
� M. le Président.- D’Sitzung
ass op. 

Op eisem Ordre du jour vun haut
de Mëtteg steet d’Orientéierungs-
debatt iwwert d’Politik um Gebitt
vum Wunnengsbau. D’Riedezäit
ass nom Modell 2 festgeluecht. Et
sinn elo schonn ageschriwwen: déi
Häre Clement, Di Bartolomeo,
d’Madame Beissel, déi Hären
Henckes, Garcia, d’Madame Nick-
laus-Faber an den Här Schroell.
D’Wuert huet elo de Rapporteur,
den honorabelen Här Norbert Hau-
pert.

4821 - Débat d’orienta-
tion sur la politique du
logement du Gouverne-
ment
Rapport de la Commission des
Classes moyennes, de l’Aména-
gement du Territoire et du Loge-
ment

� M. Norbert Haupert (CSV),
rapporteur.- Här President, Dir
Dammen an Dir Hären, d’Proble-
matik vun dem Wunnengsbau ass
héchstwahrscheinlech ee vun dee-
ne Problemer, déi an deene lesch-
te Joren am meeschten hei op dë-
ser Tribün diskutéiert gi sinn.

(Interruption)

Ech wëll kuerz drun erënneren,
dass de Statsminister a senger In-
terventioun zur Lag vun der Na-
tioun an deenen zwee leschte Jore
méi déif op déi Problematik agaan-
gen ass, an dass de Kolleeg Mars
Di Bartolomeo am Hierscht 2001
d’Regierung iwwert de Wunnengs-
bau interpelléiert a bei där Ge-
leeënheet zéng Motiounen hei an
der Chamber agereecht huet. De
Minister fir de Wunnengsbau Fer-
nand Boden huet proposéiert déi
Motiounen an déi zoustänneg
Chamberskommissioun ze verwei-
sen a war bereet eng Orientéie-
rungsdebatt iwwert de Logement
hei an der Chamber ze féieren.
D’Chamber huet mech zum Rap-
porteur désignéiert an ech hunn
der Kommissioun folgende Plang
fir déi Debatt proposéiert:

Éischtens sollte mer kucken, wéi
mer hei zu Lëtzebuerg um Plang
vum Wunnengsbau do stinn, wat
an deene leschte Joren am Beräich
vum Logement gemaach ginn ass,
wat déi wichtegst gesetzlech a re-
glementaresch Moossnamen um
Plang vum Wunnengsbau zu Lët-
zebuerg sinn, a wat d’Mesurë sinn,
déi am Plan d’action logement vir-
gesi sinn, deen de Wunnengsbau-
minister am Joer 2001 virgestallt
huet. 

Zweetens sollte mer d’Organisa-
tiounen, déi um Wunnengsbau in-
teresséiert sinn, an d’Kommissioun
invitéieren, fir ze héiere wéi si de
Problem vum Wunnengsbau ge-
sinn, wéi si déi bestoend Mesurë
beuerteelen a wat se vun dem Ak-
tiounsplang Logement halen.

Drëttens, opgrond vun deenen In-
formatioune soll d’Kommissioun hir
Diskussioune féieren an der Cham-
ber hir Konklusiounen iwwert d’Pro-
blematik virleeën, wat ech haut
wéilt maachen. 

Am Laf vun där Zäit, déi eis Diskus-
siounen an Usproch geholl hunn,
déi ëmmerhi 15 Méint gedauert
hunn, an där mer 22 Hearingen a
Kommissiounssëtzungen ofgeha-
len hunn, huet de Finanzminister

Jean-Claude Juncker e Projet iw-
wer steierlech Mesuren, fir d’Offer
vu Bauterrainen a Wunnengen ze
encouragéieren, deponéiert, an de
Logementsminister Fernand Boden
e Projet iwwert d’staatlech Hëllefe
fir de Wunnengsbau, Projeten, déi
mer an dësem Haus gestëmmt
hunn. Dowéinst ass mol bemierkt
ginn, ob déi Manéier fir ze
procédéieren den Débat net géif
iwwerflësseg maachen. Well déi
gesetzlech Moossnamen awer de
Leit dobaussen direkt zegutt komm
sinn, war et dofir wichteg fir se di-
rekt ze huelen, a well déi zoustän-
neg Ministere sech och bereet er-
kläert hunn déi Mesurë wann nout-
wendeg an der Optik vun de
Konklusioune vum Débat nei ze
considéréieren, a well nieft deene
Problemer, déi duerch dës Mesu-
ren aus der Welt geschafe goufen,
awer nach Problemer bestoe bliw-
we sinn, huet d’Kommissioun hir
Aarbecht nach als wichteg genuch
betruecht fir d’Virbereedung vum
Débat weider ze féieren. 

Här President, ier ech zum eigent-
leche Rapport kommen, erlaabt
mer, dass ech e puer Saachen aus-
drécklech ervirhiewen an ënner-
sträichen. 

1. Et war fir mech als Rapporteur
eng héichinteressant Aufgab bei
där ech vill bäigeléiert hunn, an
ech soe menge Kolleegen an der
Kommissioun nach eng Kéier mer-
ci, dass se mer déi Missioun uver-
traut hunn, besonnesch dem Kol-
leeg Mars Di Bartolomeo, deem
seng Interpellatioun ëmmerhin zu
dësem Débat gefouert huet. 

2. Et gouf an der Kommissioun in-
teressant a konstruktiv diskutéiert.
Souzesoe waren all eis Diskussiou-
ne vu parteipoliteschen ideologe-
schen Iwwerleeunge lass geléist. 

3. All Membere vun der Kommis-
sioun hunn e positive Beitrag zu
dësem Débat bruecht an ech wéilt
hinnen dofir merci soen.

E besonnesche Merci, mengen
ech, huet awer de President vun
der Kommissioun, de Kolleeg Ady
Jung verdingt, deen déi 22 Sitzun-
ge mat groussem Geschéck geleet
huet. Och e Merci dem Minister
Fernand Boden a senge Mataar-
bechter, déi eis Diskussiounen op
eng fair Manéier a mat villen Infor-
matioune begleet hunn. Weider e
Merci un all déi Organisatiounen,
Associatiounen, Beruffschambe-
ren, Sociétéiten a Ministèren, déi
bereet ware mat der Kommissioun
iwwert d’Problematik ze diskutéie-
ren. Schlussendlech e grousse
Merci un d’Mataarbechter aus der
Fraktioun an aus der Chamber, den
Hären Yves Huberty an Nic Bock,
fir hir trei an effikass Ënnerstëtzung
a Mataarbecht bei der Redaktioun
vun dësem Rapport. 

Här President, meng Interventioun
wëll ech an dräi grouss Deeler
opglidderen. Den éischten Deel,
deen eng Bestandsopnam duer-
stellt an déi véier éischt Kapitele
vum schrëftleche Rapport begräift,
dat heescht, déi aktuell Situatioun
um Wunnengsbaumaart, d’Zu-
kunftsprojektiounen, déi bestehend
Moossname fir de Wunnengsbau
ze förderen an déi Moossnamen
déi nach an Zukunft solle geholl
ginn. 

An engem zweeten Deel wéilt ech
méi am Detail op d’Bemierkungen
agoen, déi vun deene verschidde-
nen Organisatiounen, déi mer

gehéiert hunn, iwwert de Wun-
nengsbau an d’Wunnengsbaupoli-
tik vun eiser Regierung gemaach
goufen. 

A schlussendlech en drëtten Deel,
wou ech d’Konklusiounen, déi
d’Chamberskommissioun aus hi-
rem Débat gezunn huet, beliichte
wéilt. 

Et ass kloer, dass, wat den éisch-
ten Deel vun dësem Débat ube-
laangt, mer d’Rad net méi nei er-
fonnt hunn oder erfanne wollten, a
mir hunn eis wesentlech op déi be-
stehend Donnéeën aus den Akti-
vitéitsberichter vum Wunnengs-
bauministère an deene verschid-
dene Fongen, aus dem Bulletin
vum Statec, aus den Etüdë vum
CEPS, dem Avis spécifique vum
Conseil économique et social iw-
wert de Logement baséiert. Ech
wëll deen Deel och nëmme kuerz
sträifen a fir den Detail op de
schrëftleche Rapport verweisen. 

Här President, Dir Dammen an Dir
Hären, et ass e Fait dass eis Popu-
latioun an deene leschte Jore
staark gewuess ass an dass dat an
nächster Zukunft och nach de Fall
dierft sinn, wann eis Ekonomie
sech nach an deem Mooss wéi bis
elo weider entwéckelt. Déi ver-
schidde Projektiounen, déi iwwert
d’Entwécklung vun eiser Bevölke-
rung opgestallt gi sinn, pronos-
tiquéieren eng Populatioun fir eist
Land, déi am Joer 2050 tëscht
625.000 fir déi eng a 744.000 fir déi
méi Pessimistesch oder Optimis-
tesch wäert leien. Dat geschitt na-
tierlech nëmme wann eis Ekonomie
hiren Dynamismus an hir Aktivitéit
géif bäibehalen. 

Tëscht 1991 an 2001 huet eist
Land sech ëm 57.000 Awunner
vergréissert. A wat een och nach
am Kader vun der Wunnengsbau-
problematik, a besonnesch am
Hibléck vun der Uni-Lëtzebuerg
net aus den Aen däerf verléieren,
dat ass, dass zënter dem Schoul-
joer 1985-1986 d’Zuel vun den
auslännesche Studenten, déi net
bei hiren Eltere wunnen, vun 1.746
op 4.901 - Stand vum 15. Oktober
2000 - an d’Luucht gaangen ass,
wat eng Augmentatioun vun 180%
duerstellt. 

D’Zuel vun de Baugenehmegun-
gen, déi 1991 mat 4.452 Deman-
den en absolute Rekord erreecht
hat, ass am Joer 2001 op 2.846 ge-
fall, wat engersäits op eng gewës-
se Saturatioun schléisse léisst,
anerersäits awer och op d’Proble-
mer hiweist, déi déi jonk Stéit be-
géine fir sech en Eegenheem un-
zeschafen, Problemer, déi beson-
nesch op der Deierecht vum Inve-
stissement berouen, obschonns
d’Konditioune vun der Beschafung
vun deenen néidege Kreditter méi
gënschteg si wéi säit jeher. Ëmmer-
hin ass den Zënssaz op de Prêtë
bei de Banken, deen 1992 nach
bei 9% long, no an no op 4,5% ge-
fall. Parallell dozou gouf de sozia-
len Zënssaz vu 7% op 3,85% erof-
gesat. 

Eleng an den 90er Joren, an dee-
nen eis Populatioun also ëm
56.200 Awunner gestiegen ass,
huet d’Zuel vun de fäerdeggestall-
te Wunnengen ëm 28.021 Unitéiten
zougeholl. Dat maachen 2.800
Wunnengen an der Moyenne pro
Joer aus. 1999 waren et der esou-
guer 3.007. 

De Fonds de Logement huet sech
vun 1979 bis haut e Parc locatif vun
1.374 Logementer ugeluecht an
815 Logementer, respektiv Baupla-
ze verkaaft. D’Société Nationale
des Habitations à Bon Marché huet
säit hirer Kreatioun 6.775 Wunnen-
ge gebaut, dovunner awer 3.055
an den 30er Joren ënnert dem Re-
gime vun de „Billigwohnungen“. 

D’A.s.b.l. Wunnraum fir Studente
verfügt iwwer 95 Zëmmer an huet

eng Lëscht vun 120 Wunnenge fir
Studente bei Privatleit ze vermëtte-
len.

An den 90er Jore sinn d’Präisser
vun de Wunnengen an den Eefa-
milljenhaiser ëm 45% gestiegen,
déi vun den Appartementer géin-
teniwwer ëm nëmme 14,6%. De
Präis vum Terrain huet sech no den
offiziellen Angaben, also déi Präis-
ser, déi offiziell deklaréiert ginn, an
deene leschten 10 Joer méi wéi
verduebelt a schléit bei den Eefa-
milljenhaiser méi zu Buch wéi bei
den Appartementswunnengen.

(Interruption)

Dat huet sech op alle Fall an der
Statistik nach ëmmer esou erwisen. 

70% vun eise Stéit si Propriétaire
oder Copropriétaire. 84% vun de
Propriétairë wunnen an engem Ee-
familljenhaus, wat d’Preferenz vun
dem Lëtzebuerger fir dësen Typ vu
Wunnengen ënnersträicht. 

Par contre wunne 64% vun de Lo-
catairen an enger Appartements-
wunneng, 86% vun de Stéit schén-
ge mat hirer Wunneng zefridden ze
sinn, vun deenen anere 14% wëllt
d’Halschent changéieren, well se
léiwer an engem Eefamilljenhaus
wëllt wunnen. 

2/3 vun de Leit wunnen an engem
Logement, dat nom Krich gebaut
gouf an dat wéinstens véier Zëm-
mer begräift. 60% vun de Stéit ver-
fügen iwwer eng Wunnfläch vun
100 m2 a méi. All Wunneng verfügt
iwwer eng Toilette, 97,5% iwwer e
Buedzëmmer an 90% hunn Zen-
tralheizung. 

Nëmme 57,5% vun den Aarbechter
si Propriétaire vun hirer Wunneng.
Vun deenen anere Beruffsgruppe
sinn dat 70% a bei de Baueren
esouguer 90%. De Statut vum Pro-
priétaire hëlt mam Alter vum Chef
de ménage zou a bestuete Koppe-
le sinn zu 79,5% Propriétaire, de
monoparentale Stot nëmmen zu
58,8%, e Beweis, datt de Statut
vum Propriétaire ganz kloer mat
der finanzieller Situatioun vum Stot
zesummenhänkt. 

Wann ech dës Donnéeën hei vir-
droen, da fir ze ënnersträichen,
datt et ëm d’Wunne bei eis am
Land awer net esou schlecht be-
stallt ass, wéi et munchmol duerge-
stallt gëtt an datt mer am Vergläich
mat aneren europäesche Länner
sécherlech gutt ofschneiden.

Här President, Dir Dammen an Dir
Hären, wat déi öffentlech Moossna-
men um Niveau vum Wunnengs-
bau ubelaangt, esou muss een ën-
nerscheeden tëschent de staatle-
chen Hëllefe vum Ministère du Lo-
gement, de steierleche Mesurë fir
de Wunnengsbau ze encouragéie-
ren an den Hëllefen déi d’Gemen-
gen hire Matbierger ubidden. 

D’Moossname vun dem Loge-
mentsministère deele sech op an
Hëllefen un d’Privatpersounen, al-
so Aide à la personne, an Hëllefen
un d’öffentlech Promoteuren, Aide
à la pierre genannt. Ënnert déi
éischt Kategorie falen Hëllefen a
Form vu Kapitalënnerstëtzung, wéi
Bauprime, Spuerprime, Prime fir
d’Verbesserung vun ale Wunnen-
gen, Prime fir Zousazkäschte vun
Architekten- an Ingenieursservicer
a Prime fir spezial Aménagementer
fir handicapéiert Persounen. 

Dës Weidereren zielen zu den Hël-
lefen u Privatleit Zënssubventiou-
nen an Zënsbonificatiounen, esou
wéi Statsgarantien, de Crédit-tau-
dis an d’Prêten un eng A.s.b.l.. 

Mat Ausnam vun der Zënsbonifica-
tioun sinn all Hëllefen un d’Akom-
mes an d’Compositioun vum Stot
gebonnen. An deene leschten
zéng Joer, tëscht 1993 an 2002,
huet de Stat iwwer 525 Milliounen
Euro un Hëllefen u Privatpersounen
ausbezuelt. Am Joer 2001 waren et
57,6 Milliounen, déi sech op
40.119 Dossierë verdeelt hunn. 

De Gros vun den Hëllefe geet u
Stéit mat engem oder méi Kanner.
Iwwer 80% vun de Bénéficiairen
hunn e Joresakommes vu manner

wéi 22.000 Euro. Den Impakt vun
de staatlechen Hëllefen ass net
vun der Hand ze weisen. Ëmmerhi
kann eng Famill mat zwee Kanner,
déi sech een Haus vun 250.000
Euro - dat heescht 10 Milliounen
där aler Frang - uschafe wëllt, an
déi 37.500 Euro gespuert huet - on-
geféier 1,5 Milliounen aler Frang -,
also nach eng Schold vun 212.500
Euro ophëlt an e Joresakommes vu
27.000 Euro huet, wat ongeféier
2.250 Euro am Mount ausmécht,
740 Euro aspueren op de monatle-
che Raten, déi se op d’Rescht-
schold zréckbezuele muss, dat
sinn 29.600 aler Frang. Mat de
staatleche Bäihëllefe bezilt se nëm-
men nach 840 Euro zréck. Ouni
d’Hëllefen hätt se 1.580 Euro mis-
sen zréckbezuelen, wat bei engem
Monatsakommes vun 2.250 Euro
onméiglech gewiescht wier. Dobäi
muss een ervirhiewen, datt all déi
Hëllefe Bestanddeel vun enger so-
zialer Ëmverdeelung sinn, déi be-
sonnesch de Bierger aus eisem
Land zegutt kommen, well se jo net
exportabel sinn.

D’Hëllefen un d’öffentlech Promo-
teure bezéie sech op Projete vun
Aménagementer vu Bauterrainen
an op de Bau vu Wunnengen, déi
entweder verkaaft oder verlount
ginn. Bei dem Aménagement vun
Terrainen an der Konstruktioun vu
Logementer, déi verkaaft ginn,
kann de Stat de Gemengen, dem
Fong an der SNHBM bis zu 50%
vun den Infrastruktur- an Etüds-
käschte bäileeën. D’Gemeng muss
dann och nach en Drëttel vun der
staatlecher Hëllef bäisteieren. Dës
Hëllefe vum Stat a vun der Ge-
meng ginn op de Verkafspräis vun
de Logementer verdeelt. 

Dës Logementer kënnen nëmmen
u Bénéficiairë vu staatlechen Hëlle-
fe verkaaft ginn, doduerch kënnen
déi Leit mat klenge Revenuen eng
Wunneng praktesch zum Geste-
hungspräis vum Bau kafen. Wann
de Promoteur den Terrain iwwert
de Wee vun enger Emphytéose
cédéiert, kann de Stat och nach bis
zu 40% um Ukafspräis vum Terrain
participéieren. 

Wat elo de Mietwunnengsbau ube-
laangt, esou kann déi staatlech
Hëllef opgrond vun dem Gesetz
vum 8. November 2002 folgend
Maximumen erreechen: 

- 70% beim Bau vu soziale Miet-
wunnengen. Déi Hëllef kann esou-
guer op 75% an d’Luucht goen,
wann de Promoteur eng Gemeng
ass. 

- 40% mat engem Maximum vu
6.200 Euro pro logéiert Persoun,
am Fall wou en Employeur Loge-
menter fir seng Friemaarbechter
baut oder keeft.

- 75% am Fall vum Bau oder Kaf vu
Mietwunnengen duerch A.s.b.len,
Fondatiounen, an esou weider, déi
eng Konventioun mam Stat ënner-
schriwwen hunn.

Am neie Wunnengsbauprogramm
fir subventionéiert Wunnenge sinn
9.000 Wunnenge virgesinn, déi an
deenen nächste Jore solle rea-
liséiert ginn. Ursprünglech waren
et der nëmme 4.500. Dir wësst,
dass de Statsminister bei Geleeën-
heet vun senger Interventioun zur
Lag vun der Natioun an Aussiicht
gestallt hat, datt mer dat géifen an
deem Programm verduebelen, wat
de Minister Boden och gemaach
huet. Dee Programm, dee stellt en
Inventissement vun 1,71 Milliarden
Euro duer. De Stat iwwerhëlt dovun
340 Milliounen Euro. 

Wat déi steierlech Mesuren ube-
laangt, déi am Moment bestinn,
esou bezéie se sech op d’Déduc-
tibilitéit vum besteierbaren Akom-
mes

- vun de Cotisatiounen am Kader
vun engem Wunnengsbauspuer-
programm, 

- vun de Scholdzënsen um Kaf vun
engem Terrain oder um Bau vun
engem Eegenheem, 

- vun der Prime d’assurance op der
Reschthypothéikeschold, 

- vum Amortissement vun de Miets-
wunnengen, 

- vun der steierlecher Immunisa-
tioun vun de Plus-valuen op dem
Verkaf vum Eegenheem, - dem
superreduzéierten TVA-Saz op be-
stëmmten Aarbechten am Kader
vun der Uschafung vun engem Ee-
genheem, 

- a vun den Transcriptiouns-
onkäschte beim Enregistrement am
Kader vun Uschafung vun engem
Eegenheem an de Grondsteieren,
woubäi ee bemierke muss, datt
dëst eng reng Gemengesteier ass. 

Am Kader vum superreduzéierten
TVA-Saz huet de Stat an deene
leschten zéng Joer, vun 1992 bis
2001, iwwer 430 Milliounen Euro
TVA u Privatleit zréckbezuelt. Ze-
summe mat den Hëllefen u Privat-
persounen an den Hëllefen un déi
öffentlech Promoteuren, maachen
dat fir déi zéng Joer 1,18 Milliarden
Euro staatlech Subventioune fir de
Wunnengsbau aus. 

An trotz all deenen Efforten huet de
Problem vum Logement sech net
verklengert. Virun 10 Joer huet eist
Land 144.686 Stéit an 105.780 Lo-
gementer gezielt, wat e Rapport
vun 1,36 Stéit pro Wunneng ausge-
maach huet. De leschte Recense-
ment huet ongeféier 174.000 Stéit
erginn an eppes méi wéi 128.300
Logementer gezielt, wat e Rapport
vun 1,35 ausmécht. Also e minime
Progrès am Verglach mat der En-
vergure vun den Hëllefen.

Dofir huet d’Regierung och nach
weider Mesurë geplangt, wouvun,
wéi mer schonn ernimmt hunn, der
eng Rei während der Preparatioun
vum Débat realiséiert goufen. Bei
deene geplangte Moossnamen ën-
nerscheede mer tëschent

- den allgemenge Moossnamen,
déi zu enger Verbesserung vun der
Wunn- a Liewensqualitéit vun de
Leit bäidroe sollen;

- de reglementaresche Moossna-
men, déi eng Augmentatioun vun
der Offer vun de Sozialwunnenge
bewierke sollen;

- Moossnamen, déi de private Miet-
wunnengsbau encouragéiere sol-
len;

- Moossnamen, déi d’Accessioun
zum Eegenheem erliichtere sollen;

- Moossnamen, déi den Zougang
zu enger Mietswunneng vereinfa-
che sollen.

Zu deene méi allgemenge Moos-
snamen zielt d’Finalisatioun vum
Plan sectoriel Logement, deen am
Kader vum Programme directeur
de l’aménagement du territoire op-
gestallt soll ginn an deen déi sozial
Funktioune wéi Wunnen, Schaffen,
Léieren, Akafen, Entspanen, an
esou weider, méi no zesumme
brénge soll, an e bessere Brassa-
ge vun deenen eenzelne Popula-
tiounsschichten an de Quartieren
an an den Uertschafte bewierke
soll. 

Hei sollen déi öffentlech Promoteu-
ren opgefuerdert ginn, 40% vun de
Logementer an engem subven-
tionéierte Lotissement fir Leit ze re-
servéieren, déi net ënnert d’Kritäre
vun de staatlechen Hëllefe falen.
De Stat an d’Gemenge sollen op-
gefuerdert ginn, Terrainen a Gebai-
er, déi an hirem Besëtz sinn, fir de
Wunnengsbau fräi ze maachen.
D’Erschléissung vu Baulandreser-
ven duerch öffentlech Promoteure
soll encouragéiert ginn andeems
de Stat sech mat 40% vun den
Uschafungskäschte bedeelegt. An
den Industriebroochen op Belval
soll e vastë Wunnengsbaupro-
gramm realiséiert ginn, an eng zäit-
lech begrenzten Erliichterung vun
der Besteierung vun de Plus-va-
luen op dem Verkaf vun engem Ter-
rain oder enger Wunneng, déi
duerch d’Gesetz vum 30. Juli 2002
agefouert gouf, soll zur Augmenta-
tioun vun der Offer um Immobilie-
maart bäidroen, fir esou d’Präisser
vun de Bauterrainen an de Grëff ze
kréien. 

D’Participatioun vum Stat bei de
Gemengeninvestissementer, déi
als Nofolgekäschte vun enger
grosszügeger Wunnengsbaupolitik

entstane sinn, soll erhéicht ginn. Zu
de reglementaresche Moossna-
men, déi zu enger Augmentatioun
vun der Offer am Beräich vum so-
ziale Wunnengsbau bäidroe sollen,
ziele virun allem den neie Wun-
nengsbauprogramm vun der Re-
gierung fir subventionéiert Wun-
nengen - dee mer schonn ernimmt
hunn -, d’Erhéijung vun der Partici-
patioun vum Stat beim Bau vu so-
ziale Wunnengen duerch déi öf-
fentlech Promoteuren, d’Adapta-
tioun vun de Kritären, fir an de Ge-
noss vun enger staatlecher Hëllef
ze kommen, fir datt esou an Zu-
kunft méi Leit an de Genoss vun
enger Hëllef kënne kommen, an
d’Kreatioun vu méi Assainisse-
mentszonen.

Fir den Investissement an de priva-
te Mietwunnengsbau ze encou-
ragéieren, sollt d’Gesetz iwwert de
Bail à loyer ëmgeännert ginn an et
goufe steierlech Mesurë getraff, fir
d’Besteierung vum Loyer ze erliich-
teren. 

Zu de Moossnamen, déi geholl sol-
le gi fir d’Accessioun zum Eegen-
heem ze verbesseren, zielen d’Pro-
motioun vun der Formule vum Bail
emphytéotique, déi den Uscha-
fungspräis vun engem Eegenheem
spierbar reduzéiere soll, dann
d’Majoratioun vun de Bauprimen, a
wéi schonns gesot, d’Revisioun
vun de Kritären, fir an de Genoss
vun enger staatlecher Hëllef ze
kommen, an dann d’Promotioun an
d’Modificatioun vun der Spuerpri-
me, d’Reform vun der Zënsbonifi-
catioun an der Zënssubventioun,
d’Aféiere vun engem Carnet de
l’habitat an déi steierlech Moossna-
men, déi iwwert d’Gesetz vum 30.
Juli 2002 geholl goufen an déi den
Droit d’enregistrement an de Rem-
boursement vun der TVA Logement
betreffen. 

Fir dem Locataire den Accès zu
enger Mietwunneng méi einfach ze
maachen, soll de Stat an Zukunft a
verschidde Fäll de Finanzement
vun der Garantie locative beglee-
den.

Här President, all déi Zuelen an Er-
klärunge weisen drop hin, datt an
deene leschte Jore vill ënnerholl
gouf, fir d’Wunne bei eis am Land
fir jidderee sou bëlleg, agréabel a
confortabel wéi nëmme méiglech
ze gestalten. An trotzdeem gëtt et
bei eis am Land nach Leit déi keng
dezent Wunneng hunn, fir sech an
hir Kanner keng uerdentlech Wun-
neng fannen oder sech keng
leeschte kënnen. An dat ass och
d’Ursaach firwat bei eis de Pro-
blem vum Logement sou héich
gespillt gëtt, well et an engem
Land mat sou engem héije Lie-
wensstandard wéi eisem, keng Leit
méi dierfte ginn déi net iwwer eng
uerdentlech Wunneng verfügen.

Ëmmerhin ass d’Recht op Wunnen
e fundamentaalt Recht an eng de-
zent an adequat Wunneng ass eng
Viraussetzung, fir engem Mënsch
seng perséinlech Emanzipatioun a
seng sozial Integratioun ze erméig-
lechen. 

Här President, Dir Dammen an Dir
Hären, fir de Problem besser ze er-
faassen huet d’Chamberskommis-
sioun décidéiert, 22 verschidden
Organisatiounen, Gesellschaften,
Beruffschamberen a Ministèren,
déi en direkte Rapport zu der Pro-
blematik Wunnengsbau hunn, an
hir Sëtzungen ze invitéieren, fir hir
Meenung zum Problem ze héieren
an hiert Wäertuerteel zu de beste-
henden a geplangte Moossnamen
ze erfueren. 

Fir déi meescht vun hinne läit de
Problem doranner, datt d’Offer an
d’Demande um Wunnengsbau-
maart net iwwerenee stëmmen, wat
zu enger Erhéijung vun de Präisser
vun den Terrainen an de Wunnen-
ge féiert. 

D’Ursaache leien ënner anerem an
engem iwwerdriwwene Verbrauch
vum Bauterrain, an enger zréckha-
lender Haltung vu verschiddene
Gemenge vis-à-vis vun neie Lotis-
sementer, an deene laangen a
schwéierfällege Prozeduren um Ni-
veau vun de Baugenehmegungen,
a besonnesch an der Rigiditéit vun

der Offer vun de Bauterraine géint-
iwwer de Präisser. 

Déi meescht Organisatiounen hu
sech géint d’Terrainsspekulatioun,
déi an deene leschte Joren dispro-
portionéiert Ausmoossen ugeholl
huet, ausgesprach a maachen zum
Deel déi Professionell aus der Im-
mobiliebranche dofir verantwort-
lech. 

D’Union des Propriétaires an
d’Chambre immobilière sinn awer
der Meenung, datt d’Präisser vum
Bauterrain am Vergläich mat anere
Regiounen aus dem europäesche
Raum, déi eng ähnlech wirtschaft-
lech Entwécklung wéi eist Land
kennen, net méi héich sinn. Fir si
ass den Immobilienhändler virun
allem e Commerçant, dee keeft fir
erëm sou schnell wéi méiglech ze
verkafen a sou säi Benefiss ze rea-
liséieren. 

D’Chambre d’Agriculture verwiert
sech géint de Reproche, d’Bauere
géifen d’Präisser an d’Luucht drei-
wen, well se keen Terrain géife ver-
kafen. Ëmmerhin ass den Terrain
dem Bauer säi Betribskapital an oft
fënnt ee Leit, déi, soubal se an der
Noperschaft vun engem Bauere-
wiese gebaut hunn, géint d’Nui-
sancë vun engem Bauerebetrib re-
klaméieren; dat sinn och d’Ursaa-
che firwat de Bauer seng Terrainen
zréckbehält. 

D’Gemenge spillen eng wichteg
Roll bei der Realisatioun vu Wun-
nengen op hirem Territoire. Ver-
schidden Organisatioune repro-
chéieren de Gemengen zevill res-
triktiv um Plang vun de Baugeneh-
megungen ze sinn a mat respons-
abel ze sinn, datt net genuch Wun-
nengen zu abordabele Präisser
géifen ugebuede ginn. Si misste
bei dem Aménagement vun neie
Lotissementer associéiert ginn, fir
datt d’Baugenehmegunge méi
schnell evakuéiert kënne ginn. 

Verschidde Gemenge wiere géint
nei Lotissementer, well se d’Nofol-
gekäsche fäerten déi doduerch
entstinn. Den Ordre des Architec-
tes et Ingénieurs conseils vermësst
déi néideg Coordinatioun a Con-
certatioun tëscht den Nopeschge-
mengen an ass der Meenung, datt
d’Gemengen um Plang vum Urba-
nisme personalméisseg net genü-
gend équipéiert sinn. De Syvicol
plädéiert fir e moderéierten a geo-
graphesch ausgeglachenen Déve-
loppement vum Wunnraum an en-
ker Zesummenaarbecht zwësche
Stat a Gemengen. 

Den Innenministère stellt d’Wun-
nengsbauproblematik ganz an de
Kontext vun der Landesplanung,
hie mécht sech staark fir en Urba-
nisme de qualité, dee spuersam a
rationell vum Bauterrain Gebrauch
mécht. Dofir wëll hien d’Gemenge
besser informéieren, hiert tech-
nescht an administratiivt Personal
besser forméiere fir datt se nei Lo-
tissementer mat méi Sachkenntnis
begleede kënnen a se sech net
vun de Promoteuren imposéiere
loossen. D’Prozedur fir d’Adop-
tioun vun de PAPe soll vereinfacht
ginn an Délaien, fir déi Autorisa-
tiounen ze erdeelen, sollen an en-
gem Gesetz festgeluecht ginn. 

Wat de Bilan vun der Wunnengs-
baupolitik ubelaangt, sou sinn all
d’Organisatiounen domat aversta-
nen, datt zënter en eegestännege
Wunnengsbauministère besteet,
vill Mesurë geholl si ginn. D’Cham-
bre de Commerce ass awer der
Meenung datt, wat d’Hëllefe vum
Stat ubelaangt, et sech ëm eng
deier Subventiounspolitik vun der
Demande handelt a si vermësst déi
noutwendeg Moossnamen op der
Säit vun der Offer. 

Dës Subventiounspolitik hätt zu der
Deierecht vun de Wunnenge bäi-
gedroen. Fir si sinn d’Hëllefen un
déi öffentlech Promoteuren déi
eenzeg Mesure, fir d’Offer ze ver-
gréisseren a si kann déi och nëm-
me begréissen. D’ABBL ass och
der Meenung, datt d’Politik vum

Stat zu enger Augmentatioun vun
der Demande gefouert hätt, déi
d’Präisser an d’Luucht gedréckt
hätt a schlussendlech hätten déi
Professionell aus der Immobilie-
branche am meeschten dovu pro-
fitéiert. 
D’Chambre des Métiers huet méi
eng positiv Astellung a seet, datt
d’Politik vun der Regierung e posi-
tiven Effet op d’gesamt Handwierk
gehat hätt. D’Chambre immobiliè-
re, d’SNHBM., d’Union des Con-
sommateurs an d’Biergerinitiativ fir
bezuelbare Wunnraum fannen déi
Politik gutt a si hu sech fir den Aus-
bau vun den Hëllefen ausge-
sprach. 
D’Chambre immobilière ass awer
kategoresch géint eng Subven-
tionéierung vun den öffentleche
Promoteuren, well déi Subven-
tionéierung eng déloyal Konkur-
renz géintiwwer de Privatpromoteu-
re géif duerstellen.
Wat de Wunnengsbau an der Zu-
kunft betrëfft, esou kann d’Cham-
bre de Commerce eng besser Pla-
nificatioun op kommunalem Plang
an op Landesplang am Kader vun
enger kohärenter Landespla-
nungspolitik nëmme begréissen. Si
ass fir d’Kreatioun vun nohaltege
Wunnraim an deenen sech e
grousse Brassage vun alle Popula-
tiounsschichten développéiert.
D’Chambre des Métiers ass der
Meenung, datt eng kohärent an ef-
fikass Wunnengsbaupolitik op en-
ger fester Terrainspolitik misst fous-
sen. D’Chambre immobilière an
d’Chambre du Travail sinn der
Meenung, datt d’Mëschung vu Leit
vu verschiddene Gesellschafts-
schichte sech op d’Quartiere misst
limitéieren, well se an den Apparte-
mentshaiser zu gréissere Ges-
tiounsproblemer vun de Gebaier
kéint féieren. 
Wat d’Kreatioun vu Baulandreser-
ven ubelaangt, esou mengt
d’SNHBM, datt en Organisme d’in-
tervention foncière misst geschafe
ginn, deen e Virkafsrecht kéint gel-
tend maachen, dee kafen, expro-
priéieren a Baulandreserve fir déi
lokal Kollektivitéite géréiere kéint
an deen e valabelt Instrument géif
duerstelle fir méi konsequent an
d’Richtung vun enger Politik vu
Baulandreserven ze goen. 

D’Chambre immobilière verlaangt,
datt de Privatsecteur an esou en-
ger Démarche misst associéiert
ginn, well d’Reserven net eleng
den öffentleche Promoteure kéinte
virbehale ginn. Wat d’Baupflicht an
d’Deklaratiounspflicht vu fräi ste-
hendem Wunnraum ubelaangt, ass
de Syvicol der Meenung, datt déi
Gemengekompetenz vun der Re-
gierung misst iwwerholl ginn, well
d’Gemengen oft Juge et partie an
deenen Dossiere wieren. 

Iwwert d’Kreatioun vun neien In-
strumenter fir d’Spéculation fonciè-
re ze ënnerbanne ginn d’Meenun-
gen och auserneen. D’ABBL gesäit
d’Noutwendegkeet vun enger
staatlecher Interventioun an, mat
der Reserv, datt de Stat sech net
de Gesetzer vum fräie Maart subs-
tituéiere soll an nëmmen eng re-
guléierend Roll spille soll.

D’SNHBM ass der Meenung, datt
déi staark Besteierung vun de
Plus-valuen zu enger Rétentioun
vun den Terraine gefouert huet,
eng Steier, déi souwisou vum Ver-
keefer op de Präis vum Terrain
drop geschloe géif ginn. Eng Rei
vun Organisatioune sinn der Mee-
nung, datt eng progressiv Taxa-
tioun vun de Bauterraine misst
agefouert ginn am Fall wou de Pro-
priétaire net bannent engem be-
stëmmten Délai drop gebaut hätt.
Fir d’Chambre de Commerce ass
et awer schwéier ze beweisen, datt
en Terrain aus spekulative Grënn
net zum Verkaf ugebuede gëtt. 

Wat d’Moossnamen ubelaangt fir
d’Offer um Plang vum soziale Wun-
nengsbau ze förderen, ass
d’Chambre des Métiers der Mee-
nung, datt d’Kreatioun an d’Ges-
tioun vun deene Wunnengen éisch-
ter vun der öffentlecher Hand soll
assuréiert ginn, well déi Gestioun
no soziale Kritäre geschitt an net
no de Kritäre vum fräie Maart. 

De Syvicol huet bemängelt, datt an
dësem Beräich ze deier gebaut
gëtt, well de Finissage oft ze luxu-
riéis ausgeriicht ass. Vill Organisa-
tiounen drängen dorop, datt de
Stat nach méi an de soziale Wun-
nengsbau misst investéieren.
D’SNHBM ass der Meenung, datt
souguer bei enger staatlecher Par-
ticipatioun vun 80% de soziale
Mietwunnengsbau en onrentabelt
Geschäft bleift. D’Chambre immo-
bilière ass géint eng Amëschung
vum Stat an déi aktiv Konstruktioun
a plädéiert éischter fir eng indivi-
duell Hëllef un d’Particulieren. 

Wat d’Promotioun vun dem Inves-
tissement an den „normale private
Wunnengsbau“ ubelaangt, esou
ass d’ABBL der Meenung, datt ob-
schonns genuch potenziell Loca-
tairen do sinn, den Investissement
notamment wéinst der Limitatioun
vum Loyer op 5% vum Präis vun
der Wunneng net attraktiv genuch
ass. D’Chambre de Commerce be-
mierkt, datt den Investissement an
d’Bürosraim méi attraktiv ass wéi
deen an de Wunnengsbau wéinst
der restriktiver Politik wat de Loyer
um Wunnengsmaart ubelaangt. 

Et besteet e breede Konsens bei
allen Organisatioune fir d’Gesetz
iwwert de Bail à loyer ze reforméie-
ren. D’Differenziatioun tëschent
den Haiser, déi virun dem 10. Sep-
tember 1944 an deenen, déi no
deem Datum gebaut goufen, soll
ofgeschaf ginn, op d’mannst wat
déi Virkrichshaiser, déi ordentlech
renovéiert goufen, betrëfft. 

De Konsumenteschutz ass der
Meenung, datt een awer Iw-
wergangsmesurë misst fir de Loca-
taire vun deenen Haiser virgesinn,
fir ze verhënneren, datt deene Leit
hire Loyer vun haut op mar
drastesch erhéicht géif ginn. Hien
ass net géint eng Redefinitioun vun
der Notioun vu Logement de qua-
lité supérieure ënnert der Kondi-
tioun, datt déi Notioun nëmme
Luxuswunnenge begräift, an datt
kloer Kritären dofir erstallt ginn. De
Konsumenteschutz ass awer géint
eng jährlech automatesch Adapta-
tioun vum Loyer.

D’Chambre de Commerce,
d’Chambre des Notaires an
d’Union des Propriétaires si fir eng
jährlech Adaptatioun vum Loyer a
plädéiere fir eng Erhéijung vum
Taux de rendement um investéierte
Kapital. D’Chambre de Travail ass
fir en Ausgläich vun de Rechter a
Pflichte vun de Propriétairen an de
Locatairen. 

Här President, wat déi steierlech
Mesuren ubelaangt, déi de private
Mietwunnengsbau encouragéiere
sollen, esou ass d’Chambre des
Métiers der Meenung, datt ähnlech
steierlech Incentiver wéi bei den
Investissementer a Wäertpabeiere
missten agefouert ginn. Si plä-
déiert och fir eng Iwwerpréiwung
vun der Notioun vum Capital inves-
ti a fir d’Erhéijung vum Taux
d’amortissement. D’Chambre im-
mobilière ass och fir eng Erhéijung
vun den Amortissementer an déi
meescht Organisatiounen hu sech
fir d’Formule vum Bail emphytéo-
tique ausgesprach.

All d’Organisatioune si fir eng Er-
weiderung vum Krees vun de
Bénéficiairë vun de staatlechen
Hëllefen. D’SNHBM freet sech, ob
am Kontext vun enger nohalteger
Entwécklung d’Aiden net exklusiv
op déi Leit missten ausgeriicht
ginn, déi beim Bau vun hirem Haus
ekologescht Material verwenden
an e spuersame Gebrauch vum
Terrain maachen.

D’Union des Consommateurs an
d’Chambre de Commerce ginn och
an déi Richtung. D’Spuerkeess ass
fir eng gläich bleiwend Zënssub-
ventioun iwwert d’Gesamtdauer
vum Prêt. D’ABBL trëtt dofir an,
datt d’Hëllefen e soziale Charakter
misste behale fir eng Generalisa-
tioun vun den Aiden ze évitéieren,
déi d’Präisspiral nach méi géing
unheizen. 

Eng Rei vun Organisatiounen trie-
den dofir an, datt de Stat d’Garan-
tie locative fir eng Rei vu Locatairë
soll iwwerhuelen oder hëllefe soll

MERCREDI, 19 MARS 2003 41 E SÉANCE www.chd. lu

500



se ze finanzéieren. D’UCL warnt
awer virdrun, et sollt een de Loca-
taire net ze vill aus senger Flicht
entloossen. Fir d’Aarbechterkam-
mer géing eng Allocation de loyer
sech opdrängen an zwar esou
laang wéi net genuch Sozialwun-
nenge beim Fong oder bei de Ge-
mengen zur Verfügung stinn. 

Här President, Dir Dammen an Dir
Hären, d’Chamberskommissioun
huet d’Bemierkunge vun deenen
ugehéierten Organisatiounen dis-
kutéiert an eng Rei Froen opge-
worf, op déi se da versicht huet
eng Äntwert ze fanne fir esou d’Re-
gierung bei der Orientéierung vun
hirer zukünftiger Wunnengspolitik
beroden ze kënnen. 

D’Kommissioun ass zur Konklu-
sioun komm, datt nach ëmmer e re-
elle Problem um Wunnengsbau-
maart besteet, ouni datt en awer ze
dramatiséiere wier. De Problem
stellt sech haaptsächlech op dräi
Niveauen. Éischtens an der Ina-
daptatioun vu verschiddene Seg-
menter um Wunnengsmaart vun
der Offer an der Demande, an dat
besonnesch am Beräich vum so-
ziale Wunnengsbau. Zweetens an
der Schwieregkeet fir déijéineg
Leit, déi e bëssen iwwert de Kritäre
leie fir an de Genoss vun enger
staatlecher Hëllef ze kommen,
sech en Eegenheem zu abordable
Präisser unzeschafen. Drëttens an
deenen extrem héije Präisser vum
Bauterrain.

Duerfir soll verschidde geplangte
Moossnamen eng gewësse Prio-
ritéit accordéiert ginn.

Éischtens der Kreatioun vu supple-
mentare Sozialwunnengen. 

Zweetens der Reduktioun vun de
Baulandpräisser duerch eng Aug-
mentatioun vun der Offer vun den
Terrainen. 

Drëttens der Adoptioun vun enger
Architektur, déi méi spuersam mam
Bauterrain ëmgeet, fir datt de Präis
vum Terrain manner am Gesamt-
präis vun der Wunneng zu Buch
schléit. 

Véiertens der Kreatioun vu Bau-
landreserven. Fënneftens dem méi
systematesche Gebrauch vun der
Formule vum Bail emphytéotique a
sechstens der Verkierzung vun de
Gemengeprozeduren vun de Lotis-
sementer.

D’Kommissioun ass géint eng Aus-
dehnung vun de Bauperimeteren,
well deene bestehende PAGe
genügend Bauterrain zur Verfü-
gung steet fir d’Demande ofze-
decken. Si ass der Meenung, datt
d’Regierung Iwwerleeungen a
Richtung vun enger Reform vun de
Finanzkapassitéite vun de Gemen-
ge soll féieren, besonnesch fir déi
Gemengen, déi bereet sinn oder
bereet waren hiert Developpem-
entspotenzial am Beräich vum
Wunnengsbau ze concrétiséieren.

D’Promoteure missten dozou uge-
hale ginn, fir Qualitéitsbauprojeten
ze promouvéiere mat ordentle-
chen, sécheren an no ekologesche
Kritären ausgeriichtene Wunnen-
gen an deenen et sech agréabel
wunne léisst, mat engem minima-
len Terrainverbrauch vun zwee bis
dräi Ar.

D’Kommissioun ass der Meenung,
datt d’Décisiounsweeër fir d’Erstel-
lung vun engem Lotissement ver-
kierzt misste ginn an datt d’Expro-
priatiounsprozedur misst ent-
améiert kënne ginn am Fall wou e
Propriétaire vun engem Terrain e
Lotissement verschleefe léisst, e
Lotissement, dat vun de Gemenge-
nautoritéiten als Intérêt général
considéréiert gëtt. Si encouragéiert
d’Regierung an d’Gemengen eege
Baulandreserven ze konstituéieren
an an deem Kontext d’Aféierung
vun engem Virkafsrecht fir d’Ge-
mengen op deenen Terrainen, déi
op hirem Territoire leien, virzege-
sinn. 

Fir d’Rétentioun vum Terrain aus
spekulative Grënn ze ënnerbannen
an ze verhënneren, datt ganz Hai-
ser eidel stinn, well d’Propriétairë
keen Intérêt hu se ze verlounen,
ass d’Kommissioun der Meenung,
datt d’Gemenge misste vun hirem

Recht vun der Bauflicht an der De-
klaratiounsflicht méi Gebrauch
maachen an am äusserste Fall eng
erhéichte Grondsteier op esou Im-
meubelen ze applizéieren. 

Woubäi bemierkt muss ginn datt
d’Kommissioun awer de Fait, datt e
Bauer säin Terrain exploitéiert an
net verkafe wëllt oder kann, an e
Propriétaire senge Kanner en Ter-
rain fir den Eegebedarf reservéiere
wëllt, net als Spekulatioun ze be-
truechten ass. D’Kommissioun ass
anerersäits der Meenung, datt
d’Grondsteier net méi eiser Zäit
ugepasst ass, datt hiren Ertrag net
méi a Relatioun mat den Onkäsch-
ten, déi se engendréiert, steet an
datt ee se soll enger kompletter Iw-
werschaffung ënnerwerfen, woubäi
een d’Ackerland, dat de Bauer ex-
ploitéiert, misst vun enger Erhéi-
jung vun der Grondsteier aus-
schléissen. 

Fir d’Gemengen ze encouragéiere
méi aktiv am Beräich vum soziale
Wunnengsbau ze ginn, proposéiert
d’Kommissioun hinnen eng Struk-
tur zur Verfügung ze stellen, déi
d’Gestioun vun hirem Parc locatif
assuréiert. 

D’Kommissioun ass majoritär der
Meenung, datt wann een den
Investissement an de Mietwun-
nengsbau promouvéiere wëllt,
d’Gesetz iwwert de Bail à loyer
misst ëmgeännert ginn. Dofir
schléit d’Kommissioun vir, d’Diffe-
renzéierung tëschent de Wunnen-
gen, déi virum 10. September 1944
an deenen, déi duerno gebaut si
ginn, ofzeschafen. Eng Ausnam
misst awer fir déi Wunnenge ge-
meet ginn, déi virum Krich gebaut
goufen an déi nach net renovéiert
goufen an déi meeschtens zu en-
gem modeste Loyer u manner-
bemëttelt Stéit verlount ginn.
D’Kommissioun ass och der Mee-
nung, datt d’Upassung vun deene
renovéierte Virkrichswunnengen
sech progressiv iwwer eng gewës-
sen Zäit soll erstrecken.

1. D’Kommissioun schléit vir, datt
d’Zäit, während där de Loyer
net däerf adaptéiert ginn, vun
dräi op zwee Joer erofgesat
gëtt. Si ass awer géint eng In-
dexéierung vum Loyer. 

2. D’Kommissioun schléit och vir,
datt d’Rechter an d’Flichte vun
de Locatairen an de Propriétairë
rééquilibréiert misste ginn, an-
deem zum Beispill den Délai an
deem e Locataire op Opfuerde-
rung vum Propriétaire seng
Wunneng misst zur Verfügung
stellen, a verschiddene Fäll ver-
kierzt misst ginn. 

3. D’Kommissioun mengt datt
d’Luxuswunnengen aus dem
Gesetz ausgeschloss kënnte
ginn, woubäi objektiv d’Kritäre
fir d’Bestëmmung vum Luxus
fixéiert misste ginn.

4. D’Kommissioun proposéiert
d’Loyerskommissioun, déi eng
valabel Aarbecht leescht, méi
professionell auszeriichten an
hir Expären zur Säit ze stellen,
déi e Loyer a seng Berech-
nungsbasis fachmännesch éva-
luéiere kënnen. Well d’Garantie
décennale no der Opléisung
vun enger Lotissementsgesell-
schaft net méi spillt, ass d’Kom-
missioun der Meenung, datt et
net vu Muttwëll wier, d’Promo-
teuren ze forcéieren, eng Assu-
rance décennale a biennale ze
kontraktéieren, fir esou de Kee-
fer vun engem Immeubel géint
d’Défaillance vun enger Promo-
tiounsgesellschaft besser ze
schützen.

D’Kommissioun schléit des Weide-
re vir Iwwerleeungen a Richtung
vun enger Agence de location,
esou wéi se an anere Länner be-
steet, ze féieren. Esou eng Agence
géing d’Gestioun vun der Loca-
tioun vu Privatwunnengen am
Beräich vu sozialgënschtege Loy-
erë fir d’Privatpropriétairen iwwer-
huelen, déi aus Bequemlechkeet
hir Wunneng net verlounen an déi
esou eidel do stinn. Op deem Wee
kënnt een déi Wunnengen erëm fir
de Mietwunnengsmaart ré-
cupéréieren. 

Här President, Dir Dammen an Dir
Hären, dat sinn eng Rei vun dee-
nen Iwwerleeungen, déi d’Kommis-
sioun der Regierung bei der Aus-
riichtung vun hirer zukünfteger
Wunnengsbaupolitik wëllt mat op
de Wee ginn, fir datt mer an abseh-
barer Zukunft alle Leit bei eis am
Land eng Wunneng kënne ga-
rantéieren, déi hire Besoinen ent-
sprécht an de Kritäre vun enger
mënschewierdeger Wunneng uge-
passt ass.

Ech soen Iech merci.

� M. le Président.- Als éischte
Riedner ass den Här Lucien Cle-
ment agedroen. 

Discussion générale

� M. Lucien Clement (CSV).-
Här President, Dir Dammen an Dir
Hären, fir d’éischt wëll ech awer
mengem Fraktiounskolleeg, dem
Norbert Haupert, merci soe fir säin
excellente schrëftlechen an och
mëndleche Rapport. Et muss een
hei wierklech säin immensen Asaz
an dëser Orientéierungsdebatt er-
virsträichen. Ech mengen, do
stécht e ganze Koup Aarbecht
dran, sougutt qualitativ wéi dat och
quantitativ de Fall ass. Bei ville
Froe muss een och dem Norbert
seng Bereetschaft zum Dialog er-
virsträichen, well mer hunn op
ganz ville Froen e breede Konsens
op alle Borden an der Kommis-
sioun kritt.

� M. Jeannot Krecké
(LSAP).- Ouh?

� M. Lucien Clement (CSV).-
Dir waart net esou dacks do, Här
Krecké, frot emol den Här Di Barto-
lomeo. 

� M. Mars Di Bartolomeo
(LSAP).- Ech hunn en offiziell ent-
schëllegt, Här Clement!

� M. le Président.- Dir sidd jo
och agedroen. Fänkt net un ze po-
lemiséieren!

� M. Mars Di Bartolomeo
(LSAP).- Neen, ech wollt just eng
Replik maachen zu deem wat den
Här Clement gesot huet. En hat ge-
sot, den Här Krecké wär net esou
oft do gewiescht. Ech sinn offiziell
de Remplaçant vum Här Krecké an
där doter Kommissioun gewiescht,
esou datt den Här Krecké guer net
konnt do sinn. 

� M. Lucien Clement (CSV).-
Ech hunn dat net kontestéiert. Ech
hunn dat just gesot, well den Här
Krecké “ouh” gesot huet.

(Interruptions)

Ëm wat geet et dann elo an der
Wunnengsbaupolitik? An anere
Wierder muss ee froen: Wat sinn
d’Enjeuen? Um Enn vun deene ville
Kommissiounssitzungen an och
Konsultatiounssitzungen hu sech
verschidde Problemer erkenne ge-
looss. Et ass dat notamment, datt
d’Offer vun de soziale Mietwunnen-
gen net mat der Demande Schrëtt
hale kann. Datt eng ganz Rei vu
Stéit, déi just net méi ënnert déi so-
zial Kritäre falen, um fräie Marché
Schwieregkeeten hunn eng Wun-
neng ze fannen, déi hire finanzielle
Méiglechkeeten entsprécht. Datt
de Bauplazepräis pro Ar an deene
leschte Jore praktesch explo-
siounsaarteg an d’Luucht gaangen
ass. Och hei muss een d’Ënnerka-
passitéit vun der Offer vis-à-vis vun
der Demande als Ursaach gesinn.
Duerch ze laang, ze schwéierfälleg
Genehmegungsprozedure vu PAB
a PAG, säitens dem Stat an och
deelweis säitens de Gemengen,
komme vill Bauprojeten an zäit-
leche Verzuch, wat mat sech
bréngt, datt och um fräie Marché
d’Offer vun de Wunnengen net der
Demande nokënnt.

All dës Erkenntnisser, Här Presi-
dent, droe mat Sécherheet net do-
zou bäi, fir d’Präisser esouwuel am
lokative Wunnengsberäich, wéi bei

der Uschafung vun engem Baupla-
zenterrain oder enger Eegewun-
neng richteg an de Grëff ze kréien. 

D’Debatt vun haut wäert sécher
dozou bäidroe fir nei Weeër, nei
Pisten opzezeechnen, fir aus dë-
sem Dilemma erauszekommen.
Eng gerecht Wunnengspolitik ass e
Pilier vun der sozialer ekonome-
scher Stabilitéit zu Lëtzebuerg. De
Logement ass doniewent e wesent-
leche Facteur, och vun Integratioun
an e wichtegt Instrument am
Kampf géint déi sozial Exklusioun.
An anere Wierder dréit de Loge-
ment säin Deel zum soziale Frid-
den an engem Land bäi. Weiderhi
bedeit eng sécher an eng propper
Wunneng e Plus u Liewensqualitéit
a mat Sécherheet och e Plus u so-
zialer Sécherheet. 

Doriwwer eraus muss een och
soen, datt e gudde Wunnengsbau
och Aarbechtsplaze schaaft, déi
besonnesch vu klengen Hand-
wierksbetriber geschafe ginn. Wéi
kann een awer elo déi momentan
Situatioun um Lëtzebuerger Wun-
nengsmaart beschreiwen? 

D’Kommissioun ass der Meenung,
datt de Problem vum Logement re-
ell, awer net dramatesch ass. Ech
deelen 100%eg déi Aschätzung. 

D’Haaptproblemer hunn ech
ufanks schonn opgezielt. Ëmmer
erëm taucht niewent deem Finan-
ziellen den Déséquilibre tëschent
der Offer an der Demande op. Fir
déi Situatioun ginn et mat Sécher-
heet e puer Grënn. 

E wesentleche Grond ass de spek-
takuläre Wuesstum vun eiser Be-
völkerung. Déi wirtschaftlech Suc-
cess-story vu Lëtzebuerg huet vill
Leit aus dem Ausland ugezunn, fir
bei eis ze schaffen, wat mat séch
bréngt, datt se da schlussendlech
och bei eis wëlle liewen. Dobäi
kënnt nach, datt d’Gréisst vun eise
Stéit progressiv ëmmer méi kleng
gëtt, wat bedeit datt een ëmmer
méi Wunnengen erëm brauch. En
plus ass d’Bevölkerung geogra-
phesch net gläichméisseg iwwert
d’ganzt Land verdeelt. Dat ass eng
Erkenntnis, déi sécher eng Deelur-
saach fir déi ënnerschiddlech Bau-
terrainspräisser ass.

Schlussendlech gëtt net genuch
gebaut an et gëtt, wéi ech schonns
ufanks erwähnt hunn, méi lues ge-
baut. Awer zu dësem Punkt wëll
ech zum Schluss vu menger Inter-
ventioun nach e puer Wierder
soen.

Am Laf vun de Joren ass de Loge-
ment bei eis zu Lëtzebuerg den
Haaptausgabeposte vun deenen
eenzelne Ménagë ginn. Eng Rei vu
Stéit hunn ëmmer méi Schwiereg-
keeten, fir an eisem Land eng ade-
quat Wunneng zu engem raisonna-
bele Präis ze fannen. Ganz oft gi si
dowéinst an d’Grenzregioun wun-
nen, wou d’Präisser am Moment
och klammen a wahrscheinlech
och nach klamme wäerten, mä
trotzdeem nach wesentlech méi
niddereg sinn, wéi dat de Moment
zu Lëtzebuerg de Fall ass. Weider-
hi wunnen och een Deel vu Stéit
ënner net ganz zefriddestellende
Bedingungen.

Schlussendlech ass en Deel vun
de Stéit iwwerschëlt, well se ze
héich Kreditter gemaach hunn, fir
de Kaf vun hirer Wunneng ze finan-
zéieren. Elei kann ee soen, droen
d’Banke vläicht een Deel vun der
Responsabilitéit. Mä och d’Verléie-
re vun enger Aarbechtsplaz oder
schlecht Haushalte mat deem Geld
wat Rescht bleift nodeem de Prêt
bezuelt gëtt, kënnen als Ursaachen
elei ugesi ginn. D’Enn vum Leed
ass dann an deene meeschte Fäll,
datt et eng Vente forcée vun der
Wunneng gëtt an datt dann - och
nach wahrscheinlech zu engem
manner gudde Präis, also sou ze
soe mat Verloscht - déi Wunneng
muss versteet ginn.

Wann e Kredit fir en Haus vun en-
ger Bank accordéiert gëtt, misst de
Beweis vum regelméissege Bezue-
le vum Loyer, nieft anere Kritären,
ee vun den Haaptkritäre sinn.
Wann deem deen de Kredit ophëlt,
just nach dat vum Gesetz virgesin-
ne Geld fir ze liewe Rescht bleift,

muss et deem u sech verbuede
sinn nach bei enger anerer Bank
zousätzlech Kreditter opzehuelen.
Hei misst eng Obligation d’informa-
tion agefouert ginn an ech kënnt
mer virstellen, datt d’Ulaf- an
d’Kontrollstell do wiere wou
d’Bäihëllefe fir ze baue verdeelt
géife ginn, dat heescht am Loge-
mentsministère selwer. Dann hätt
een au moins mol déi Ursaach aus
der Welt geschaf, datt e Stot zevill
Kreditter ophëlt an de Rembourse-
ment herno net méi ka garantéiert
ginn. 

Mä och wann net alles a Botter ass,
Här President, soll een awer och
net alles schlecht rieden. Mir hunn
an der Kommissioun och ganz ën-
nerschiddlech a virun allem och
ganz kontrovers Argumenter a
Meenungen héieren.

D’Union luxembourgeoise des Pro-
priétaires ass zum Beispill der
Meenung, datt d’Situatioun um
Wunnengsmaart manner schlëmm
ass wéi Enn vun den 80er Joren. Si
ënnersträicht e puer positiv Punk-
ten. Dat ass ënner anerem de gud-
den Zoustand vum Lëtzebuerger
Parc immobilier am Vergläich zum
Ausland. Weiderhi ginn et zu Lëtze-
buerg verhältnisméisseg wéineg
Leit, déi guer keng Wunneng hunn.
D’Präisser zu Lëtzebuerg wieren,
laut hinnen, net excessiv, wann een
de Vergläich mat Regioune mécht,
déi eng identesch wirtschaftlech
Situatioun wéi Lëtzebuerg hunn.
Hei gi mer zum Beispill mat Frank-
furt, Bréissel, Paräis oder London
verglach.

Op där anerer Säit vertrëtt d’Cham-
bre d’Agriculture d’Opfaassung
datt d’Präisser um Wunnengsmaart
a Relatioun mat der Steigerung
vum Pouvoir d’achat stinn. Si
mengt datt d’Ausgabe vun de Mé-
nagen am Beräich vum Wunnen
net disproportionéiert sinn zu den
Ausgaben am Beräich vun de Ree-
sen déi e Stod mécht, oder vun Au-
toen déi kaf ginn.

Wat waren elo d’Meenungen iw-
wert d’Problematik vun der Immo-
biliespekulatioun? Hei sinn erwaar-
dungsgeméiss d’Meenunge bei de
Consultatiounen zolitt ausernee-
gaangen.

Eng Kategorie vun Organisatiou-
nen ass der Opfaassung, datt
d’Immobiliespekulatioun e Pheno-
meen wär, deen an deene leschte
Joren extrem staark zougeholl
huet. Déi Professionell aus dem Im-
mobiliesecteur wiere Schold un dë-
ser Entwécklung.

Eng aner Kategorie vun Organisa-
tiounen huet deem widdersprach.
D’Union luxembourgeoise des Pro-
priétaires mengt, datt de Problem
vun der Spekulatioun vill méi kleng
wier, wéi et ganz oft duergestallt
géif ginn. Vill Propriétairë géifen hir
Terrainen net verkafen a se fir hir
Kanner reservéieren. Zum Deel
datt d’Kanner herno selwer drop
baue kënnten oder wann den Ter-
rain méi grouss ass, dann héiert
een och nach ganz dachs vun de
Propriétairen, „e läit jo gutt do, e
frësst jo och kee Brout“.

Dat wier, Här President, fir dat
éischt Argument u sech ze zitéie-
ren, eng „saine gestion du patri-
moine familial qu’on ne saurait dé-
courager par quelque politique
que ce soit.“ Mä wat dat zweet Ar-
gument ugeet, fir den Terrain net ze
libéréieren, do soen ech awer
muss d’Politik sech Mëttele ginn, fir
deem entgéint ze wierken. Datt een
den Terrain hält fir säi Kand, dat
fannen ech normal, mä et muss
een awer net sechs, siwen, aacht
Bauplazen hale fir ee Kand.

(M. Nico Loes prend la Prési-
dence)

Steiererliichterunge beim Verkaf
vun Terrainen, déi mir elo kierzlech
an der Chamber elei gestëmmt
hunn, wäerten hiert dozou bäi-
droen. Et wier op jidde Fall ze hof-
fen an ech si gespaant op den
éischte Bilan, deen hei an dësem
Dossier gezu gëtt. Dës Mesurë
sollten eng incitativ Ureegung sinn.
Sollte se awer net zum Zil féieren,
misst ee sech aner Moossnamen
iwwerleeën, déi eventuell méi re-

pressiv wieren an ech denken do
un éischter Linn un e progressive
Modell vun Impôt foncier fir Terrain-
en déi am Bauperimeter leien an
net genotzt ginn. Allerdéngs misst
esou e Modell och Abattementer
oder Exemptioune virgesinn, no-
tamment fir e Bauterrain - wann
eng Famill Bauterrainen huet a si
huet e puer Kanner - pro Kand a
Reserv kënnen ze halen. An den
Här Norbert Haupert ass schonn
drop agaangen, och déi Terrainen
déi nach beackert ginn a wou de
Propriétaire nach aktiv an der
Landwirtschaft täteg ass, dierften
esou enger Moossnam net ënner-
leien.

Déi Professionell aus dem Immobi-
liesecteur hu gesot, datt si kee
groussen Intérêt hunn, fir mat de
Präisser vun de Bauterrainen ze
spekuléieren andeems se se
zréckhalen. Hu se een Terrain emol
kaf, wëlle si u sech an der Regel hir
Projeten och drop realiséieren, an
dat schéngt mer och glafwierdeg
ze sinn, wann ech dat esou no-
vollzéie kann.

D’Chambre d’Agriculture ënner-
sträicht och do nach eng Kéier,
datt d’Bauere keng Responsabi-
litéit um Niveau vun der Bauspeku-
latioun an der Präisexplosioun
droen. D’Terraine sinn en Aar-
bechtsinstrument fir d’Baueren an
dofir musse si, wéi schonns gesot,
soulaang si aktiv sinn, d’Terrainen
och kënnen exploitéieren.

Wéi gëtt d’Wunnengspolitik vun der
Regierung évaluéiert? All Organi-
satiounen déi vun der Kommis-
sioun gelauschtert gi sinn, sinn
d’accord fir Folgendes ze soen:
„Zënter dem Schafe vun deem Lo-
gementsministère am Hierscht
1989 si vill a gutt Initiative geholl
ginn, souwuel fir den Accès zum
Logement an den Accès zu der
Propriétéit ze verbesseren, wéi och
d’Förderung am Beräich vun de
Mietwunnengen.“ Et wor awer ze
erwaarden, datt d’Meenungen iw-
wert d’Effikassitéit vun deenen een-
zelne Moossnamen an hir Resulta-
ter géifen ausernee goen. Ech sinn
der Iwwerzeegung, datt de Loge-
mentsminister, den Här Fernand
Boden, d’Problematik ni op déi
liicht Schëller geholl huet. Dat fi-
nanziellt Engagement iwwert déi
lescht zéng Joer ass, géif ech
soen, dee beschte Beweis dofir.

Wat sinn elo d’Eckdate vun dëse
Mesuren? An deene leschten zéng
Joer huet de Stat ongeféier 1,2 Mil-
liarden Euro an de Logement inve-
stéiert. Dat maachen zirka 120 Mil-
liounen Euro pro Joer aus.

(Interruption)

Ma jo, den Här Boden huet och
eng gutt Aarbecht do gemaach.

� M. Mars Di Bartolomeo
(LSAP).- Ma, da waart emol bis ech
fäerdeg sinn.

(Hilarité)

� M. Lucien Clement (CSV).-
Oh, also Här Di Bartolomeo, Dir
wäert awer jo elo net mengen, datt
ech Iech elo applaudéieren a men-
gen, Dir hätt d’Wourecht eleng ge-
pacht.

� M. Mars Di Bartolomeo
(LSAP).- Net eleng.

(Hilarité et interruptions)

� M. Lucien Clement (CSV).-
Also d’Unzuel vun de Stéit, déi an
de Genoss vun de staatleche
Bäihëllefe komm sinn, ass grad
sou impressionant. 29.000 Stéit hu
vun den Aides en capital pro-
fitéiert. 38.000 vun den Aides en in-
térêts an 31.000 vum Rembourse-
ment vun der TVA. Déi öffentlech
Promoteurë kruten um Niveau vun
den Aides à la pierre bal 183 Mil-
liounen Euro zur Verfügung ge-
stallt.

Mä trotz all dësen Efforte konnt
awer d’Offer vun de Wunnengen
d’Nofro ëmmer nach net befridde-
gen. Dat ass eng Tatsaach, déi
keen heibanne kontestéiert; ech
mengen och net den zoustännege
Minister. Dofir huet de Fernand Bo-
den Enn 2001 de Programme d’ac-

tion „logement“ op d’Schinn gesat.
Dëse Programm gesäit zirka 30
Moossname vir, déi progressiv ëm-
gesat solle ginn. Déi meescht vun
hinne mussen dann och an e Ge-
setzestext gekleet ginn.

Ech erënnere kuerz drun, datt
d’Chamber deen éischte Volet, dat
heescht de steierlechen Aspekt
scho virun der Summervakanz ge-
stëmmt huet. Mat enger Rei vu fis-
kaleschen Incitatioune soll
haaptsächlech d’Offer u Wunnen-
ge vergréissert ginn. D’Plus-valuë
gi manner héich besteiert. D’Droits
d’enregistrement sinn an der Praxis
praktesch ofgeschaaft ginn. De
Remboursement vun der Loge-
ment-TVA gëtt méi séier gemaach,
bedéngt duerch déi elo méiglech
direkt Applicatioun vum Taux super
réduit vun 3%.

Ech wëll elo nach op e puer méi
spezifesch Punkte kommen. Ee
wesentleche Punkt vum reforméier-
te Bäihëllefegesetz vun 1979 ass
d’Vergréisserung vum Parc locatif
public. Am Moment ginn et 4.058
öffentlech Mietwunnengen. Dës
Zuel representéiert nëmmen 3,4%
vum Gesamttotal u Wunnengen an
11,43% vun der Zuel u Mietwun-
nengen. De Parc locatif, deen ën-
nert de Régime vum 1979er Ge-
setz fält, zielt am Ganzen 2.966
Unitéiten, wat 2,5% ausmécht.

Ech erënneren drun, dass Stéit mat
niddrege Léin, Famillje mat ville
Kanner, al Leit a physesch handi-
capéiert Leit ënnert dëse Regime
falen. D’Zuel vun den öffentleche
Mietwunnengen ass also net héich.
Op jidde Fall net héich genuch. Si
ginn net duer fir d’Nofro zefridden
ze stellen.

Wat sinn d’Grënn fir dës onbefrid-
degend Situatioun oder d’Deel-
grënn - ech wëll net soen d’Haapt-
grënn? Vill Gemenge si menger
Meenung no retizent wann et drëm
geet, d’Schafe vun öffentleche
Mietwunnengen op hirem Territoire
ze genehmegen. Si fäerte ganz oft
e Wuesstum vun der Bevölkerung
op hirem Territoire, wat en
zousätzleche Besoin un neien In-
frastrukture mat sech bréngt. Nei
Infrastrukture bedeiten e weidert fi-
nanziellt Engagement, wat ganz oft
substanziell ass. Ganz dacks an
haaptsächlech an deene méi klen-
ge Gemengen hunn d’Awunner,
géif ech soen, Berührungsängscht
wann et heescht et kommen där
Wunnengen an eis Uertschaft.
Aner Gemenge fäerten eng Moins-
value vun hirer Liewensqualitéit a
vun hire Bierger.

Aus dëse Grënn an och anere ge-
säit d’Gesetz eng massiv Erhéijung
vun de finanzielle Mëttele vir, déi
de Stat den öffentleche Promoteu-
ren, wéi zum Beispill de Gemen-
gen, zur Verfügung stelle kann.
Den Objectif ass fir d’Gemengen
ze encouragéiere méi Mietwunnen-
gen ze bauen. De Stat hëlleft hei
de Gemengen, fir datt se hire Res-
ponsabilitéiten am Beräich vun der
Wunnengspolitik besser kënne ge-
recht ginn. Deen noutwendege po-
litesche Courage allerdéngs fir fir
sozial Wunnengen ze si mussen al-
lerdéngs déi kommunal Politiker
selwer opbréngen.

Wéi gesäit elo déi nei finanziell
Ënnerstëtzung konkret aus? Dem
Stat seng finanziell Bedeelegung
kann a verschiddene Fäll bis zu
70% oder souguer bis zu 75% vum
Baupräis oder dem Acquisitiouns-
präis bei Mietwunnenge goen.
Weiderhi kann de Stat bis zu 50%
vun de Käschte bei der Schafung
vun Erzéiungs- a Garde-Infrastruk-
turen droen. Bei der Schafung vu
Spillplazen a Gréngflächen huet de
Stat d’Méiglechkeet bis zu 70%
vun de Käschten ze droen. Déi fi-
nanziell Ënnerstëtzung vun de Ge-
mengen duerch de Stat ass an dë-
sem Domän considérabel an och,
géif ech soen, generéis.

Ech mengen, dass d’Gemengen
elo kee Grond méi däerften hu fir
net mat op de Wee vun öffentleche
Mietwunnengen ze goen. Jidde-
falls dierft de Grond net méi finan-
zieller Aart sinn. Si kréie mat dëse
Mesuren nei Infrastrukturen zu en-
gem ganz groussen Deel cofinan-

zéiert. Et ginn och Infrastrukture
gefördert, déi d’Liewensqualitéit
net nëmmen erhalen, mä souguer
erhéije wäerten.

Wichteg heibäi ass allerdéngs,
dass dës Subventiounen, Här
Minister, séier un d’Gemengen
ausbezuelt ginn. Et däerf net sinn,
dass d’Gemengen e Joer oder
zwee Joer op dës Subventiounen,
op dës Sue waarden, well et han-
delt sech hei mat Sécherheet net
nëmmen ëm 100.000 Euro. Hei
sinn, wann esou gebaut gëtt, mat
Sécherheet ganz aner Montanten
am Spill.

D’Chambre des Métiers ass aver-
stanen, dass d’Schafen an d’Ges-
tioun vu soziale Mietwunnengen an
de Ressort vun de Promoteurs pu-
blics falen. Si fuerdert awer en Au-
dit fir d’Grënn erauszefannen, fir-
wat déi privat Promoteuren u sech
trotz gudde Viraussetzungen sech
net fir de Bau vu soziale Mietwun-
nengen interesséieren. Si froen
duerfir en Audit an ech sinn och
der Meenung, dass esou en Audit
emol eng Kéier soll gemaach ginn.
Ech mengen, dass wann déi privat
Promoteuren do géife mat aklam-
men, da kéim eng zousätzlech Dy-
namik an dëse Marché eran.

Wat déi privat Mietwunnenge be-
trëfft seet d’Chambre des Métiers
ganz kloer, dass dëse Beräich am
Ressort vun de private Promoteure
bleiwe soll. Si dréckt gläichzäiteg
hire Wonsch aus, dass d’Gesetz-
gebung iwwert de Bail à loyer séier
reforméiert soll ginn. An der zou-
stänneger Chamberskommissioun
besteet e relativ grousse Konsens,
dass d’Bail-à-loyer-Gesetz modifi-
zéiert gi muss. Den Investissement
a Mietwunnenge muss erëm méi
interessant ginn.

Ech mengen dat emol net nëmmen
um finanzielle Plang, dat ass mat
Sécherheet net de springende
Punkt. Et gëtt hei och aner Domä-
nen, déi wuel wichteg sinn an déi
geännert gi missten. Et ass och
esou am Programme d’action «lo-
gement» virgesinn. Et ginn do e
puer Piste proposéiert an ech men-
gen, dass et och net doriwwer er-
ausgoe soll, mä ech wëll awer op
verschidde Punkten dovunner
agoen.

Éischtens gëtt proposéiert fir mat
der Differenziatioun tëschent de
Wunnengen, déi virum Zweete
Weltkrich gebaut goufen an dee-
nen, déi nom Krich gebaut goufen,
Schluss ze maachen. Et ass
nämlech festgestallt ginn, dass vill
Wunnengen, déi virum September
1944 gebaut goufen, entretemps
renovéiert gi sinn a sech dowéinst
an engem besseren Zoustand be-
fanne wéi munch Wunnengen, déi
no dësem Datum gebaut goufen.

Wann een awer elo vun haut op
mar dës zwou Kategorie vu Wun-
nengen d’selwecht behandelt, be-
steet selbstverständlech de Risiko,
dass d’Mietpräisser vun deene
Wunnengen, déi virdru gebaut gi
sinn, vun engem Dag op deen ane-
re ganz séier klamme wäerten. Dat
soll awer méiglechst verhënnert
ginn. E Mëttel wier fir eng progres-
siv Adaptatioun vun de Loyere vun
deene Wunnenge virzegesinn. Hei
kéint ee sech zum Beispill virstel-
len, dass de Betrag vun der Adap-
tatioun iwwer eng Period vu fënnef
Joer kéint verdeelt ginn. Allerdéngs
misst de Propriétaire vun esou en-
gem renovéierten Haus awer och
den Noweis bréngen, dass hie
wierklech investéiert huet.

Vill al Wunnenge stinn haut eidel,
well keen Uräiz besteet fir ze reno-
véieren. An dësem Beräich
schlummert nach mat Sécherheet
eng gewësse Kapassitéit vun net
genotztem Wunnraum.

En zweete Punkt betrëfft de Vir-
schlag fir den Taux vu 5% bei der
Fixatioun vum Loyer bäizebehalen.
Wat de Wäert betrëfft fir de Loyer
ze berechnen, mengen ech, dass
et méi gerecht wär, wann een de

Wäert vum effektiv investéierte Ka-
pital an den Degré de vétusté vum
Gebai géif a Betruecht zéie fir de
Loyer ze fixéieren. Hei misst de
Propriétaire am Fall wou d’Loyers-
kommissioun mat deem Litige be-
faasst wier och déi néideg Doku-
menter bréngen. D’Valeur vum Ter-
rain selwer gehéiert a mengen A
selbstverständlech zum Capital in-
vesti a muss och dozou gerechent
ginn.

D’Majoritéit vun der Kommissioun
huet sech dofir ausgesprach den
Délai d’adaptation vu momentan
dräi Joer op zwee Joer erof ze set-
zen. Eng automatesch Indexéie-
rung vun de Loyeren ass net wën-
schenswäert an ass och aus deem
Grond net zréckbehale ginn.

En anere Punkt wier fir d’Rechter
an d’Pflichte vun deenen zwou Par-
teien, op enger Säit de Locataire,
op där anerer Säit de Propriétaire,
ze équilibréieren. Et kann net sinn,
dass ëmmer nëmmen eng Partei
sech un de Kontrakt hale muss. E
Kontrakt, deen awer an der Regel
déi zwou Parteien ënnerschriwwen
hunn. Ech sinn der Meenung, dass
ee sech do muss Prozedure ginn,
déi souwuel deem enge seng
Rechter garantéiere wéi och deem
anere seng.

Fënneftens gëtt proposéiert fir Lu-
xuswunnengen aus dem Bail-à-loy-
er-Gesetz erauszehuelen. Dat ass
u sech eng gutt Propositioun. De
Problem ass allerdéngs: Wéi de-
finéiert een eng Luxuswunneng,
oder wat versteet een ënnert enger
Luxuswunneng? Deen ee versteet
drënner, wann am Buedzëmmer
gëlle Krinn sinn. Deen anere
mengt, wann dräi Hektar Terrain
ronderëm d’Haus wären, dann hätt
hien eng Luxuswunneng. Et ass
ganz schwéier eng Definitioun fir
esou eng Luxuswunneng ze fan-
nen.

Ech sinn der Meenung, dass ee
soll higoen a soe wann zwee Part-
ner e Loyer ënnerschreiwen, dass
ab engem Montant x, ech soen elo
emol einfach, fir e Montant ze soen,
80.000 Frang, déi zwee sech mus-
se bewosst sinn, datt et sech ëm
eng Luxuswunneng handelt. Ech
wëll elo net iwwert de Loyer dis-
kutéieren, mä ech sinn awer der
Meenung, dass dat en einfache
Kritär wier an déi zwee géife jo da
ganz genau wësse wat se ënner-
schriwwen hätten, an dass se dann
net méi ënnert d’Gesetz vum Bail à
loyer fale géifen. Wann deen näch-
ste kéim da misst dat erëm nei ver-
handelt ginn. Jiddefalls hätt een
dann e Kritär, deen einfach ze
handhabe wier an net komplizéiert
wier.

En anere Punkt betrëfft d’Mietkom-
missiounen an de Gemengen. Hei
war d’Kommissioun der Meenung,
dass et zu enger méi grousser Pro-
fessionaliséierung komme muss.
Konkret heescht dat, dass Expären
hëllefe solle fir d’Berechnunge vun
de Loyeren ze maachen. Et ass
och menger Meenung no guer net
néideg, dass all Gemeng eng Miet-
kommissioun huet. Eng pro Kanton
oder eng, wann eng festgesaten
Zuel vun Awunner iwwerschratt
gëtt, géif menger Meenung no
duer goen.

D’Neutralitéit an d’Kompetenz an
der Matière vun de Persoune mus-
sen awer Haaptkritäre si bei der
Besetzung vun esou enger Kom-
missioun. Ech hunn elo eng pro
Kanton proposéiert, mä ech wär ei-
gentlech emol frou, wann ee kéint
eng Kéier iwwert de Ministère de
l’Intérieur e Relevé maachen, wéi
dacks iwwerhaapt déi Mietkommis-
siounen an deenen eenzelne Ge-
mengen tagen.

� Une voix.- Wa se befaasst
ginn.

� M. Lucien Clement (CSV).-
Jo, dat ass an der Rei, wa se be-
faasst ginn, mä ech géif gäre wës-
se wéi dacks se tagen, well da
kéint ee vläicht zur Konklusioun
kommen, dass et géif duer goen,
wa mer eng Mietkommissioun pro
Distrikt hätten an net pro Gemeng
eng Mietkommissioun, well ech
kann nëmme fir meng Gemeng

soen, dass se bei eis net dacks
tagt a wa mer eng Mietkommis-
sioun hätten am ganze Kanton, da
géif se nawell net dacks tagen.

(Interruption)

Jo, duerfir soen ech wier et emol
gutt wann een e Relevé hätt, well
da kéint een emol eng Kéier fest-
stelle wéi dacks déi Mietkommis-
siounen duerch dat ganzt Land ta-
gen an da kéint ee soen, ob een
eng pro Kanton oder eng pro
Distrikt bräicht.

E weidere wichtege Punkt bei dë-
ser Orientéierungsdebatt war den
Droit de préemption. An der Lëtze-
buerger Gesetzgebung gëtt et bis
elo, mengen ech, wann ech gutt in-
forméiert sinn, nëmmen eng Zort
vun Droit de préemption. Dësen
Droit de préemption spillt zu
Gonschte vum Mieter, wann de
Propriétaire seng Wunneng verkafe
wëllt, mä da muss dat och esou am
Loyerskontrakt dra stoen. Bei eis
gëtt et op jidde Fall keen Droit de
préemption zu Gonschte vun der
öffentlecher Hand. A mat öffentle-
cher Hand mengen ech mol virun
allem an dësem Fall d’Gemengen. 

Déi franséisch Gesetzgebung
kennt den Droit de préemption zu
Gonschte vu verschiddene Collec-
tives locales oder öffentlechen Or-
ganismen, wann de Propriétaire säi
Grondstéck verkafe wëllt. Hei mus-
sen allerdéngs verschidde Kondi-
tiounen erfëllt ginn. Dëse Mecha-
nismus erlaabt eng aktiv Interven-
tioun um Marché foncier am Sënn
vum Intérêt general ouni Expropria-
tioune musse virzehuelen, an op
där anerer Säit erlaabt en och eng
effizient Kontroll vun dësem Mar-
ché. 

Ech mengen, dass ee sech dat
eeschthaft iwwerleeë muss, fir och
zu Lëtzebuerg esou en Droit de
préemption ze schafen aus ver-
schiddene Grënn, wéi zum Beispill
fir d’Spekulatioun an d’Zréckhale
vu Bauterrainen, wéi zum Beispill
d’Kreatioun vu Réserves foncières.
De Marché immobilier ass mat sen-
ger eegener Dynamik net amstand
fir all dës Problemer ze léisen. De
Pouvoir public soll an engem ge-
wëssene Mooss hei intervenéiere
kënnen. Wann den eeschte Wëllen
awer besteet fir eng gewësse Ka-
passitéit u Réserves foncières ze
schafen, dann, Här President, mus-
se mer eis dofir och d’Mëttele ginn,
fir dat ze maachen. Hei wier den
Droit de préemption zum Beispill e
ganz adequat Instrument. Esou en
Droit de préemption zu Gonschte
vun de Gemenge muss allerdéngs
verschiddene Konditiounen ënner-
leien. 

Éischtens, däerf e keen allze
groussen administrativen Opwand
mat sech bréngen. Dofir sinn ech
och net der Meenung, dass den
Droit de préemption op all Parzelle
vum Lëtzebuerger Land soll aus-
gedehnt ginn. Ech mengen, dass
ee sech soll beschränken op déi
Terrainen, déi innerhalb vum Peri-
meter leien an déi eventuell inner-
halb enger Zone tampon leie vun
100 oder 200 Meter, déi eben dann
ze definéieren ass. Mir kennen
esou eng Zone tampon schonn aus
dem Remembrementsgesetz. Ech
mengen, dat géif an enger éischter
Phas duergoen, fir eng Réserve
foncière ze schafen, wann d’Ge-
mengen do e Mëttel hätten, fir un
déi Terrainen erunzekommen. 

Wéi soll dat elo geschéie wann
zwee Partner sech eens sinn iw-
wert de Verkafspräis vun deem Ter-
rain. Da kënnt ech mer virstellen,
dass et eng Obligation d’informa-
tion géif ginn zu Gonschte vun de
Gemengen. D’Gemenge missten
dann informéiert ginn, dass deen
Terrain zum Verkaf usteet an dann
hätt d’Gemeng eng gewëssen Zäit
fir Jo ze soen ob se Liebhaber wier
oder net. Et däerf op kee Fall esou
sinn, dass vun deem Moment u
wou d’Gemeng informéiert gëtt, de
Präis an iergendenger Form nach
eropgeschaukelt géif ginn. Selbst-
verständlech, wann d’Gemeng Jo
seet, da géif se den Droit de
préemption a Kraaft setzen. Seet
se Neen, da mussen déi zwee Part-
ner awer och zu hirem Engage-

ment stoen, well soss wier et u
sech einfach, wann zwee Partner
géifen e gudden zolidden héije
Präis ausmaachen, dann op d’Ge-
meng goen a wann d’Gemeng géif
soe Jo, da géife si sech an
d’Fäischtche laachen. Ech men-
gen, da missten déi zwee och zu
deem stoe mat deem se op d’Ge-
meng gereest sinn. Ech mengen
net, dass et aneschters kéint goen. 

Här President, ech wëll och an
deem Sënn eng Motioun areechen. 

Motion 1

La Chambre des Députés,

Considérant

- les efforts substantiels réalisés
ces derniers temps par le Gouver-
nement dans le domaine du loge-
ment; 

- le programme d’action «Loge-
ment» adopté par le Gouverne-
ment en 2001; 

- le 8e programme de construction
de logements subventionnés pré-
voyant la création de 9.000 loge-
ments nouveaux;

- l’insuffisance de l’offre de terrains
pour satisfaire la demande qui a
provoqué une flambée des prix
des terrains à bâtir au cours des
dernières années;

- les difficultés qu’éprouvent de ce
fait les ménages même à revenu
moyen à acquérir un logement à un
prix abordable;

- les mesures fiscales temporaires
et durables (droit d’enregistrement)
récemment votées par la Chambre
des Députés et devant encourager
l’offre sur le marché d’immeubles
et de terrains à bâtir;

- que, malgré la préférence de
notre population pour le logement
en propriété, il existe une deman-
de non négligeable pour le loge-
ment locatif;

- que l’investissement dans l’immo-
bilier locatif ne connaît pas le mê-
me engouement que l’investisse-
ment mobilier;

- que, malgré les efforts des pro-
moteurs publics dans le domaine
du logement à coût modéré, il exis-
te toujours des ménages à revenu
modeste qui ne trouvent pas de lo-
gement à un loyer adapté à leur re-
venu.
Encourage le Gouvernement
- dans ses efforts pour favoriser
l’habitat et pour freiner l’éclatement
des fonctions urbaines, la disper-
sion et la ségrégation de l’habitat,
l’augmentation du prix du foncier
ainsi que la pollution et les nui-
sances environnementales;
- dans sa proposition d’alléger la
procédure d’adoption des plans
d’aménagements particuliers
(PAP) en imposant des délais im-
pératifs à respecter par toutes les
autorités à tous les stades de la
procédure ;
- dans sa tentative d’élaboration -
et en accord avec les autorités
communales - d’un règlement uni-
formisé sur les bâtisses, les voies
publiques et les sites qui impose à
toutes les communes des normes
minima de sécurité, d’hygiène et
de salubrité ;
- à poursuivre ses efforts en vue de
la création d’un nombre accru de
logements à coût modéré destinés
à la vente, mais aussi et surtout à
la location.

Invite le Gouvernement

- à revoir les critères d’octroi des
aides au logement afin de per-
mettre aux ménages à revenu
moyen de bénéficier de ces aides;

- à encourager les promoteurs pu-
blics à recourir plus systématique-
ment à la formule du bail emphy-
téotique;

- à encourager les promoteurs pu-
blics à créer des réserves fon-
cières en poursuivant sa politique
de participation au financement de
l’acquisition de terrains;

- à étudier l’introduction d’un droit
de préemption au profit des com-
munes sur les offres de terrains et
immeubles faites sur leur territoire;

- à encourager les promoteurs pu-
blics à réaliser des projets d’habi-
tat de qualité qui répondent aux
besoins de la population, aux ob-
jectifs du développement durable
et à ceux de la qualité de vie;

- à mener une réflexion approfon-
die au sujet de la capacité finan-
cière des communes, essentielle-
ment pour celles qui envisagent de
concrétiser et celles qui ont déjà
concrétisé leurs potentialités de
développement en matière de lo-
gement, le tout au vu des dé-
penses subséquentes à l’accrois-
sement de la population;

- à poursuivre les efforts entamés
sur le plan fiscal afin d’encourager
une augmentation de l’offre de ter-
rains sur le marché et à recourir à
des mesures plus contraignantes,
dans l’hypothèse où les mesures
incitatives n’aboutiraient pas à des
résultats concrets;

- à réformer, en concertation avec
les autorités communales, les dis-
positions en matière de l’impôt fon-
cier dans le but d’enrayer la réten-
tion de terrains à bâtir pour des rai-
sons de spéculation et d’éviter que
des maisons entières ne restent in-
habitées par manque d’intérêt de
leur propriétaire, tout en veillant
dans ce contexte à ce que les fa-
milles qui souhaitent transmettre
des terrains à leurs enfants à des
fins d’habitation personnelle ne
soient pas touchées par ces me-
sures; 

- à prévoir des dispositions sanc-
tionnant ceux qui transforment
sans autorisation les immeubles ou
appartements construits à des fins
d’habitation en des locaux devant
servir à titre de bureaux ou de com-
merces; 

- à réformer la législation sur le bail
à loyer, dans le but d’encourager
l’investissement dans le logement
locatif, dans le sens: 

+ à supprimer la différenciation
entre les maisons construites avant
ou après le 10 septembre 1944 et
à prévoir, le cas échéant, une
adaptation progressive des loyers
pour les contrats en cours;  

+ à maintenir le taux de 5% pour
déterminer le loyer et, en ce qui
concerne la valeur à prendre en
considération pour le calcul du
loyer, à se baser sur le capital réel-
lement investi (valeur du terrain
comprise) et sur le degré de vétus-
té de l’immeuble;
+ à ramener le délai d’adaptation
des loyers de 3 ans à 2 ans;
+ à rééquilibrer les droits et devoirs
respectifs des locataires et proprié-
taires, notamment en raccourcis-
sant les délais dans lesquels un lo-
cataire doit, dans des cas bien dé-
terminés, libérer un logement;
+ à établir une définition d’un loge-
ment de luxe qui prend en consi-
dération le critère du capital investi
par m2 de surface habitable et à
exclure les logements de luxe des
dispositions de la loi sur le bail à
loyer;
+ à réformer les commissions de
loyer dans les sens d’une plus
grande professionnalisation;
- à étudier la création d’une agen-
ce de location pour logements à
loyer modique qui prend en char-
ge la gestion de la location desdits
logements en lieu et place des pro-
priétaires;

- à mettre en œuvre le carnet de
l’habitat afin de profiter du parc im-
mobilier existant en favorisant la ré-
novation d’anciennes bâtisses de
manière durable dans le cadre des
dispositions de la prime d’amélio-
ration ainsi que la conservation et
l’amélioration du patrimoine immo-
bilier existant.

(s.) Lucien Clement, Simone Beis-
sel, Norbert Haupert, Ady Jung,
Marco Schroell.

(Interruption)

Also wann ech richteg gezielt
hunn, da sinn der fënnef drop.

� M. le Président.- Dir kënnt
Iech berouegen, et sinn der fënnef
drop.

� M. Lucien Clement (CSV).-
E weidere Grond fir déi ugespaan-
te Situatioun um Wunnengsmaart
läit mat Sécherheet och an der
Schwéierfällegkeet vun deenen ad-
ministrative Bauprozeduren, déi
mer hunn. Dës Prozeduren dauere
vill ze laang a verzögere soumat
och vill Bauprojeten. E grousse
Problem läit mat Sécherheet an der
duebler Kompetenz vun dësem
Dossier, an der Kompetenz vum In-
nenministère a selbstverständlech
och an där vun de Gemengen. 

D’Chambre des Métiers berifft
sech hei op eng Etüd vun der As-
sociation Luxembourgeoise des
Organisateurs de la Construction,
ALOC, déi kloer weist, datt d’Pro-
blemer um Wunnengsmarché och
zu engem Deel vun dëser
Schwéierfällegkeet betraff sinn.
Wann een dëser Etüd gleewe kann,
da wier am Moment eng Bausurfa-
ce vun ongeféier enger Millioun
Metercarré um Instanzewee fir au-
toriséiert ze ginn. Dat entsprécht
5.000 Appartementer an 800 Een-
zelwunnengen. Ech konnt déi Zue-
len net iwwerpréiwen, mä wann
dës Zuele richteg sinn, werft et mat
Sécherheet Froen op. An deem
Szenario misst eng Reform vun
den administrative Bauprozeduren
esou séier wéi nëmme méiglech
ëmgesat ginn. An dësem Kontext
erwaarden ech mer vill vum Projet
de loi iwwert den Aménagement du
territoire, dee vum Innenminister
ausgeschafft ginn ass. Den Innen-
minister ass och gëschter op déi
Problematik hei an der Froestonn
agaangen an en huet de Problem,
géif ech soen, richteg erkannt an e
wäert deene verschiddene Partner,
wéi e gëschter gesot huet hei an
der Chamber, och déi néideg Re-
formvirschléi do maachen. 

Schlussendlech kommen ech nach
zu engem Punkt, deen d’Kommis-
sioun u sech an hirem Rapport net
développéiert huet. Dat ass de fis-
kaleschen Traitement vum Bau-
spueren. Hei misst menger Mee-
nung no vläicht nogebessert ginn,
fir d’Bauspuere méi interessant ze
maachen. Ech sinn enger Erhéi-
jung vum Abattement fiscal ganz
positiv agestallt. Am Moment läit
den Abattement beim Bauspuere
bei 670 Euro fir e Jonggesell. Dat
ass, muss ee soen, relativ wéineg.
Firwat kann een elo net dëse Be-
trag erhéijen? 

D’Chambre des Fonctionnaires et
Employés publics huet hei ganz
konkret Propositioune gemaach. Si
proposéiert 1.500 Euro fir e Jong-
gesell an 3.000 Euro fir eng Kop-
pel, plus nach eng Kéier 1.500 Eu-
ro fir all Kand vun der Koppel. 

Eng weider Méiglechkeet wär
vläicht nach fir e gesetzleche Ka-
der fir e Fonds d’investissement
immobilier ze schafen, wou den In-
vestisseur e gewëssene Betrag
vun der Steier ofsetze kann. Laut
mengen Informatioune sollen esou
Immobiliefongen an Däitschland
fonctionnéieren an emol guer net
schlecht. 

Dat waren, Här President, e puer
Virschléi, déi ech nach zu dësem
Rapport wollt maachen, a mengem
eegenen Numm an am Numm vun
der CSV. 

Ech soen Iech merci.

� M. le Président.- Merci Här
Clement. Deen nächsten age-
schriwwene Riedner ass den Här
Mars Di Bartolomeo. Här Di Barto-
lomeo, Dir hutt d’Wuert.

� M. Mars Di Bartolomeo
(LSAP).- Här President, Dir Dam-
men an Dir Hären, mir hunn elo bal
zwee Joer intensiv a gutt iwwer
d’Problemer vum Wunnengsmaart
diskutéiert an et ass richteg - an
ech sinn och frou, dass den Nor-
bert Haupert dat gesot huet -, dass
et ënner anerem d’Interpellatioun
vum 4. Juli 2001, déi eis Fraktioun
ugemellt hat, war, déi déi Diskus-
sioun an der Chamberskommis-

sioun an déi déi Orientéierungsde-
batt ageleet huet. Ech wëll dem
Norbert Haupert fir säi gudden a
komplette Rapport félicitéieren an
ech wëll dat ënnersträiche wat mäi
Virriedner gesot huet, dass dee
Geescht an deem hien un déi Dis-
kussioun erugaangen ass, en op-
pene war. Dat heescht, op fir nei
Virschléi an dofir soen ech em mer-
ci an ech hoffe mat alle Kolleegen
aus der Kommissioun, dass deen
oppene Geescht sech net op de
Rapport an op d’Kommissioun li-
mitéiert, mä dass deen och an déi
praktesch Aarbechte vun der Re-
gierung wäert erafléissen. 

Mir hunn an deene leschten 18
Méint eng gutt Bestandsopnam ge-
maach an d’Fakten iwwert d’Pro-
blematik Wunnengsbau, géif ech
mengen, leien elo alleguer oder jid-
defalls déi meescht, déi mer konn-
ten erfaassen an där gudder Dis-
kussioun mat de Forces vives aus
deem dote Beräich, um Dësch a si
gräifbar. Mä mir sollen eis awer bei
aller Iwwerzeegung, dass mer gutt
geschafft hunn, näischt virmaa-
chen. Well während eisen Debatte
sinn d’Problemer um Wunnengs-
maart net méi kleng ginn; au con-
traire. D’Situatioun ass op eenzelne
Gebidder nach méi schlecht ginn.

Elo mengen der e puer et wär alles
net esou schlëmm a weisen drop
hin, wat alles gemaach ginn ass.
Jo, et ass e ganzen Arsenal vu
Moossname komm, mä dat ännert
awer näischt drun, datt, och wann
d’Situatioun fir vill Leit hei zu Lëtze-
buerg net dramatesch ass, d’Situa-
tioun fir déi dramatesch ass, déi
duerch d’Netz falen, déi net gehol-
lef kréien, an déi vergeblech op
Wunnengssich sinn.

D’Baulandpräisser, an deenen
zwee Joer wou mer diskutéiert
hunn, si weider dramatesch an
d’Luucht gaangen, d’Präisser vun
de Wunnenge leien op absoluter
Recordhéicht, a bei de Loyeren
ass et genee datselwecht. Mir erre-
eche jiddefalls bei de Wunnengen
nach ëmmer Recordloyeren an et
feele weiderhi ganz vill Wunnenge
fir jiddferengem dat Recht op Wun-
nen ze garantéieren.

Mir hunn et fäerdeg bruecht, aus
dem Wunnengsbau e prioritären
Thema ze maachen. D’Regierung -
an dat ass och richteg - huet eng
Rei vu Verbesserungsmoossname
virgeluecht, aus deene mir Geset-
zer gemaach hunn. Mä dës Mooss-
namen hunn - an ech soen dat
ganz kloer - keen Duerchbroch un
der Wunnengsfront bruecht. Et si
punktuell Moossnamen, déi mer
och begréisst a gestëmmt hunn,
mä d’Situatioun huet sech net fun-
damental geännert, an ech be-
haapten nach wie vor, datt mer am
Moment vläicht en Drëttel vun
deem Wee zréck geluecht hunn,
dee mer missten zréck leeën, fir
datt um Terrain wierklech Wierkung
kënnt. Zwar hunn déi Verbesserun-
gen enger Rei vu Leit Erliichterun-
ge bruecht, mä un der beonroueg-
ter Gesamtsituatioun konnte se bis
elo näischt Wesentleches änneren.

Op d’Gefor hi mech ze widderhue-
len, mir hu jo elo e puermol hei op
der Tribün iwwert de Wunnengs-
bau diskutéiert, sinn déi Moossna-
men, déi eis Regierung eis an dee-
ne leschte Méint virgeluecht huet,
sou eppes wéi e Befreiungsschlag,
nodeem - an dat muss ee grad
esou feststellen - d’Situatioun an
deene leschte Jore verschlof gi
war. Verschlof gi war, well mer eis,
a well vill Leit sech der Gravitéit
vun der Situatioun net bewosst wa-
ren. Firwat, mä well mer keng ver-
lässlech Donnéeën iwwert déi Evo-
lutioun haten, a well mer eis duerch
gréisstendeels falsch Statistiken an
enger Sécherheet gefillt hunn, déi
awer net de Realitéiten entsprach
huet.

Ech wëll et nach méi kloer soen.
Déi heiteg Situatioun ass esou uge-
spaant, datt et mat enger Ploosch-
ter hei a mat enger Plooschter do
net méi duergeet. Hallefhäerzeg an
isoléiert Moossnamen, sou gutt wéi
se och gemengt sinn, a sou positiv
wéi se och fir déi Betraffe sinn, ver-
puffen ouni Wierkung an änneren

näischt Fundamentales um Terrain.

Dofir wëll ech drun erënneren, datt
eis Fraktioun vun Ufank un ëmmer
insistéiert huet, datt mer eng
kohärent Approche, net eleng iw-
wert de Wunnengsbauministère,
net eleng iwwer Steiermoossna-
men, mä mam private Secteur, mat
deene Leit déi um Terrain schaffen,
mat de Gemengen an och mat den
Investisseure misste maachen, al-
so eng konzertéiert Aktioun. An
ech wëll soen datt déi Hearingen,
déi mer gemaach hunn, an déi Aar-
bechten, déi mer an der Kommis-
sioun gemaach hunn, an déi dote
Richtung ginn.

Well mer hunn eng vernetzten Ap-
proche kritt, mir hunn e ganz kom-
pletten Iwwerbléck kritt, an dofir
mengen ech, datt nodeem alles a
ganz verständlecher Form, vläicht
hei an do nach ze kompletéieren,
um Dësch läit, déi nächst Etappe
muss sinn, fir eng Mobiliséierung
vun deene Kräften ze kréien, déi
eis kënnen hëllefen de Wunnengs-
bauproblem e bësse méi dauerhaft
an de Grëff ze kréien; an ech wäert
herno dodrop zréck kommen.

Dat sinn e puer Pilieren op déi mer
musse setzen, vun dem Awierken
op d’Offer, vun dem Awierken op
d’Hëllefen, a virun allem mol dat
kritescht Hannerfroen iwwert
d’Wierksamkeet vun eisen Hëlle-
fen, ob iwwerall do gehollef gëtt
wou misst gehollef ginn, an ob net
de Mitnahmeeffekt op verschidde-
ne Plaze besteet wou Hëllefen iw-
werhaapt net noutwendeg wären, a
souguer bal onverschämt ginn; ech
kommen herno nach eng Kéier
drop zréck. 

Zum Beispill - et ass dat Flagrantst
- wann een e Revenu vun enger
halwer Millioun oder enger Millioun
aler Frang de Mount huet an et
baut ee sech en Haus vu 40 Mil-
liounen aler Frang oder enger Mil-
lioun Euro, an et huet een d’Chan-
ce een, zwee oder dräi Kanner ze
hunn, da kritt een iwwert d’Bonifi-
cation d’intérêts bis op e gewësse-
ne Punkt nach gehollef. An ech
mengen net, datt een hei am Haus
der Meenung ass, datt déi dote Fäll
nach staatlech Ënnerstëtzung
bräichten.

An op där anerer Säit, um ën-
neschte Spross vun der Leeder,
wann der de Mindestloun, oder de
Mindestloun plus 50% hutt, an der
huet zwee Kanner, an dir kënnt
Iech keen Eegenheem leeschten,
an dir kritt keng sozial Wunneng,
well der op der Waardelëscht op
der 875ster Plaz sidd, an der musst
op de fräie Maart eng Wunneng fir
30.000 Frang de Mount loune
goen, da kritt der u staatlecher
Ënnerstëtzung null Frang. Null
Frang. Dat heescht deen déckste
kann et fäerdeg bréngen, Bonifica-
tiounen ze kréien, an dee ganz ën-
nen un der Leeder ass, dee just net
den RMG kritt, dee kritt vu staatle-
cher Ënnerstëtzung näischt. Keng
Hëllef, keng Allocation de loyer,
näischt - an ech kommen nach eng
Kéier dodrop zréck -, an et ass dat,
wat ech domat mengen, datt mer
eis Hëllefe kritesch sollen hanner-
froen a kucken, ob se déi Wierkung
hunn, déi mer eis vun hinnen er-
waarden.

Mir hu bei der Interpellatioun an
och bei der Presentatioun vun der
Proposition de loi eng ganz Rei vu
Propositioune gemaach, wou mer
eis erhofft hunn, datt se kéinten
eng Verbesserung bréngen. Ech
wëll och fairheetshalber soen, datt
d’Regierung sech seriö domat aus-
enaner gesat huet, an eng Rei vun
Iwwerleeungen an hir Projete mat
iwwerholl huet, awer nëmmen eng
Rei vun Iwwerleeungen, an eng Rei
vun aneren Iwwerleeunge fale ge-
looss huet, well se gemengt huet,
dat géif vläicht ze wäit goen an och
bei eenzelne Moossnamen, wou
mir eng besser Kombinatioun vu
Belounung a Reaktioun op Feelent-
wécklunge gesat hätten, just op
d’Belounung gesat huet. An ech
schwätzen do virun allem vun de
steierleche Moossname bei den
Terrainsverkeef, wou mer um halwe
Wee stoe bliwwe sinn, well mer ge-
sot hunn, mir begënschtegen elo

mol a mer reagéieren net op fla-
grant Feelentwécklungen; dat
maache mer eréischt no 2005,
wann dat, wat mer elo wëlles hunn,
net direkt gewierkt huet.

Ech mengen, Här Minister, an dat
iwwerrascht Iech net, datt, wa mer
effikass hätte wëlle schaffen, mer
déi zwou Moossname mateneen
hätte solle kombinéieren an datt
mer se, wourop mer nach zréck
kommen, mat engem Droit de
préemption fir d’öffentlech Hand
hätte kënne verbannen, da wär
nämlech sécher gestallt ginn, datt
mer un déi Baulandreserve komm
wären, déi mer eis alleguer wën-
schen, mä wou mer eis am Moment
nëmmen zum Deel d’Mëttele ginn,
fir se ze erreechen.

Ech wëll soen datt de Problem rich-
teg erkannt ginn ass - an dat geet
och wéi e roude Fuedem duerch
de Rapport. Mir kennen an erken-
nen elo déi meescht Facettë vun
dem Problem, mä heiansdo - an
dat ass vläicht eng Kritik, Här Hau-
pert, net un Iech, mä u Chifferen
déi am Rapport stinn - widderhuele
mer nach Chifferen déi vun der
Realitéit widderluecht sinn a wou
mer nach keng besser hunn, well
den Observatiounszenter oder dee
Service, dee fir fiabel Statistike soll
suergen, nach net sou operationell
ass wéi mer dat wënschen.

(M. Jean Spautz reprend la Pré-
sidence)

Well da liese mer zum Beispill am
Rapport no der Orientéierungsdis-
kussioun an der Chamberskom-
missioun, datt am Joer 2000 den
Duerchschnëttspräis vun de Bau-
plazen hei am Land bei 13.249 Eu-
ro loung, dat si ronn 520.000 aler
Lëtzebuerger Frang. Ech widder-
huelen dat well et bei deene lesch-
ten Débaten sou schéi war. Wann
Dir mer sot wou déi Duerch-
schnëttsbauplazen do leien - ech
kréie vläicht e puer Suen zesum-
megekratzt, fir se selwer ze kafen.
Mä d’Gemeng Diddeleng an all déi
aner Gemenge géifen d’Bauplazen
zu deem dote Präis kafen; wa se
da jee géife reell existéieren. An
ech behaapten hei datt se reell net
existéierend sinn, déi eenzeg Chif-
feren déi an där Statistik eeneger-
moosse realistesch sinn, dat sinn
déi iwwert d’Stad Lëtzebuerg, well
do Spëtzten ausgewise si vun
zwou an eng hallef Milliounen - den
Här Meyers weess awer genee,
datt dat keng Spëtzte sinn, mä datt
dat d’Norm ass - an datt bei dee-
nen zwou an eng hallef Milliounen
an eenzelne Quartieren nach puer
zerquetschten Euroen drop ge-
luecht ginn, da si mer méi no bei
der Realitéit. 

Dann, well et esou pikant ass fir
d’Leit, déi jo wësse wat um Terrain
lass ass: D’Duerchschnëttsbau-
plaz zu Esch - dat geet aus dem
Rapport eraus - huet 2000 560.000
Lëtzebuerger Frang oder 14.300
Euro kascht. Schued dass de
Statsminister net do ass, well dee
wär och iwwerrascht fir ze wësse
wéi vill d’Duerchschnëttsplaz op
der Kap kascht. Op der Kap läit se
bäi 500.000 ale Lëtzebuerger
Frang. A Lëtzebuerg Land läit den
Duerchschnëtt bei 500.000 ale Lët-
zebuerger Frang, ëmmer nach no
där Statistik, déi mer am Rapport
veröffentlecht hunn.

Wann een esou Statistiken huet, da
muss ee mengen et géif kee Pro-
blem hei zu Lëtzebuerg ginn, mä
déi dote Statistike sinn archifalsch,
waren archifalsch a bleiwen et. Ech
hu mer d’Méi gemaach fir op enger
Rei vu Stéchprouwen nozesiche
wéi dann déi reell existéierend
Präisser iwwer Land sinn. Et wäert
Iech net wonneren, dass ech bei
menger eegener Gemeng ufänken.
Do huet een 2000 nach eng Bau-
plaz kritt fir 800.000 Frang. 2002
muss een 200.000 Frang mindes-
tens drop bliederen, fir iwwerhaapt
nach eng ze kréien. Ech hunn zu
Walfer…

(Interruption)

Gedëllegt Iech nach e bëssen, ech
hunn Är Gemeng och dobäi.

Zu Walfer ass 2000 nach eng Bau-
plaz fir 1.000.000 ze kréie ge-
wiescht. D’Spëtzt lung 2002 bäi 1,9
Millioune Frang. Zu Käerjeng war
2000 nach eng Bauplaz fir 600.000
Frang ze kréien. 2002 lung
d’Spëtzt bäi 1,2 Millioune Frang.
Ech kann déi Beispiller beliebeg
fortsetzen. Ech hunn hei eng
Lëscht an op där Lëscht - an op Éi-
ren a Gewëssen: dat si reell exi-
stéierend Chifferen - hunn ech just
eng Uertschaft fonnt, wou den Ar-
präis nach ënnert der aler Millioun
louch an dat war zu Mühlendorf.

(Interruptions)

All déi aner louchen iwwert der Mil-
lioun: bei 1,1, 1,2 bis zu 2,5; den
absolute Maximum louch bei 2,8
Millioune Frang.

Här President, Dir Dammen an Dir
Hären, an deene leschten zéng
Joer sinn d’Baulandpräisser hei zu
Lëtzebuerg ëm dat Zweefacht oder
Dräifacht an d’Luucht gaangen.
Wat da besonnesch geckeg ass,
dat ass, dass wann een 300 Meter
iwwert d’Grenz geet, a Frankräich,
d’Belsch an och zum Deel an Däit-
schland, da sinn déi Baulandpräis-
ser fënnefmol, mat Spëtzte bis zu
zéngmol méi bëlleg wéi bei eis. Et
brauch ee just 300 Meter iwwert
d’Grenz ze goen. Bei den Haiser...

(Interruption)

Dat ass an der Rei, mä mir vergläi-
chen hei Terrain mat Terrain, Wiss
mat Wiss an net Taxë mat Taxen.
Da komme mer op en anere Punkt,
mä eng Wiss ass eng Wiss, ob et
eng franséisch, eng däitsch, eng
belsch oder eng lëtzebuergesch
ass.

(Brouhaha général)

� Une voix.- Gitt Dir da riwwer
wunnen, sot? 

� M. Mars Di Bartolomeo
(LSAP).- Dat géif Iech esou pas-
sen!

� La même voix.- Majo sécher.

(Hilarité)

� M. Mars Di Bartolomeo
(LSAP).- Här Minister, ech mengen
do kann ech am Numm vum Alex
Bodry matschwätzen an och vum
Zanussi’s Marc: Et gefält eis zu
Diddeleng ganz gutt a mir wäerten
och net do ewech plënneren, ob-
wuel och op anere Plaze ganz
sympathesch Leit wunnen. Op der
Tribün sëtzt och een, dee weess
wéi schéin et zu Diddeleng ass.

(Interruption)

Ma Dir hutt mech ënnerbrach.

(Interruptions)

� M. le Président.- Fuert wei-
der, Här Di Bartolomeo.

� M. Mars Di Bartolomeo
(LSAP).- Här President, bei den
Haiser ass d’Evolutioun eng ähn-
lech.

(Interruptions)

Virun zéng Joer war en Eefamilljen-
haus hei nach ze kréie fir 6 bis 7
Milliounen. An der Zwëschenzäit
leien d’Präisser vun Eefamilljenhai-
ser net méi ënner zéng Milliounen,
mat Spëtzte vun iwwer 15 Milliou-
nen. Wann een d’Präisser um
Cents als Beispill hëlt, wat kee Lu-
xusquartier war, mä wat e Quartier
war, wou de Gros vun de Leit mat
bescheidenen Akommesse gebaut
hunn, do ass de Präis an der Zwë-
schenzäit mol zéng an d’Luucht
gaang. Net bei deenen, déi nach
ënnert d’Konditioun fale vun dee-
nen zéng Joer, mä bei deenen, déi
am fräie Verkaf sinn.

(Coups de cloche de la Prési-
dence)

Fir d’Situatioun ze ergänze muss
ee soen, dass an der Zwë-
schenzäit Dausende vu Wunnen-
gen zu fairë Präisser feelen. Dat
gëllt fir d’Logements en propriété
grad esou gutt wéi fir d’Logements
locatifs, ouni elo emol dovun ze
schwätzen - an dat ass ee Volet,
Här Haupert, dee mer am Rapport
net erwähnt hunn -, fir d’Situatioun

ganz ënnen un der Leeder ze ana-
lyséieren: d’Opfangwunnengen,
d’Schlofhändler an esou weider,
wat och e Problem ass, deen zwar
net direkt ënnert d’Kompetenz vum
Ministère du Logement fält, mä
awer trotzdeem existéiert, ganz ze
schweige vun der Problematik vun
de Sans-abri.

Mir sinn also konfrontéiert mat en-
ger Explosioun vun de Bauland-
präisser a mir kënnen nëmmen e
Resultat opgrond vun där Situa-
tioun kréien, wa mer eng ganz Rei
vu Moossname gläichzäiteg ergräi-
fen. Nëmmen da kënne mer
d’Präisser an de Grëff kréien.

Ech zielen se am Telegrammstil op.
Mir mussen Terrainen op de Maart
kréien. Mir brauche Baulandreser-
ven an öffentlecher Hand. Fir déi
ze kréie brauche mer den Droit de
préemption, dee sech am Rapport
zwar e bësse méi zaghaft, mä ëm-
merhin awer erëmfënnt. Mir brau-
che Fördermoossname fir de Ver-
kaf vun erschléissbarem Land am
Perimeter, mä net nëmme Förder-
moossnamen, mä och Moossname
fir ze reagéieren, wa spekulativ Ele-
menter dobäikommen. Mir brau-
chen e wuel verstanent Baugebot.
Mir brauchen e systematesche
Réckgrëff op d’Emphytéose, well
iwwert d’Emphytéose kann een iw-
wer laang Zäit en Terrain zur Verfü-
gung stellen, wou de Baulandpräis
net an d’Gewiicht fält.

Mer brauche raumspuerend Bau-
formen, well mer aneschters mat
deem wäertvolle Gutt, wat d’Bau-
land ass, ëmgoe mussen. Mir kën-
nen net zouloossen, dass et weider
verbëtzt gëtt. Deem musse mer bei
der Planung, bei den Autorisatiou-
nen a virun allem och bei der Sub-
ventionéierung Rechnung droen.
Nëmme wann déi dräi Elementer
do erëm zesumme gräife kréie mer
eng Wierkung.

Dann d’Fro mat där mer eis och
laang ausernaner gesat hunn an
der Kommissioun: Eegenheem à
tout prix oder Mietwunneng? Deen
Entweder-oder geet net. Selbstver-
ständlech, wéi dat an der Lëtze-
buerger Traditioun de Fall ass, gëtt
d’Prioritéit op d’Eegenheem ge-
luecht esou wäit wéi dat méiglech
ass, awer et sollen och seriö Efforte
beim Mietwunnengsbau gemaach
ginn, well d’Eegenheem net à n’im-
porte quel prix promovéiert gi soll,
wann ee weess mat wat fir engen
Afferen d’Eegenheemuschafung
heiansdo verbonnen ass. Zwou bis
dräi Generatioune mussen sech alt
zesumme doen, fir dass deen, dee
baut, déi noutwenneg Mëttelen
huet fir d’Bauplaz a virun allem
nach dat klengt Haus fir drop sech
leeschten ze kënnen.

Mir hunn haut schonn d’Situatioun,
dass eenzel Stéit iwwer 20 Joer
wäitaus méi wéi d’Halschent vun
hirem Revenu mussen ausgi fir
sech hiert Eegenheem leeschten
ze kënnen, wat ganz kloer e Suren-
dettement ass. Wann ee bei engem
Revenu vun 2.500 Euro de Mount
der 1.200 de Mount op säi Prêt
muss ofbezuelen, da gëtt et enk.
Da gëtt et extrem enk.

Dofir d’Kombinatioun vu Förderung
vum Eegenheem mat der Förde-
rung vun dem Bau vun er-
schwéngleche Mietwunnengen,
mat der Promotioun vun neie For-
mele wéi dem Mietkaf, deen d’Ee-
genheem an d’Mietwunneng ma-
tenee verbënnt. Iwwregens eng
Form, déi hei zu Lëtzebuerg ni
esou richteg Fouss gefaasst huet,
déi awer an anere Länner systema-
tesch gebraucht gëtt.

Dann ass richteg drop higewise
ginn, dass de Problem, dee mer
den Ament um Wunnengsmaart
hunn, mat enger Rei vu Blocagen
an der Praxis verbonnen ass. Deen
éischte Blocage ass um adminis-
trative Plan ze sichen. Här Minister,
Dir wësst dat. Bei de Genehme-
gungsprozeduren hu mer virun e
puer Joer vum neien dynameschen

Innenminister versprach kritt, dass
déi Prozedure géife verkierzt ginn
an dass hien alles maache géif, fir
dass exzessiv Daueren net méi
géife virkommen. Haut stelle mer
fest, dass d’Délaien net…

(Interruption)

Dir hutt et gesot, Här Lux, Dir gesitt
et aus der Praxis. D’Délaie sinn net
méi kuerz ginn, mä si si méi laang
ginn. D’PAGe si jorelaang an der
Prozedur, d’Lotissementspläng si
laang, ze laang an der Prozedur,
wa se dann endlech aus där ane-
rer Prozedur, der Gemengeproze-
dur, eraus komm sinn, wann d’Ge-
meng sech duerchgerongen huet
fir deen doten oder deen anere Lo-
tissement ze genehmegen. 

Da si mer beim zweete Punkt vum
Blocage, deen ëmmer vum Minis-
ter an d’Vitrine gestallt gëtt, an och
vun der Regierung an d’Vitrine ge-
stallt gëtt, de Blocage bei de Ge-
mengen. Ech bestreiden net, dass
d’Gemenge ganz virsichteg sinn
ier se de feux vert gi fir nei Lotisse-
menter a fir eng grouss Expansioun
vun hirem Gebitt. Ganz einfach,
well déi meescht, net all, net à mê-
me si fir dauerhaft d’Folgekäschte
vun engem schnelle Wuesstum ze
droen. An déi doten Iwwerleeunge
sinn net nei. Wat nei ass, dat ass,
dass se ufänke Gehéier ze kréien,
well se déi doten Argumenter an
der Zwëschenzäit a Rapporten
erëmfannen, well Ministere soen, et
misst ee jo mat de Gemenge
schwätzen, an et misst ee mat de
Gemengen Accorde fannen. Et ass
zwar gutt dass ee Gehéier fënnt, et
ass och gutt, wann ee prinzipiell
Iwwerleeungen an déi dote Rich-
tung mécht, mä et muss awer ën-
nert dem Stréch och eppes eraus-
kommen. 

Ganz kuerz nach eng Kéier déi
Evolutioun an deem doten Dossier.
Mir hate gemengt, 2001 beim Etat
de la Nation hätte mer en Duerch-
broch, well do de Premierminister
héchstperséinlech gesot huet, déi
Gemengen, déi wuessen, musse
gehollef kréie bei den Infrastruktu-
ren, mussen zolitt gehollef kréien,
an ech engagéiere mech, dass dat
dote geschitt. En huet dat fir all Ge-
menge gemengt, déi wuessen. 

Dat Joer drop huet deeselwechte
Statsminister op dëser Tribün ge-
sot, dat d’lescht Joer, dat war net
esou gemengt. Dat geet net esou,
well d’Situatioun vun de Gemenge
finanziell ënnerschiddlech ass. Ech
hunn elo dem Wunnengsbauminis-
ter den Optrag ginn, fir mat eenzel-
ne Gemenge Wunnengsbaupläng
oder Entwécklungspläng ausze-
schaffen. An hei op der Tribün ass
gesot ginn, den Innenminister huet
scho mat enger Rei vu Gemenge
verhandelt, fir esou Wunnentwéck-
lungspläng ze maachen. 

Ech hunn deemools hei gesot: Ech
verstinn net mat wat fir enge Ge-
mengen e soll geschwat hunn, well
mir wëssen näischt dovun. Mir
wësse weder am SYVICOL eppes
dovun, nach wëssen déi grouss
Gemengen, déi hei vertruede sinn,
zwar net als Gemengen, mä wou
mer eng Responsabilitéit an deene
Gemengen hunn, eppes dovun. 

Elo liesen ech dann dem Norbert
Haupert säi ganz gudde Rapport,
an do steet dran, den Innenminis-
ter huet an deene leschte Méint
scho mat enger ganzer Rei vu Ge-
menge verhandelt, fir Wunnent-
wécklungspläng opzestellen. Ab-
bee, Här Rapporteur, ech däerf
mech jo un den Här Rapporteur
wenden, fir dass en herno d’Ge-
leeënheet kritt …

� M. le Président.- Dir sollt
Iech un d’Chamber wenden.

� M. Mars Di Bartolomeo
(LSAP).- Also da Chamber, w.e.g.
an Här Minister, wann esou Diskus-
sioune stattfonnt hunn iwwer Wunn-
entwécklungspläng, sot eis w.e.g.
mat wat fir enge Gemengen dat
geschitt ass? Sot eis w.e.g. wat déi
Konditioune sinn, déi de Gemenge
gebuede gi sinn. Sot eis w.e.g. wat
den Inhalt ass vun deenen doten
Accorden, a sot eis w.e.g., ob et of-
fe Verhandlunge solle sinn, déi mer

alleguer solle gewuer ginn, oder ob
et Geheimverhandlunge si mat en-
ger Rei vu Gemengen, déi dem Mi-
nister oder de Ministeren e bësse
méi genehm sin wéi aner Gemen-
gen.

(Interruptions diverses)

Neen, ech hunn héieren dass Ver-
handlunge gefouert gi sinn iwwer
nei Konditioune fir d’Folgekäschte
vum Wunnengsbau opzefänken.
Dat steet net am Plan-directeur, et
deet mer Leed. Ech kennen de
Plan-directeur zumindest grad
esou gutt wéi Dir, an do steet
näischt doriwwer. Do steet iwwer
Entwécklungspolen, mä da muss
awer och nach mat deene ge-
schwat ginn. An do ass „motus“
näischt, keng Diskussiounen, déi
gefouert gi sinn. 

D’Konklusioun dozou, wann de
Blocage bei de Gemengen, an dat
ass e reelle Problem, awer net well
d’Gemengen net wëllen, mä well
se ganz oft net kënnen, wann dee
soll gehuewe ginn, ma da macht
en Accord w.e.g. mat de Gemen-
gen iwwert d’Folgekäschten, net
déi just vu muer a vun iwwermuer,
mä déi, déi och hannendru kom-
men, déi de Gemengen et erlaben,
fir d’Chargen ze droen. A sot mer
w.e.g. elo net, Här Minister, dass
d’Regierung décidéiert hätt fir de
Gemengen an Zukunft mindestens
25% bei de Schoulbauten ze ginn,
well Dir als fréieren Educatiounsmi-
nister wësst genee, dass déi 25%
keng 25% sinn; dat sinn der
nämlech nëmmen zéng. Well déi
Schoulen, wéi d’Regierung se
baut, dat sinn nëmme Schoulsäll,
an do ass näischt aneschters
dobäi, keen Haff, keng Gäng, keng
Toiletten an näischt, dat sinn déi
Schoulen, wéi d’Regierung se baut
a wéi se se subventionéiert. W.e.g.
och emol eng Kéier eng seriö Defi-
nitioun vun deem wat subven-
tionéiert gëtt. A wann ech da ganz
aktuell soll bleiwen, eis géif et
schonn duergoen, ouni eis elo iw-
wert d’Privatschoulgesetz ausze-
schwätzen, wann Der d’Gemenge-
schoule genee esou géift ënner-
stëtze wéi Der an Zukunft wëllt
d’Privatschoulen ënnerstëtzen. Dat
géing eis schonn duergoen; mir
verlaange jo net vill.

� M. Fernand Boden, Ministre
des Classes moyennes, du Touris-
me et du Logement.- Also, wa mer
dat doten ofmaachen, da kritt Dir
vill manner! 

� M. Mars Di Bartolomeo
(LSAP).- Oh Dir sidd ee Gudden,
Här Minister!

(Brouhaha général)

� M. Fernand Boden, Ministre
des Classes moyennes, du Touris-
me et du Logement.- Ech maachen
en Deal mat Iech. Wann d’Gemeng
Diddeleng d’accord ass, datsel-
wecht ze kréie wéi déi privat
Primärschoulen, da kommt Der
kräischen duerno.

(Interruptions diverses et coups
de cloche de la Présidence)

� M. Mars Di Bartolomeo
(LSAP).- Wann Dir selwer gleeft,
dass 80% fir Privatschoulen man-
ner si wéi 5% fir öffentlech Gemen-
geschoulen, wann Der eeschthaft
behaapt, dass 90% vun de Betribs-
käschte manner si wéi Null Frang
vu Betribskäschten fir d’Gemenge-
schoulen, da si mer an enger ane-
rer Welt.

� M. Fernand Boden, Ministre
des Classes moyennes, du Touris-
me et du Logement.- Dann hutt Dir
de Projet net gelies!

� M. Mars Di Bartolomeo
(LSAP).- Nach ze gutt, Här Minis-
ter! Mä dat ass eng aner Diskus-
sioun. Mir hunn elo just déi Diskus-
sioun iwwert de Subventionnement
vu Gemengeschoulen. Déi aner
Diskussioun, déi kënnt, déi hutt Dir
net als Minister ze droen, och wann
ech weess, dass Der ganz frou
sidd iwwert deen dote Projet, mä
Dir hutt e just net duerchkritt sén-
gerzäit, an dofir huet d’Madame
Brasseur misse kommen als liberal

Ministerin fir dat ze maachen, wat
Dir an deenen aneren Zäiten net
fäerdegbruecht huet. Ech kommen
esou lues awer sécher…

� M. le Président.- ...zum
Schluss!

� M. Mars Di Bartolomeo
(LSAP).- Ah neen, ech hunn nach
ganz vill Minutten, Här President. 

� M. le Président.- Oh, ganz
vill sinn et der net méi! Dir hutt
nach genau fënnef Minutten, déi
Der hei uginn hat an Är Partei. Ah,
wann Dir déi aner mathuelt, mä Dir
hutt Iech nëmme mat 35 Minutten
ageschriwwen. 

(Interruption)

Hie provozéiert och, an dofir géing
ech Iech de Rot ginn, Här Di Barto-
lomeo, elo haalt Der Är Ried,
maacht Ären Exposé, an déi aner
sollen nolauschteren an net dau-
ernd ënnerbriechen. Well dat
bréngt guer näischt. Mir sinn net
klenglech hei, mä et muss ëmmer
alles eng Kéier en Enn hunn, an déi
Diskussioun hei ass vill zevill seriö,
fir do nach de Geck ze maachen a
Bemierkungen ze maachen, déi
menger Ansicht no net grad
ubruecht sinn. Also, Här Di Bartolo-
meo, fuert elo schéi virun an déi
aner sollen nolauschteren an net
méi ënnerbriechen!

� M. Mars Di Bartolomeo
(LSAP).- Merci, Här President, ech
wollt och guer net mat Iech strei-
den, well Dir, an ech sinn nach wie
vor där Meenung, dee Minister
waart, deen et mat de Gemengen
am beschte gemengt huet an deen
d’Gemengen am beschte kannt
huet.

(Hilarité)

Ech kommen dann zu deem näch-
ste Punkt, deen extrem wichteg
ass. Dat ass dee vun den Hëllefe fir
d’Leit, déi sech eng Wunneng solle
kënne leeschten, oder sollen eng
Mietwunneng kënne kréien. Ech
ginn zou, Här Minister, déi Zuelen
an déi Bilanen, wat de Stat an dee-
ne ville Joren an Hëllefe gestach
huet, sinn impressionant. Mä et
geet awer net duer, dass ee vill hël-
left, an dass ee vill Milliarden
oplëscht, et muss een och op dee-
ne richtege Plazen hëllefen, et
muss ee schnell hëllefen, an et
muss ee virun allem och wierksam
hëllefen. 

(Interruptions diverses)

� M. le Président.- Ech géing
Iech och biede roueg ze sinn. Dat
zielt hei fir jiddfereen. 

� M. Jeannot Krecké (LSAP).-
Et ass de Minister a seng ganz
Fraktioun, déi dauernd hei ënner-
briechen!

� M. Mars Di Bartolomeo
(LSAP).- Bei der Effikassitéit vun
den Hëllefen, bei der Selektivitéit
vun den Hëllefen, bei der Wierk-
samkeet vun den Hëllefen, do ass
et wou de Schong dréckt, an et
deet mer Leed, dass mer an eiser
Orientéierungsdebatt do e bësse
schnell driwwer ewechgaange
sinn. Et ass nämlech ee vun deene
kruziale Punkten, dass mer musse
kucken, wéi déi verschidden Hëlle-
fen zesumme wierken. An d’Fro
musse mer eis stellen, ob deen,
dee gehollef kritt, oder kënnt kréi-
en, sech och d’Haus ka leeschten,
oder ob et net oft esou ass, dass
deen, dee gehollef géif kréien a
maximal Hëllef géif kréien, am End-
effekt dru scheitert, dass en esou
eng Niewesaach wéi de Prêt net
kritt, well en zwar e Maximum vun
Hëllefe géif kréien, mä awer d’Kon-
ditiounen net erfëllt, fir e Prêt ze
kréien. 

An da kommen ech zu där éischter
Feststellung: Déi heiteg Primen,
Bauprimen, Amélioratiounsprimë
sinn total vum Maart dépasséiert.

Säit 1991 sinn déi Primen - ech
schwätzen net vun deenen aneren
Hëllefen: vun den Zënssubventiou-
nen, vun de Bonifikatiounen oder
vun nach aneren Hëllefen - net méi
adaptéiert ginn. Säit 1991 sinn

awer d’Terrainspräisser mol zwee
oder mol dräi an d’Wunnengspräis-
ser mol zwee evoluéiert. Maacht
selwer de Calcul vun der Relatioun
tëschent de Primen an de reelle
Präisser vun de Wunnengen.

Ech ka mech ganz gutt drun erën-
neren, dass an de siechzeger an
an de siwwenzeger Joren ee Prin-
zip gegollt huet, dee gesot huet,
dass d’Hëllefe vum Stat net 30%
vum Gesamtcoût vum Haus iwwer-
schreiden dierften. Maacht d’Rech-
nung selwer wéi vill Prozent déi do-
ten Hëllefen haut nach duerstellen.
Bei engem Haus, dat 250.000 Euro
oder zéng Milliounen aler Frange
kascht mécht d’Bäihëllef, d’Prime,
maximal 400.000 Frang aus. Da
sidd Der awer am Revenu ganz ën-
nen an Dir hutt eng Zuel vu Kanner,
déi ganz uewe läit. Da mécht dat
nach just 4% aus. Do sidd Der also
nach ganz wäit ewech vun deene
maximalen 30% aus de siwwenze-
ger Joren.

Zweet Feststellung: De Stat ass a
senger Appréciatioun vun enger
Akommessituatioun absolut wid-
derspréchlech. De Stat qualifizéiert
een eng Kéier als ee mat engem
décke Revenu an eng aner Kéier
als ee mat engem klenge Revenu.
Eng Kéier seet hien: „Du hues en
niddrege Revenu, da kriss du all
Avantagen.“ Zu deemselwechte
Revenu seet hien op enger anerer
Plaz: „Däi Revenu ass ze héich, du
kriss keng Hëllefen.“

Ech explizéiere mech. Wann e Stot
keng Steiere méi brauch ze bezue-
len, iwwerhaapt keng Steiere méi
brauch ze bezuelen, ass dat dann
en héije Revenu? Ech mengen net.
Dat gëtt als raisonnablen, als nor-
male Revenu ugesinn opgrond vun
der heiteger Situatioun. Ass et
dann awer normal, dass deesel-
wechten Haushalt, dee vum Stat
gesot kritt: „Däi Revenu ass nid-
dreg genuch, fir dass de keng
Steiere méi brauchs ze bezuelen“,
dass dee Stot vun dem Ministère
du Logement oder vun dem Servi-
ce d’aide au logement oder vun
der Bank gesot kritt: „Däi Revenu
ass ze héich fir iwwerhaapt nach
Hëllefen ze kréien“? Ass dat rai-
sonnabel? Musse mer net e bës-
sen Uerdnung an eisen Tirang
bréngen an dofir suergen, dass e
Revenu bei de Steieren an e Reve-
nu bei den Hëllefen, wann en d’sel-
wecht héich ass, als d’selwecht
qualifizéiert gëtt? Ass dat net eng
Evidenz? Et wier eng Evidenz laut
menger Iwwerzeegung, mä an der
Praxis ass dat net esou. 

� M. Fernand Boden, Ministre
des Classes moyennes, du Touris-
me et du Logement.- Et ass net
ganz richteg wat Dir sot, mä Dir
wësst dat jo selwer.

� M. Jeannot Krecké (LSAP).-
Neen, dat ass ganz richteg.

(Interruption)

� M. Mars Di Bartolomeo
(LSAP).- Här Minister, et ass abso-
lut richteg. 

(Interruption)

� M. Jeannot Krecké (LSAP).-
Firwat schwätze mer dann iwwer
eng Negativsteier. Dat ass de Fall,
well dat de Problem ass.

(Coups de cloche de la Prési-
dence)

� M. Fernand Boden, Ministre
des Classes moyennes, du Touris-
me et du Logement.- Här Di Barto-
lomeo, fir eng Zënsbäihëllef ze
kréien, wat däerf eng Famill mat
zwee Kanner da verdéngen?

(Interruption)

� M. Mars Di Bartolomeo
(LSAP).- Sot mer!

� M. Fernand Boden, Ministre
des Classes moyennes, du Touris-
me et du Logement.- Ma ronn
120.000 där aler Frangen, souguer
weider. Mussen déi Steiere bezue-
len oder mussen déi keng bezue-
len?

� M. Mars Di Bartolomeo
(LSAP).- Här Minister, ech…

� M. Fernand Boden, Ministre
des Classes moyennes, du Touris-
me et du Logement.- Mat 120.000
Frang Akommes.

(Interruptions)

� M. Jeannot Krecké (LSAP).-
Neen, mä dat ass eben dat wat ech
Iech soen. Mir hunn Exonératiou-
nen op de Steiere gemaach, déi
héich sinn, dat ass vläicht luewens-
wäert, Här Minister, mä mir hunn
einfach net déi sozial Niveauen
ugepasst un déi Ännerungen, déi
mer bei de Steiere gemaach hunn.
Duerfir fale Leit zwëschent déi
zwee. Si kréien näischt am soziale
Beräich a si kréien näischt iwwert
d’Steieren. Dat ass jo de Grond fir-
wat mer eng Diskussioun féieren
iwwer eng Negativsteier. Et muss
net d’Fro si vun enger Negativstei-
er. Entweder hëlt een déi Moossna-
men eriwwer an d’Steieren oder et
hëlt een se aus de Steieren eraus
eriwwer an d’Sozialhëllefen, mä
esou wéi mer et elo maachen, e
bëssen op där enger Säit, e bës-
sen op där anerer Säit, falen esou
vill Leit doduerch.

� M. Fernand Boden, Ministre
des Classes moyennes, du Touris-
me et du Logement.- Mä just déi,
déi drënner falen, déi kréien hei
ganz vill Bäihëllefen.

(Interruption)

Jo, déi kréien se awer hei. Hei gëtt
just en Ausgläich gemaach fir déi,
déi manner verdéngen. 

(Coups de cloche de la Prési-
dence)

� M. le Président.- Fuert wei-
der, Här Di Bartolomeo.

� M. Fernand Boden, Ministre
des Classes moyennes, du Touris-
me et du Logement.- Pardon.

� M. Mars Di Bartolomeo
(LSAP).- Also wa mer e Schieds-
richter brauchen, da solle mer ee
fannen doduerch, dass mer kucke
wéi d’Effikassitéit vun den Hëllefen
ass a wéi d’Widderspréch bei ei-
sen Hëllefe sinn. Ech mengen dat
misst ouni Problemer festzestelle
sinn.

(Interruption)

Ech wëll net nach eng Kéier do-
drop agoe wéi ongerecht eis
Bäihëllefe sinn. Zum Beispill kritt
een, dee ganz uewen op der Lee-
der steet, iwwert d’Bonifikatioune
gehollef. Op där anerer Säit kritt
awer een, dee ganz ënnen ass,
wann hie keng Sozialwunneng kritt,
beim Loyer iwwerhaapt net gehol-
lef. Do ass d’Differenz, Här Minis-
ter, an dat wësst Dir och.

D’Société nationale des habitations
à bon marché huet eis eng Kéier
an der Kommissioun virgerechnet
wéi den Avantage ass zwëschent
engem, deen d’Chance huet eng
Sozialwunneng ze kréie fir 200
oder 250 Euro, an engem, deen um
fräie Maart déiselwecht Wunneng
muss loune fir 500, 600 oder 700
Euro. Dat ass eng grouss Differenz
- ech kommen herno nach ganz
kuerz dorop zréck - an dann ass et
fir deejéinegen e moren Trouscht,
wann Der zu him sot: „Mir kënnen
Iech keng Wunnengsbauhëllef
ginn. Mir kënnen Iech keng Alloca-
tion de loyer ginn, well da ginn
d’Mieten an d’Luucht.“ Dat ass en
immens moren Trouscht fir deen,
well wat huet hien dovun, wann
d’Loyeren op deem dote Plang
stoe bleiwen an hien huet d’Waas-
ser souwisou scho bis zur Nues
stoen.

Dann, Här Minister, wa mer op de
Wee gi fir d’Accessioun zum Ee-
genheem optimal ze ënnerstëtzen,
da mengen ech sollte mer konse-
quent op dee Wee goen, dee mer
opgezeechent hunn an deenen
Diskussioune virdrun an och an der
Kommissioun. Mir sollten deene
Leit, déi parfaitement à même si

während zéng Joer en héije Loyer
ze bezuelen, awer op eemol net
méi à même si solle vill méi en nid-
drege Remboursement op hire Prêt
ze maachen, doduerch hëllefen,
dass mer hinnen d’Garantie de
l’Etat  ginn.

Déi Garantie de l’Etat kascht net
vill, dat wësst Dir, well si realiséiert
sech bal ni, well déi Leit, déi se
kréien, se och respektéieren a se
net afuerderen. Am leschte Joer
war d’Garantie de l’Etat nach wie
vor e Geheimtyp. Et hunn 22 Leit se
kritt. Et sinn awer bei Honnerte Leit
Refuse komm fir Prêten, déi awer
elo parfaitement nach hire Loyer
weider bezuelen. Wann déi hätte
kënne vun der Garantie de l’Etat
profitéieren, dann hätten se sech
hiert Haus leeschte kënnen. Dofir
wann ech glift e bësse manner Ré-
tentioun do. Kommt mir sinn e bës-
se méi generéis. De Risiko ass bal
null, well mir hunn d’Garantie vum
Haus a mer hunn d’Garantie vun
der Seriositéit vun de Leit.

Ech hunn da mat Interesse an dem
Rapport vum Här Haupert och e
weidere Geheimtipp gelies, an
zwar dass eng Associatioun, déi
Chantiers de la fraternité chrétien-
ne heescht, e Subsid kritt vun 2 Mil-
lioune fir de Leit Prête kënnen ze
ginn, fir dass déi Leit bei der Bank
Prête kréien. Dat heescht fir de
Leit, déi näischt ugespuert hunn,
kënnen e klengt Kapital zoukom-
men ze loossen ouni Prêt, fir dass
se da bei d’Bank kënne goe fir Sue
geléint ze kréien. Ech hunn dee
Chiffer gekuckt an ech hu festge-
stallt, Här Minister, dass déi gutt Id-
di, déi do promovéiert gëtt, erëm
eng Kéier e Geheimtipp ass fir e
puer Ageweitener. Ech géif men-
gen, dass déi gutt Iddi, déi Dir do
hutt, an déi Privatinitiativ, déi Dir do
ënnerstëtzt, jiddferengem soll zou-
gänglech gemaach ginn, wann Der
der Meenung sidd, dass et eng
gutt Saach ass.

Dann, an ech kommen elo zur
Konklusioun, sollte mer eis bei den
Hëllefen eng Rei vun neien Iddien
afale loossen, déi net onbedéngt
versickeren, mä déi méi staark wéi
dat zum Beispill bei de Subven-
tions d’intérêt de Fall ass op
d’Réckzuelungsrate vun de Prête
wierken, dat heescht, déi mat
awierken op den Amortissement.
Dat heescht, dass een engem iw-
wert déi ganz Lafdauer vun engem
Prêt gläich bleiwend Aidë géif ga-
rantéieren.

Da sollte mer ganz kloer probéie-
ren eng Gerechtegkeet an d’Hëlle-
fen eranzebréngen, dat heescht
d’Hëllefe fir déi, déi sech en Ee-
genheem leeschte kënnen, an Ac-
cord ze brénge mat den Hëllefe fir
déi, déi op eng Mietwunneng uge-
wise sinn. Ech hu virdru schonn
eng Rei vu Beispiller ginn.

Dofir wëll ech dann och nach eng
Kéier de Minister iwwer eppes be-
froen, wat als eng gutt Iddi a sen-
gem Projet de loi dra stung, wou-
mat een deene Locatairen um pri-
vate Marché hëllefe kann, mä déi
sech awer bis elo nach net mate-
rialiséiert huet. Ech schwätze vun
der Caution locative. Déi lescht
Sëtzung vun deem Groupe de tra-
vail ass virun engem Joer gewies-
cht an de Projet de règlement ass
nach ëmmer… 

� M. Fernand Boden, Ministre
des Classes moyennes, du Touris-
me et du Logement.- Dir sot Saa-
chen, déi net richteg sinn. Gësch-
ter war nach eng Sëtzung!

� M. Mars Di Bartolomeo
(LSAP).- Ah, no engem Joer, Här
Minister!

� M. Fernand Boden, Ministre
des Classes moyennes, du Touris-
me et du Logement.- Just Dir sidd
net dobäi.

� M. Mars Di Bartolomeo
(LSAP).- Ma jo dach, meng Leit
sinn dobäi.

� M. Fernand Boden, Ministre
des Classes moyennes, du Touris-
me et du Logement.- Gëschter war
nach eng.

� M. Lucien Lux (LSAP).- Jo,
an déi virdrun?

� M. Mars Di Bartolomeo
(LSAP).- Déi virdru war virun en-
gem Joer.

� M. Fernand Boden, Ministre
des Classes moyennes, du Touris-
me et du Logement.- Déi war 14
Deeg virdrun.

� M. Mars Di Bartolomeo
(LSAP).- Wéi laang hutt Der déi do-
te Kommissioun en veilleuse ge-
looss, Här Minister?

� M. Fernand Boden, Ministre
des Classes moyennes, du Touris-
me et du Logement.- Bei deem
Groupe de travail do ass de Famill-
jeministère an de Logementsminis-
tère federführend an déi tage per-
manent a se kucken do eng Solu-
tioun ze fannen, fir dass déi Leit ën-
ner gudde Konditiounen déi Kau-
tioun kréie kënnen.

(Interruption)

Jo, dat ass awer esou.

� M. Mars Di Bartolomeo
(LSAP).- Här Minister, Dir hutt virun
enger Rei vu Méint de Projet ge-
stëmmt. Et misst elo dra sinn, be-
sonnesch well d’Gemengen och
zougesot hunn, dass se Iech hëlle-
fen an eenzelner schonn déi Cau-
tion locative ausbezuelen, dass
mer dat doten…

� M. Fernand Boden, Ministre
des Classes moyennes, du Touris-
me et du Logement.- Ma mir schaf-
fen do permanent drun.

� M. Mars Di Bartolomeo
(LSAP).- …endlech op d’Schinne
bréngen.

Bei der Gläichstellung vun den
Hëllefe wäert et Iech net iwwerra-
schen, dass mer der Meenung
sinn, an den Här Haupert huet dat
och gesot, dass mer eis déi sozial
Mietwunnenge gi mussen, déi mer
brauchen, fir der Zuel u Leit Rech-
nung ze droen, déi sech keng dei-
er Mietwunneng leeschte kënnen.
Dass dat awer laang dauert wësse
mer. En attendant musse mer dann
dofir suergen, dass esou eppes
geschafe gëtt wéi de Mietzu-
schuss. D’Regierung ass dogéint,
mä domat ass d’Regierung relativ
eleng esou wéi mat hirem Raison-
nement, deen ech net deele kann.
Beim Mietzuschuss seet d’Regie-
rung op eemol: Mir kënne kee Miet-
zuschuss schafen, well dann de
Loyer an d’Luucht geet.

Wa mer logesch mat eis wären, da
misste mer och d’Primen ofscha-
fen, well duerch d’Primë ginn
d’Präisser vun de Wunnengen an
d’Luucht a ginn d’Präisser vun de
Bauplazen an d’Luucht. Här Minis-
ter, wa mer also wëllen hëllefen, da
loosse mer eis eng afalen, wou mer
de Mietzuschuss kënne verhënne-
ren an dat geet zum Beispill iwwert
de Wee, deen eis d’Wunnengshël-
lef virgezeechent huet, de Wee,
deen eis Agence sociale immobi-
lière virgezunn hunn.

Eng lescht Fuerderung ier ech Iech
d’Motiounen déposéieren ass déi,
dass, wa mer wëlle gutt an effikass
hëllefen, da musse mer schnell hël-
lefen. An der Zwëschenzäit ass et
esou, dass eis Services d’aide au
logement iwwerlaascht sinn, an
dass et heiansdo laang dauert bis
dass déi Hëllefe fléissen. Dofir
d’Propositioun, an dat misst och an
Ärem Sënn sinn, am Sënn vun en-
ger gudder Réforme administrati-
ve: Kommt mer probéieren déi Ser-
vicer vun den Aides au logement
ze dezentraliséieren. Mer bréngen
se an d’Regioun. Mer bréngen se
bei d’Leit, amplaz dass mer d’Leit
aus deem ganze Land an d’Stad
erop schleefen a mer ginn hinnen
dat Personal, dat se brauche fir
kënne gutt ze schaffen.

Motion 6

La Chambre des Députés,

- estimant qu’une information com-
plète sur toutes les aides étatiques,
les subsides, les subventions et
bonifications est indispensable afin

de permettre au plus grand
nombre de personnes possible de
bénéficier des avantages liés au
logement;

- considérant que cette information
ne peut être garantie que si elle est
accessible et proche des bénéfi-
ciaires susceptibles;

- notant que les services d’aide au
logement sont actuellement
concentrés dans la Ville de Luxem-
bourg;

- estimant que la décentralisation
des services publics correspond
parfaitement à une réforme admi-
nistrative efficace;

invite le Gouvernement

- à prévoir l’instauration de bureaux
d’information en matière de loge-
ments (et autre) dans les diffé-
rentes régions du pays;

- à doter les services d’aide au lo-
gement du personnel nécessaire
permettant de liquider les aides
dans des délais raisonnables.

(s.) Mars Di Bartolomeo, Mady Del-
vaux-Stehres, Jean-Pierre Klein,
Jos Scheuer, Marc Zanussi.

Dann hunn ech nach eng Fro op
déi Dir mir bestëmmt äntwerte
kënnt: Déi Allocatioun fir d’Spuere
bei den Nouveau-nés bis zu sechs
Joer ze ënnerstëtzen, wou ass déi
drun? Sidd Dir Iech am Moment
schonn eens iwwert d’Kritären? Et
schéngt net esou einfach ze sinn.

Da presentéiere mer eng Resolu-
tioun, eng Resolutioun mat där hof-
fentlech d’Chamber d’accord ass,
well an där Resolutioun steet wei-
der näischt wéi dass mer Enn
2004, wa mer eis konsequent sinn
als Chamber, well mer en Orien-
téierungsdébat gemaach hunn, de
Bilan zéie vun deem wat mir propo-
séiert hunn a wat an der Praxis
geschitt ass. Wéi gesot Enn 2004,
ech wëll et net an de Wahlkampf
era bréngen, mä zu engem spéide-
ren Zäitpunkt, also no de Wahlen.

Résolution 1

La Chambre des Députés,

- saluant que sur son initiative un
débat d’orientation sur la problé-
matique du logement a pu avoir
lieu en date du 19 mars 2003;

- estimant que la Commission des
Classes moyennes, du Tourisme et
du Logement a analysé en détail
les problèmes liés à la politique du
logement et a défini une multitude
de lignes à suivre;

- notant que le débat a pu dégager
bon nombre de mesures;

- considérant qu’il est opportun de
suivre étroitement l’évolution du
marché du logement et d’évaluer
les efforts entamés;

décide

- de dresser un bilan de la situation
du marché du logement avant la fin
de l’année 2004.

(s.) Mars Di Bartolomeo, Mady Del-
vaux-Stehres, Jean-Pierre Klein,
Jos Scheuer, Marc Zanussi.

Déi zweet Motioun explizéiert dat,
wat mer virdrun analyséiert hunn,
dat heescht d’Effikassitéit vun den
Hëllefen an d’Propositioun fir dat ze
maachen, wat schonn an der Pro-
position de loi war, mä wat awer an-
scheinend net dee richtege Wee
war fir d’Plafonds de revenu mas-
siv ze héijen an d’Primë massiv ze
héijen.

Motion 2

La Chambre des Députés,

- considérant la pénurie de loge-
ments à prix abordables;

- sachant que bon nombre de per-
sonnes ne sont plus en mesure
d’acquérir un logement en proprié-
té;

- constatant que depuis l’année
1991, ni le cercle des bénéficiaires
des primes d’acquisition, de
construction ou de rénovation, ni le
montant des primes n’ont pu suivre
l’évolution des prix du marché, ce
que le Gouvernement a confirmé
dans le „Programme d’action Lo-
gement“;

- constatant que le cercle des bé-
néficiaires de ces primes devrait
être étendu en direction des per-
sonnes à revenu moyen;

- considérant ainsi la nécessité
d’augmenter le montant des
primes étatiques, ainsi que les re-
venus-plafonds pour l’octroi;

- considérant la proposition de loi
4908 portant modification de la loi
modifiée du 25 février 1979
concernant l’aide au logement, qui
entend procéder à une améliora-
tion des aides au logement en fa-
veur des ménages pour la
construction, l’acquisition et la ré-
novation;

- considérant que l’augmentation
des plafonds de revenu pour l’oc-
troi des aides devrait être de 50%
et celle des montants des aides en
capital de 25%;

- considérant la prise de position
du Gouvernement estimant que
«L’introduction de ces mesures ne
demande aucune intervention du
législateur, sauf en ce qui concer-
ne la prise en compte du degré
d’utilisation du sol, étant donné
que la loi de 1979 a réservé cette
faculté au seul pouvoir exécutif
(...)»,

- constatant par ailleurs, les dispo-
sitions de la Déclaration gouverne-
mentale du 12 août 1999 qui stipu-
lent que « (...) le gouvernement
poursuivra les initiatives étatiques
en matière d’accession des parti-
culiers à la propriété, en mainte-
nant les différents moyens d’aide
existants et en rendant leur affecta-
tion plus judicieuse. (...) En plus,
les intérêts dégressifs seront rem-
placés par une aide en mensualité
à montant variable. »;

invite le Gouvernement

-  à analyser l’efficacité des aides
étatiques existantes et à déposer
jusqu’au mois de septembre 2003
un projet de règlement grand-du-
cal, retenant les augmentations
prévues dans la proposition de loi
4908 développées ci-dessus et
permettant une amélioration sélec-
tive des aides au remboursement
des prêts hypothécaires.

(s.) Mars Di Bartolomeo, Mady Del-
vaux-Stehres, Jean-Pierre Klein,
Jos Scheuer, Marc Zanussi.

Déi drëtt Motioun setzt sech dofir
an, dass mer an eenzelne Fäll bei
der Garantie locative oder bei der
Garantie de l’Etat kënne bis op
100% vun de Prête goen.

Motion 4

La Chambre des Députés,
- considérant les objectifs de la loi
du 25 février 1979 concernant l’ai-
de au logement, à savoir « pro-
mouvoir l’accession à la propriété
immobilière des personnes à reve-
nu modeste, la viabilisation réguliè-
re de terrains à bâtir, la construc-
tion d’ensembles de logements à
coût modéré, l’assainissement de
logements anciens, la création de
logements locatifs publics »;
- considérant que malgré le déve-
loppement des aides individuelles
et notamment de la garantie de
l’Etat, prévue aux articles 9 et 10
de la loi du 25 février 1979, un
nombre important de personnes
n’est pas en mesure d’acquérir un
logement en propriété;
- constatant la politique restrictive
des instituts et établissements ban-
caires en matière de prêts au loge-
ment;
- considérant plus spécialement la
situation des jeunes en début de
carrière, qui se trouvent dans l’im-
possibilité d’acquérir un immeuble,
faute d’apport personnel suffisant;
- considérant que le nombre de de-
mandes en obtention de la garan-
tie de l’Etat est insignifiant et que
celui des garanties accordées res-
te marginal tant par le nombre que
par les montants;
- saluant l’approche de la Commis-
sion des Classes moyennes, du
Tourisme et du Logement estimant
qu’un payement régulier du loyer
est une garantie suffisante pour
l’octroi d’un prêt ;

invite le Gouvernement

- à promouvoir cette mesure effica-
ce et à reconsidérer les conditions
d’octroi de la garantie de l’Etat en
partant d’une approche plus géné-
reuse et en envisageant l’extension
sélective de la garantie jusqu’à
cent pour cent du prêt nécessaire.

(s.) Mars Di Bartolomeo, Mady Del-
vaux-Stehres, Jean-Pierre Klein,
Jos Scheuer, Marc Zanussi.

Déi véiert Motioun proposéiert fir
déi Caution locative direkt anze-
féieren a proposéiert och, dass
mer vun deem grousse Projet vun
der Agora profitéiere fir en anstän-
negt urbanistescht Konzept ze
maachen an dat ze realiséiere wat
jo elo d’Ministeren eis soe wat d’-
Gemenge misste maachen, also
och no soziale Kritären dann den
Ausbau vun der Berodung an den
Ausbau vum Personal.

Motion 5

La Chambre des Députés,

-  estimant que notre politique du
logement doit continuer à encoura-
ger prioritairement l’accession à la
propriété immobilière en faveur du
plus grand nombre de ménages
possible;

-  sachant que malgré ces efforts,
un nombre important de ménages
n’a pas les moyens suffisants pour
acquérir un logement en propriété;

- notant de même que le nombre
des logements à loyer modéré ac-
cessibles aux familles à revenu
modeste ne suffit pas pour satisfai-
re à la demande et que nous som-
mes confrontés à des listes d’atten-
te considérables;

- considérant que les demandeurs
à revenu modeste n’ayant ni la
chance d’acquérir un logement en
propriété, ni la perspective d’accé-
der à un logement locatif à coût
modéré doivent faire face à des
dépenses considérables - dépas-
sant souvent la moitié de leur reve-
nu - pour louer un logement sur le
marché libre;

- sachant qu’à côté du loyer pro-
prement dit, les ménages doivent
supporter les frais d’agence, ainsi
que les loyers à déposer à titre de
caution;

- constatant que les dépenses af-
férentes dépassent facilement les
2.500 euros;

- déplorant qu’en l’état actuel, ces
ménages, dont la situation est le
moins enviable, ne bénéficient pas
d’aides publiques,

invite le Gouvernement

- à déposer sans délai le projet de
règlement grand-ducal portant in-
troduction d’une garantie locative;

- à assurer la création d’un nombre
suffisant de logements locatifs à
coût modéré, soit par le biais du
programme de construction envi-
sagé, soit par le biais d’une locati-
on principale sur le marché libre;

- à créer, en attendant un équilibre
entre l’offre et la demande en ma-
tière de logements locatifs à coût
modéré, une allocation de loyer tel-
le que proposée par le Conseil
économique et social dans le but
d’améliorer la situation et le niveau
de vie des ménages les plus dé-
munis et d’assurer le droit au loge-
ment à chacun.

(s.) Mars Di Bartolomeo, Mady Del-
vaux-Stehres, Jean-Pierre Klein,
Jos Scheuer, Marc Zanussi.

Déi lescht Motioun setzt sech duer-
fir an, dass mer, de Stat an d’Ge-
mengen zesummen, d’Réserves
foncières opbauen iwwert d’Scha-
fung vun engem spezielle Fong do-
fir, deen net de Fonds de logement
ass, well de Fonds de logement
seng Aufgaben huet. De Fonds de
logement ass net dat eenzegt Insti-
tut, dat fir Baulandreserven ze su-
ergen huet. Hei geet et drëm en ex-
trae Fong an d’Liewen ze ruffen,
deem budgetär Mëttele regelméis-

seg zur Verfügung gestallt gi fir déi
Baulandreserven ze schafen.

Motion 3

La Chambre des Députés,

- confirmant que le droit au loge-
ment devrait être garanti à chacun
au même titre que le droit au tra-
vail;

- notant que ce droit se trouve ac-
tuellement fortement hypothéqué,
suite à l’accroissement dynamique
de la population, l’explosion des
prix des terrains à bâtir et la ré-
gression sensible du nombre des
logements achevés;

- constatant l’évolution dynamique
du nombre de ménages en raison
de l’installation de cellules familia-
les réduites et une augmentation
corrélative des besoins en loge-
ments;

- considérant l’évolution régressive
du marché du logement et la pénu-
rie de terrains à bâtir disponibles;

- notant qu’actuellement le prix du
terrain à bâtir constitue approxima-
tivement 50% du coût total de la
construction;

- rappelant que Monsieur le Pre-
mier Ministre a annoncé à plusieurs
reprises que le Gouvernement
s’engagerait à endiguer la spécu-
lation foncière et envisagerait dans
ce cadre de mettre à disposition
les réserves foncières de l’Etat afin
d’augmenter l’offre de terrains à
bâtir;

- regrettant que ni l’Etat, ni les com-
munes ne disposent de réserves
foncières suffisantes leur permett-
ant d’endiguer l’explosion des prix
des terrains à bâtir;

- estimant par ailleurs que dans
l’intérêt de notre environnement,
une extension à l’infini des surfa-
ces destinées à la construction est
inacceptable;

- constatant que la Commission
des Classes moyennes, du Touris-
me et du Logement soutient l’idée
de la création de réserves fonciè-
res ;

invite le Gouvernement

- à se donner les moyens et crédits
nécessaires pour la constitution de
réserves foncières en collaboration
avec les communes;

- à créer un fonds spécial ayant le
même but.

(s.) Mars Di Bartolomeo, Mady Del-
vaux-Stehres, Jean-Pierre Klein,
Jos Scheuer, Marc Zanussi.

Zum Schluss wëll ech nach soen,
Här President, Dir Dammen an Dir
Hären, et ass vill geschafft ginn an
deem heiten Dossier, besonnesch
an der Chamber. Et ass richteg,
dass d’Regierung eng Rei vu posi-
tive Moossname geholl huet, mä
déi awer d’Predikat „isoléiert
Moossnamen“ am Moment nach
verdéngen. All d’Donnéeën, all
d’Fakten, all d’Iwwerleeungen an
all Bereetschaft zum Engagement
vun alle Säite leien um Dësch. Mer
versprieche jiddefalls der Regie-
rung, dass mer an deem heiten
Dossier um Ball bleiwen, an dass
mer dofir wäerte suergen, dass net
nach eng Kéier eng besuergneser-
regend Situatioun um Wunnengs-
maart verschlof gëtt. Ech soen Iech
merci.

� M. le Président.- Als nächst
Riednerin ass d’Madame Beissel
agedroen.

� M. Jeannot Krecké (LSAP).-
Här President, dierf ech just eppes
dem Här Minister zoufügen. Eng
sommaire Berechnung seet mer,
dass eng Famill mat zwee Kanner
laut dem heitege Steierbarème mat
ronn 41.000 brutto d’Joer keng
Steiere bezilt, dat maache ronn
138.000 bis 140.000 Frang brutto
aus. Wann een dann dovun aus-
geet, dass déiselwecht Leit am
Ufank eng Steierprogressioun
hunn, déi relativ niddreg ass, esou
ass et evident, dass bis a relativ
héije Sphären, géing ech behaap-
ten, vum Akommes keng Hëllef iw-
wert d’Steieren, wat de Wunnengs-
bau ubelaangt, méiglech ass, an

dass doduerch en Deel vun de Leit
zwëschent déi zwou Mesuren, déi
steierlech an déi vun de Wun-
nengsbäihëllefen, fält.

� M. le Président.- D’Wuert
huet d’Madame Simone Beissel.
Den Här Minister Boden freet
d’Wuert.

� M. Fernand Boden, Ministre
des Classes moyennes, du Touris-
me et du Logement.- Kann ech och
eppes dozou soen? Ech hunn elo
grad déi Tabellen nogekuckt, déi
sinn ëmmer am Index 100 ausge-
dréckt an och an Euroen. Dat ass
heiansdo e bësse komplizéiert fir
dat ëmzerechnen, mä e Ménage
mat zwee Kanner kritt nach eng
Bauprime, wann hien 8.250 Euro
Index 100 verdéngt. Dat sinn also
nettement méi wéi déi 120.000
Frang, déi ech virdru gesot hunn.
Ech hu keng Rechemaschinn hei,
mä et sinn der 160.000 ongeféier,
géif ech soen. Dat heescht: Vläicht
war d’Zuel net richteg, mä d’Ausso
vum Här Di Bartolomeo war awer
och net richteg.

(Interruption)

Mä Dir hutt gesot: Et brauch ee
keng Steieren ze bezuelen, mä et
kritt een awer och nach keng Pri-
men.

� M. Jeannot Krecké (LSAP).-
Wat huet een dann, wann ee bei
8% ass?

(Coups de cloche de la Prési-
dence)

� M. le Président.- Et geet elo
domadder duer. Elo fuere mer hei
weider mat eisem Ordre du jour.
Als nächst schwätzt d’Madame Si-
mone Beissel an déi aner sollen
nolauschteren. De Minister kritt
zum Schluss d’Wuert an dann hëlt
hie Stellung zu all deenen opge-
worfene Froen.

(Interruption)

� Mme Simone Beissel (DP).-
Här President, Dir Dammen an Dir
Hären, fir d’éischt wëll ech och
dem Här Norbert Haupert, eisem
Rapporteur, villmools merci soe fir
säin excellente schrëftlechen a
mëndleche Rapport an och fir seng
Kompromissbereetschaft. Ech
kann och do de President Ady
Jung aschléissen, well heiansdo
ass et jo e bëssen héich hiergaan-
gen an der Kommissioun. Mir hate
ganz flott Gespréicher a si hunn al-
leguerte matgehollef.

Här President, déi wuel bekannten
Diskrepanz tëschent der Offer an
der Demande um Wunnengsmaart
berifft sech haaptsächlech op so-
cio-ekonomesch an demogra-
phesch Grënn. Säitens der Deman-
de ass d’Variabel Evolution de la
population e Schlësselelement.
Säitens der Offer weist d’Zuel vun
den autoriséierten an de fäerdeg
gestallte Logementer d’Manéier,
wéi de Wunnengsmaart op déi de-
mographesch Evolutioun vun der
Bevölkerung äntwert. Dëst ass
vläicht eng ganz vereinfacht Duer-
stellung vum Verhale vun dësem
Marché. Ech wäert elo weisen,
dass nach eng Rëtsch vu weideren
Ursaachen, déi gewëssermoossen
als Konsequenz vun dëser Evolu-
tioun gesi musse ginn, déi aktuell
Situatioun nach verschäerfen.

Wat d’Evolutioun vun der Bevölke-
rung betrëfft verweisen ech op
d’Zuelen, déi de Statec eis liwwert.
Den 1. Januar 2001 hate mer zu
Lëtzebuerg eppes méi wéi 441.000
Awunner. Par rapport zu 2000 hate
mer eng Evolutioun vun 1,3%.
Eleng zwëschent de Joren 1991
bis 2001 ass eis Populatioun ëm
57.000 Awunner gewuess. Gläich-
zäiteg muss een eng interessant
Entwécklung ervirhiewe wat d’Zuel
vun de Baugenehmegunge be-
trëfft.

Tëschent 1982 an 1991 ass dës
Zuel praktesch kontinuierlech ge-
klommen, fir 1991 en historesche
Plus vun 78% par rapport zu 1980
ze erreechen. Säit 1992 - an dat
ass ganz interessant - huet sech
dës Entwécklung awer drastesch
inverséiert. D’Zuel vun de Bauten-

autorisatiounen ass am Joer 2000
zum Beispill ëm 8,8% zréckgaan-
gen, am Joer 2001 hu mir souguer
e Réckgang vu 24,4%. Déisel-
wecht Situatioun fënnt een och bei
den Eefamilljenhaiser oder den Ap-
partementer. Markant ass virun al-
lem de Réckgang bei den Appar-
tementer an de leschte Joren, an
zwar ëm ganzer 27%.

Wann ee weess dass dëse Beräich
vill Potenzial besëtzt fir dem aktuel-
len Déséquiliber entgéint ze wier-
ken, da muss dat een nodenklech
stëmmen. Ech kommen am Laf vu
menger Interventioun nach dorop
zréck. Bedenklech ass och, dass
ëmmer nach gréisstendeels am
Distrikt vun der Stad Lëtzebuerg
gebaut ginn ass, mat 2.186 fäerde-
ge Logementer. Den Distrikt Dik-
rech zielt am Géigesaz nëmmen
357 Logementer, an de Maacher
Distrikt 524, dat heescht e Stéck
méi héich, mä trotzdeem net esou
vill.

Am Sënn vun enger équilibréierter
Dezentralisatioun mussen och hei
nei Efforte gemaach ginn. Déi
astronomesch héich Präisser um
Wunnengsmaart si jo fir kee méi e
Geheimnis. Tëschent de Joren
1970 an 1999 ass de Meterkipp-
präis vum Bauvolumen bei Eefa-
milljenhaiser ëm ganzer 500% ge-
klommen.

(M. Niki Bettendorf prend la Pré-
sidence)

Här President, wéi vill feelt dann un
adequate Wunnengen zu Lëtze-
buerg? Dës Fro kréie mer bewisen
an aller Däitlechkeet an den Zuele
vun der Vollekszählung aus dem
Joer 2001, wou 128.300 Wunnen-
ge fir 171.000 Haushalter gezielt
goufen. Dobäi kënnt, an dat ass jo
de Paradox, dass d’Bebauungs-
fläch zu Lëtzebuerg trotz wuessen-
der Populatioun am Laf vun de
leschte Joren esougutt wéi guer
net variéiert huet. Doduerjer gëtt
éischtens ëmmer méi an d’Luucht
gebaut, mä zweetens ginn och déi
eenzel Wunnengen ëmmer méi
kleng. Wa virun zéng Joer eng
Wunneng ongeféier 126 m2 grouss
war, sinn et der haut nach just on-
geféier 115. Schonns ’91 huet eng
Lipp-Etüd, déi de Wunnengsbau
am Ministère an Optrag gouf, drop
higewisen, dass tëschent 6.600 bis
30.000 Wunnenge géife feelen. Dat
war also 1991. Obwuel d’Bevölke-
rung stänneg wiisst, obwuel d’Zuel
vun de Persoune pro Haushalt
sech verklengert - 1947 waren et
der nach 3,63 am Duerchschnëtt,
1991 schonn nëmmen 2,66 - an
obwuel sech d’Liewenserwaar-
dung vun der Bevölkerung verlän-
gert huet, konnt d’Zuel vun de Bau-
genehmegungen oder de Wunnen-
gen insgesamt dëser Entwécklung
net gerecht ginn.

Un dëser Stell géing ech gären
drop hiweisen, dass feelende
Wunnraum och fir déi zukünfteg
Uni Lëtzebuerg riskéiert ee seriöse
Problem ze ginn, e Problem deen
een net soll ënnerschätzen.
D’A.s.b.l. « Wunnraum fir Studen-
ten », déi mer jo och an der Kom-
missioun gehéiert hunn, huet bei
eis an och an hirem Pabeier drop
higewisen, dass schonn haut eng
ganz Rei Studente virzéien a sech
iwwerleeën, ob se iwwerhaapt hir
Studien hei zu Lëtzebuerg solle
maachen, well se fäerten iwwer-
haapt keng Wunneng zu engem
abordabele Präis hei ze fannen.

Ech hu gesot dass sech déi beste-
hend Wunnfläch zu Lëtzebuerg net
nennenswäert vergréissert huet.
Dofir handelt et sech an den Ae
vun der DP net onbedéngt ëm eng
Pénurie vu Wunnengen, mä vill méi
ëm een Déséquilibre, eng Diskre-
panz zwëschent der Offer an der
Demande vu Bauterrainen a Wun-
nengen. Zum Gléck, géif ech gär
soen, well am Fall vun enger richte-
ger Pénurie wär net méi vill Spill-
raum do fir d’Situatioun um Marché
ze verbesseren. Esou besteet net
nëmmen Handlungsbedarf, mä
och Handlungsméiglechkeet.

Här President, mir wëssen de
gréissten Deel vun der Populatioun
konzentréiert sech nach ëmmer an
trotz de modernen Technologien
op eis grouss Agglomératiounen.
De Grond heifir ass haaptsächlech
well sech - an nach ëmmer - e sub-
stanziellen Deel vun der wirtschaft-
lecher Aktivitéit kontinuéierlech an
eise Stied zentréiert. D’Schafe vun
neien Aarbechtsplazen huet nees
als Konsequenz, dass ëmmer méi
Leit op Lëtzebuerg wëlle kommen.
Gläichzäiteg mussen dann awer
och déi néideg Infrastrukture wéi
Schoulen, Stroossen, Kanal an
esou weider virgesi ginn. Infra-
strukturen op déi d’Leit net kënnen,
mä awer och net méi wëlle verzich-
ten, well si sinn noutwendeg an
droen e groussen Deel zu hirer Lie-
wensqualitéit bäi.

Et ass natierlech ze verstoen, dass
d’Leit et virzéie grad an dës Géi-
gende vum Land ze zéien. Dës
Entwécklung huet awer mat sech
bruecht, dass et zu engem demo-
grapheschen Déséquilibre komm
ass. Zum Beispill ass dem Norde
vun eisem Land op dës Manéier
eng ganz Rei vun den Awunner
verluer gaangen. Ëmmer manner
Leit fannen do eng Aarbechtsplaz,
wouduerch et och ëmmer manner
attraktiv ginn ass do ze wunnen.
Eng vun dësen Haaptaggloméra-
tiounen, déi esou eng Evolutioun
wéi och d’Entwécklung vum Wun-
nengsmaart gutt illustréieren, ass
ouni Zweifel d’Stad Lëtzebuerg.
Wa mir hir Evolutioun kucken, mus-
se mer feststellen, dass d’Leit fir
d’éischt aus dem stater Zentrum
op de Lampertsbierg geplënnert
sinn, dunn op Märel, dunn op de
Belair, an duerno lues a lues no Sü-
den, Osten a Westen. Ëmmer erëm
wollte si aus der Hektik vun der
Stad no bausse flüchten, mä ëm-
mer erëm goufe si vun der Stadent-
wécklung ageholl: Haiser, Stroos-
sen, Autoen an doduerch, dir wësst
et, manner Liewensqualitéit.

Duerch dëse Problem, dee vläicht
haaptsächlech an eiser Haaptstad
ze spieren ass, mä och ëmmer méi
an anere Géigende vum Land,
klëmmt den Drock op méi kleng
Nopeschgemenge bestänneg.
Datt dës Entwécklung de Präis vun
de gutt situéierten a vill gesichte
Bauterrainen an Haiser an d’Luucht
dreift, läit op der Hand. De Prinzip
vun der Dezentralisatioun dierft,
mat Aussiicht op ee 500.000-
Awunner-Stat - loosse mer dat emol
als Chiffer avancéieren -, definitiv
eng gréisser Roll spillen. Eng Aus-
siicht déi zwar reell ass, mä ech
mengen et ass wierklech kee
Grond fir a Panik ze falen. Et ass
keng Fatalitéit, mä au contraire en
absoluten Incentive fir op nohalteg
Entwécklung ze setzen. Eng Ent-
wécklung, duerch déi mir d’Méig-
lechkeet hunn, an dat onofhängeg
vun der Awunnerzuel, de Matbier-
ger eng héich Liewensqualitéit ze
bidden an ze erhalen.

Selbstverständlech ass an dësem
Punkt de Wunnengsbau gefuer-
dert. Eng wuessend Populatioun
setzt och eng wuessend Zuel vu
Wunnengen a Wunnraum viraus.
Déi aktuell Situatioun mat der Dis-
krepanz tëschent der Offer an der
Demande um Wunnengsmaart ass
och keng Fatalitéit déi mir mussen
hinhuelen. Ech mengen et ass vill
méi un de Politiker, un eis alleguer-
ten, fir dës Situatioun an de Grëff
ze kréien, unhand vun enger net
manner équilibréierter Wunnengs-
baupolitik. Eng Politik also, déi
d’Sparten, déi weider Méiglech-
keete bidden, considéréiert an
ausnotzt. Eng Politik déi net aus-
schliesslech - an ech mengen dat
ass jo déi grouss nei Richtung op
déi mer elo alleguerten zesumme
wëllen higoen, no all eisen Diskus-
siounen - op d’Demande vun de
Wunnengen ageet, mä och
haaptsächlech d’Offer mathëlleft
ze erweideren, do wou et méiglech
ass. Zum Beispill am Beräich vun
der Locatioun, zum Beispill an der
Reform vum Mietgesetz vum Aféie-
re vun engem Carnet de l’habitat
an esou weider. Mäi Fraktiounskol-
leeg Marco Schroell wäert a senger
Interventioun nach méi am Detail
op dës Punkten agoen.

Här President, mir hunn eng Situa-
tioun vun Déséquilibre op dem
Wunnengsmaart, wéi d’Zuelen et
beweisen. Mä ech mengen et kann
een net behaapten, dass de Mar-
ché komplett saturéiert ass. Virun
allem am Beräich vun der Loca-
tioun besteet Potenzial, dat
duerchaus erweiderungsméiglech
ass. Dat ëmsou méi wa mer beden-
ken, an ech hunn dat grad virdru
gesot, dass 27% manner Apparte-
menter gebaut gi sinn an deene
leschten zwee Joer. D’Entwécklung
gëtt awer nach méi stigmatiséiert,
wa mir wëssen dass eng Rëtsch
vun eidele Wunnenge virun allem
an der Stad Lëtzebuerg, mä och
lues a lues an aneren Deeler vum
Land stinn. Dobäi kënnt och de
Problem vun der Meessaffektatioun
vun de Wunnengen. Dat heescht,
si ginn als Büroen, an net méi als
Wunnraum benotzt. Kucke mer
emol d’Stad Lëtzebuerg, wou jo m2

pro m2 am PAG als Wunnengsfläch
ausgewise sinn, mä si ginn als
Bürosraim genotzt. Wär et net
vläicht do eng Iwwerleeung wäert,
a mir haten dat diskutéiert, ob een
net sollt eng Aart Spezialtax aféie-
ren, wann d’Wunnfläch konti-
nuéierlech zweckentfremt genotzt
gëtt?

D’Stad Lëtzebuerg huet och eng
Dispositioun an hiert Bauteregle-
ment geholl, déi seet dass am Sec-
teur central eng Partie vun der
Fläch fir d’Wunnenge virbehale
gëtt. Et ass och kee Geheimnis,
dass eng ganz Partie vu Büros-
fläche vu staatlechen Administra-
tioune genotzt gëtt. Wunnflächen,
déi eigentlech am PAG vun der
Stad Lëtzebuerg och esou als
Wunnengen agestuuft sinn. Mir
hunn ongeféier um Niveau vun der
Stad 170.000 m2, also Wunnflächen
déi nach ëmmer als Büro genotzt
ginn. Fir deem entgéint ze wierken,
soll unhand vun engem Groupe de
travail mol den Inventar vun all dë-
se Fläche gemaach gi fir e Reaffek-
tatiounsplang vun dëse Raim opze-
stellen.

D’Grënn vun dëser Evolutioun sinn
ënnerschiddlech. Et sinn dat Spe-
kulatioun mat Immobilien, et sinn
dat net un déi modern Normen
ugepassten Ausstattung vun alen
Haiser, an och déi heiansdo extrem
héich Käschten déi op de Pro-
priétaire zoukommen, wann hien
ëmbauen oder renovéiere wëll. Mä
och d’Reform vum Bail-à-loyers-
Gesetz oder d’Erhéijung vun der
Mietrenditt, déi haut bei 5% läit,
sinn Ziler déi et engersäits fir d’In-
vestisseuren nees méi attraktiv
géinge maachen an de Locatif ze
investéieren, an anerersäits dem
Bierger et och interessant ze stat-
ten, d’Locatioun als eng valabel Al-
ternativ zum Eegenheem ze ge-
sinn. Mäi Fraktiounskolleeg Marco
Schroell kënnt och nach dorop
zréck.

Här President, eng équilibréiert Lo-
gementspolitik geet Hand an Hand
mat de Betraffenen, dat heescht un
aller éischter Stell de Gemengen.
Mir kënnen awer net higoen a vun
de Gemengemammen an de Ge-
mengepäpp verlaangen datt nei
gebaut gëtt, ouni hinnen déi néi-
deg Ënnerstëtzung ze bidden an
hir Capacité financière ofzeséche-
ren. Mir dierfen net vergiessen
dass eng Gemeng vis-à-vis vun hi-
re Bierger och Obligatiounen huet.
Et ass ze einfach fir de Gemengen
ze soe si sollten hire PAG erweide-
ren, wa mir gläichzäiteg wëssen
dass dat net onbedéngt am Sënn
vun der Ëmwelt, wéint der Versige-
lung vum Buedem, beziehungs-
weis der Liewensqualitéit ass. Dat
sinn alles Realitéiten déi bei all Ge-
mengeverantwortleche prioritär
sollte sinn.

Wann eng Gemeng als Promoteur
public vu Wunnengen handele soll,
wéi d’Regierung dat och virgesäit,
da muss sech de Stat awer och
konsequent un de Folgekäschte
vun esou enger Politik bedeelegen.
Dat wieren zum Beispill déi schou-

lesch Infrastrukturen, d’Structure
d’accueil, d’Kanalisatioun an esou
weider. D’Bedenke vun de Gemen-
ge géintiwwer dëse finanzielle
Käschte sinn an deem Sënn
duerchaus ze verstoen. D’DP ass
awer och der Meenung, dass et net
ubruecht wier d’Gemengen ze
forcéieren nach méi eng aktiv Roll
als Promoteur public ze spillen wéi
dat schonns am Gesetz iwwert
d’Aide au logement virgesinn ass.
An hirem Pabeier « Nos communes
au 21e siècle - La répartition des
compétences et responsabilités
entre l’Etat et les communes » ën-
nersträicht d’DP, ech zitéieren:
« Des aides étatiques convenables
et relatives sont dès lors une con-
dition sine qua non d’un engage-
ment des communes à prendre un
rôle plus actif en matière de poli-
tique de logement. »

De Stat an d’Gemenge solle sech
zesummen un een Dësch setzen,
Synergien entwéckele fir eng ge-
meinsam Léisung ze fannen a Saa-
chen: Wat fir eng Gemeng soll wou
an ënnert wat fir engen Ëmstänn hi-
re PAG vergréisseren? Wéi vill on-
genotzt Bauland existéiert an de
bestehende PAGen? Wéi ass et
mat de Réserves foncières? An
och: Wéi kënne mer eisem
Usproch un Dezentralisatioun bes-
ser gerecht ginn? Dat sinn alles
Froen op déi mer sollten zesum-
men eng Äntwert fannen.

Här President, fir e besseren Iw-
werbléck ze kréie proposéiert de
SYVICOL, fir datt d’Gemenge ge-
hale sinn, verschidden Donnéeën
ze deklaréieren. Et wieren dat zum
Beispill d’Gesamtoffer vun de Wun-
nengen, d’Zuel vun de Mietwun-
nengen an de gefrote Loyer, eidel
Wunnengen, mésaffectéiert Wun-
nengen an esou weider. Op dës
Manéier, denken ech, kéint een e
relativ gudden Iwwerbléck iwwer
all déi Problemer a Komponente
vun der aktueller Situatioun an de
Gemenge kréien. Ëmsou méi wich-
teg ass esou eng Démarche, wa
mer bedenken dass de Fënnef-
joresplang virgesäit d’Zuel vun de
Sozialwunnenge vu 4.125 op 9.000
ze erhéijen, mat engem globalen
Investissement vun iwwer eng Mil-
liard Euro.

D’DP kann d’Regierung nëmmen
ënnerstëtze wa si, wéi am Koali-
tiounsaccord steet, virgesäit, an
ech zitéieren nach eng Kéier: « une
majoration sensible du taux de
subvention accordé aux divers
promoteurs publics lors de la créa-
tion de logements sociaux
locatifs » et de favoriser « toute in-
itiative émanant des promoteurs
publics en vue de créer des zones
d’assainissement et des zones de
réserves foncières ».

Zil soll awer och sinn, datt bei all
Konstruktioun, bei all Wunneng déi
nei entsteet, net de landschaft-
lechen an den ekologesche Cha-
rakter vun enger Gemeng drënner
leide muss. Och dës Konditioune
musse kënnen erfëllt gi fir datt
d’Gemenge sech, mat der néide-
ger Verantwortung an am Respekt
vum Aménagement des villes et du
territoire, trauen op de Wee vun en-
ger méi voluntaristescher a per-
cutanter Wunnengsbaupolitik ze
goen.

Här President, zum Schluss nach e
puer Wuert iwwert d’Promoteurs
publics. De Parc locatif public
mécht insgesamt 11,43% vun de
Mietwunnengen aus. Dëse klenge
Prozentsaz weist wéi wichteg
d’Initiativ vun der Regierung ass,
eng aktiv Politik an dës Richtung ze
maachen, andeems si zum Beispill
finanziell Mëttele vun de Promo-
teurs publics vun de viregte 40%
op 70% respektiv 75% erhéicht.

D’Demokratesch Partei ka sech
awer duerchaus virstelle fir och de
private Promoteuren, déi an de
subventionéierte Wunnengsbau in-
vestéieren, ebenfalls ënnert
d’Äerm ze gräifen, an zwar mam Zil
fir de Potenzial, deen de Lëtze-
buerger Wunnengsmarché am
Beräich vun de Mietwunnenge be-
sëtzt, besser ze förderen. De Stat
oder d’Gemenge sollen net déi
eenzeg sinn, déi sech um Investis-

sement an dem soziale Wunnengs-
bau bedeelegen.

D’DP ass och iwwerzeegt dass de
kommende Carnet de l’habitat e
groussen Deel zu der Erweiderung
vum Wunnengsraum wäert bäi-
droen, andeems hien hëlleft d’Re-
novatioun, d’Salubritéit an esou
weider vun der Wunnfläch, déi dis-
ponibel ass, nei ze gestalten.

Och ass a mengen Aen eng wich-
teg Initiativ d’Aféierung vun der
staatlecher Garantie locative. D’DP
huet schonn 1990 à propos Loge-
ment Folgendes proposéiert: « On
pourrait par exemple envisager un
système de complément au loyer
qui mettrait sur un pied d’égalité
les locataires du Fonds de loge-
ment à coût modéré et les locatai-
res qui sont obligés de s’en remett-
re au parc locatif proposé par le
secteur privé. »

Mer dierfen net nëmmen déi Leit
gesinn déi sech een Eefamilljen-
haus oder eng subventionéiert
Mietwunneng leeschte kënnen.
Meng Virriedner hunn dat schonn
ugeschwat an ech wëll et nach eng
Kéier ënnersträichen, well et ass e
wichtege Punkt: Et ginn och nach
ganz vill Leit déi sech tout juste
keng eege Wunneng leeschte kën-
nen an trotzdeem awer ze vill Re-
venu hu fir an de Genoss vun en-
ger subventionéierter Wunneng ze
kommen. Déi staatlech Garantie lo-
cative wäert et dëse Leit oder Fa-
millje besser erlaben eng Wunneng
ze lounen, déi hire perséinlechen
oder duerch de Beruff begrënnte
Virstellungen entspriechen.

Här President, Dir Dammen an Dir
Hären, de Koalitiounsaccord huet
festgehalen, dass eis Regierung
gewëllt ass fir den Zougank vu Pri-
vatleit zur Propriétéit tatkräfteg ze
ënnerstëtzen. Dëst a folgender For-
mulatioun: « en maintenant les dif-
férents moyens d’aide existants et
en rendant leur affectation plus ju-
dicieuse. Pour ce faire, les aides
individuelles seront dorénavant
fonction du revenu disponible par
unité de consommation du ména-
ge bénéficiaire; et la grille des re-
venus à considérer pour l’octroi
des aides ainsi que les critères de
surface à respecter pour les loge-
ments éligibles aux aides seront
réexaminés. »

Wann dës Attitüd respektéiert gëtt
a wa mir den Hiewel um Wun-
nengsmaart do usetze wou et néi-
deg ass anstatt eesäiteg eis nëm-
men ëm d’Demande ze këmmeren
- a mir wëllen dat jo maachen, mir
mussen d’Offer ganz ferm förderen
-; wann all d’Gemenge mat der néi-
deger Ënnerstëtzung vum Stat be-
reet sinn eng gesond Logements-
politik ze bedreiwen, déi awer och
d’Kritäre vum Aménagement du
territoire respektéiert, dann, Här
President, Dir Dammen an Dir
Hären, si mir um gudde Wee de
Wunnengsbau mëttel- oder op
d’mannst laangfristeg an de Grëff
ze kréien.

Ech soen Iech merci.

� M. le Président.- Merci, Ma-
dame Beissel. Den nächsten Ora-
teur ass den Här Jacques-Yves
Henckes. Här Henckes, Dir hutt
d’Wuert.

� M. Jacques-Yves Henckes
(ADR).- Här President, Dir Dam-
men an Dir Hären, fir d’éischt och
vun eiser Säit aus all Félicitatiou-
nen un de Rapporteur, dee sech fir
d’Elaboratioun vu sengem schrëft-
lechen a mëndleche Bericht ganz,
ganz vill Méi ginn huet an och vill
Hëllef an der Kommissioun fonnt
huet.

Et ass och wichteg datt mer haut
iwwert de Problem diskutéieren an
datt ee fir d’éischt awer och emol e
klenge Bilan zitt vun deem wat mer
virfannen. Et muss ee soen, wann
een alleguerten déi Hëllefe gesäit
déi mer am Laf vun de Joren hei an
ons Législatioun erabruecht hu fir
de Leit ze erlabe fir eng Wunneng
ze kréien oder fir bëlleg ze mieten,
da gesäit een datt et sech zu enger
Geschierkëscht entwéckelt huet
wou et eng Hellewull vun Hëllefen
doruechter ginn, an d’Resultater hu

sech och ausgewisen, datt, wann
een d’Statistike kuckt au niveau in-
ternational, da gesäit een datt Lët-
zebuerg bal déi meeschte Pro-
priétairen huet vun Eegewunnen-
gen a ganz Europa, mat iwwer
70%, a mir gesinn och datt mer dat
Land sinn, en comparaison zu ane-
re Länner, wou mer déi gréisste
Wunnfläch hu mat 135 m2 pro Lo-
gement. Ech mengen dat sinn
zimlech considérabel Montanten,
an déi weisen datt hei, duerch de
Liewensstandard dee mer kannt
hunn, awer ganz vill Leit sech
konnten eng Eegewunneng
leeschten an datt och d’Gréisst vun
de Wunnenge sech am Laf vun de
Jore considérablement gesteigert
huet.

Wann een natierlech méi grouss
baut, ass et natierlech och evident
datt de Bau méi deier kascht. Nach
muss ee sech elo Froe stellen, ob
een alleguer déi Mesuren, déi mer
bis elo kannt hunn, déi mer och elo
nach an onser Gesetzgebung
hunn, ob déi alles dat Richtegt
esou brénge wéi mer et geduecht
hunn? An do muss ech soen datt
ee feststelle muss, datt verschidde
Mesuren net oder ganz wéineg
gräifen. D’Spuerprimen, do ginn et
pro Joer 381 Leit déi dovunner pro-
fitéieren, bei de Bauprimen 2.568,
fir d’Frais d’architectes 105.

Par contre gesäit een, datt eng
aner Hëllef ganz gutt gräift, dat ass
déi fir d’Hëllefen, d’Zënssubven-
tiounen an d’Bonificatioune fir
d’Zënsen, wou pro Joer 14.000 De-
mandeuren dovunner profitéiert
hunn. Et ass also kloer datt ee sech
elo mol d’Fro muss stellen, ob een
net soll just op deem Gebitt vun
den Zënse méi e staarken Akzent
leeën an eventuell esouguer déi
aner Primen a Fro stellen. Well et
ass och wichteg datt deen dee
baut, datt deen dee keeft, datt
deen eng Hëllef huet déi rapid ass,
déi kloer ass, déi iwwersiichtlech
ass.

Mir gesinn datt déi eenzel Baupri-
men, déi mer hei hunn, datt et do
dräi, véier, fënnef heiansdo esou-
guer sechs Méint dauert bis se
kënnen ausbezuelt ginn. Während
där ganzer Zäit kann den Acte net
gemaach ginn. Dat féiert zu ganz
vill Ierger an zu neie Käschten. Do-
fir menge mir datt ee sech soll iw-
werleeën ob een net soll op de
Wee goe fir eng Zënssubventioun
esou virzegesinn, datt d’Leit déi
bauen, datt déi hir Zënskreditter
kréien zu engem Prozent. Ee Pro-
zent natierlech ënnert verschidde-
ne Konditiounen an net dans l’ab-
solu. Mir haten zum Beispill ge-
duecht datt fir eng Persoun
100.000 Euro als Kapital kënnte
gëllen, fir zwou Persounen 200.000
a pro Kand 50.000 an datt een dat
natierlech eventuell och nach u
verschidde Conditions de revenu
gestaffelt hätt, mä domadder hätt
een d’Méiglechkeet geschafe fir an
enger Mesure, déi ganz visibel ass,
déiselwecht Zuel, Montantë vu Kre-
ditter déi mer elo hunn, op eng Me-
sure ze konzentréieren.

Mir mengen datt et eng Diskus-
sioun wäert ass, an dofir gi mer och
an deem Sënn eng Motioun era fir
datt mer sollen d’Regierung op-
fuerderen déi Saach do eng Kéier
ze studéieren an ze kucken op se
faisabel ass an ënnert wat fir enge
Konditiounen.

Motion 9

La Chambre des Députés,

- considérant que les multiples ai-
des au logement ne concernent en
général qu’une minorité d’ac-
quéreurs ou constructeurs d’im-
meubles, qu’elles manquent de vi-
sibilité et et que leur attribution est
longue et difficile;

- considérant que dans l’intérêt
d’une aide au logement efficace et
transparente il y a lieu de concen-
trer l’effort public sur la mesure qui
concerne la plupart des deman-
deurs à savoir celle relative au sub-
ventionnement du taux d’intérêt
des prêts au logement et d’offrir à
l’avenir des prêts du logement à
1%, sous des conditions de revenu
à définir;

- considérant qu’en cas de sur-
venance d’enfant il y a lieu d’attri-
buer rétroactivement la subvention
afférente relative au prêt financier à
1%;

demande au Gouvernement

- de concentrer les efforts de sub-
ventionnement des personnes en
matière d’aide au logement à la
création d’un prêt au logement au
taux de 1% sous des conditions à
définir.

(s.) Jacques-Yves Henckes, Jean
Colombera, Fernand Greisen, Aly
Jaerling, Robert Mehlen.

Den zweeten Deel dee ganz vill an
der Debatt steet, dat ass de Pro-
blem vun de Bauperimeteren d’une
façon générale. D’Diskussiounen
ob ee soll de Bauperimeter ver-
gréisseren oder net, déi wäerte
mer héchstwahrscheinlech nach
eng Kéier muer féieren, mir hunn e
puer Debatten déi sech heiansdo
iwwerschneiden. Mä et ass awer
esou datt jo hei prinzipiell vun der
Kommissioun virgeschloe gëtt fir
de Bauperimeter net méi ze ver-
gréisseren. Wann een also wëll méi
bauen, da muss ee kucken datt
een déi bestehend Baulücke be-
baut kritt, respektiv datt een den
CMU héicht. Mir mengen awer, datt
au vu vun de Projeten déi d’Regie-
rung plazeweis huet, notamment
tëschent Zéisseng a Leideleng,
een awer gesäit datt de Bauperi-
meter, trotzdeem mer eis um Prin-
zip festhalen, awer wäert ganz
staark vergréissert ginn.

Dofir, mengen ech, muss een dat
punktuell kucken, et muss ee
kucke wou dat eventuell Sënn
mécht a wou et kee Sënn mécht. Et
soll een also net dat dans l’absolu
gesinn, mä et éischter au cas par
cas kucken a regional duerchzéi-
en. Well et ass och schlecht wann
elo op eng Kéier massiv an de be-
stehende Quartierë ganz héich ge-
baut gëtt, niewent Wunnengen déi
alleguerten an den traditionellen
Een-, Zwee-, Dräistäckhaiser erop-
gesat ginn. Do stellt sech also ma-
nifestement e Problem vu Kohe-
sioun a vun Développement, a mir
plädéieren dofir datt all Kéiers vun
der Harmonie an der Entwécklung
vun de Stied a vun de Quartierë
muss integréiert ginn, a mir
plädéieren och dofir datt dat soll a
Stadentwécklungs- oder a
Quartierentwécklungspläng ge-
schéien.

Den zweete Problem deen een
awer muss ugoen, dat ass deen
datt ganz vill Gemengen auge-
blécklech net méi wëllen datt an hi-
re Gemenge gebaut gëtt. Woufir?
Well se gesinn datt wann déi nega-
tiv Evolutioun vun de Gemengefi-
nanzen esou weider geet wéi se
sech ubaant, datt se deen Ablack
net méi genuch Suen hu fir déi In-
frastrukturen ze bauen, déi an
nächster Zäit wäerten op se zou-
kommen, wa se gesinn datt et
Schwieregkeete ginn um Wun-
nengsbau.

� Plusieurs voix.- Très bien.

� M. Jacques-Yves Henckes
(ADR).- Dofir si se äusserst virsiich-
teg, an hei ass och d’Regierung
gefuerdert fir endlech Kloertext ze
schwätzen. Dat wäert natierlech
och nach eng Kéier muer zur De-
batt kommen - mat dem anere Kol-
leeg, dee sech ëm den Intérieur
këmmert -, fir ze wësse wéi vill
dann elo d’Gemengen ënnerstëtzt
ginn, wat déi Contributiounen do
sinn, well et ass kloer datt wann et
esou leeft wéi et elo leeft, da wäer-
te mer an de Gemengen net vill Be-
geeschterung fanne fir nach nei
Lotissementer ze genehmegen an
da wäerten nach ganz vill Retizen-
zen do sinn, wat nees erëm op de
Maart awierkt.

Da muss ee sech och eppes mier-
ken, Här Minister, dat ass datt och
heiansdo verschidden Debatten
dozou féieren, a verschidden Aus-
soen, notamment vun eisem Här
Statsminister, datt dat och d’Präis-
ser an d’Luucht schnellen deet,
wat d’Baupräisser ugeet. Dat war
déi ganz Debatt iwwert dee
700.000-Awunner-Stat, déi den Här

Juncker lancéiert huet a wou op
eng Kéier, wéi se héieren hunn datt
d’Bauland géing rar ginn, verschid-
de Propriétairë sech geduecht
hunn, ma dat ass jo elo fein, da
gees du elo mol hin an du héichs
emol alleguerten d’Baupräisser an
d’Terrainspraisser, an dat ass och
geschitt.

Et muss een also virsiichteg si
wann een Aussoe mécht, well déi
kréien direkt negativ Répercus-
siounen, an ech waarden nach just
e puer Méint of fir deen Ablack
beim Enregistrement ze froen, datt
mer e puer Statistike solle kréie wéi
et dann zënter där Ausso do mat
der Evolutioun vun de Baupräisser
gaangen ass.

Da muss een eppes festhalen, dat
ass wa mer als Stat agräifen op de
Baupräis andeems mer Zone kafe
wou mer Terrainreserven uleeën,
datt wa mer soss iergendwéi op
déi ganz Infrastruktur vun Offer an
Demande agräifen, da gesäit ee
ganz oft datt ee vläicht kuerzfristeg
et elo fäerdeg bréngt fir d’Bau-
präisser erofzesenken, mä datt ee
scho mëttelfristeg nees erëm an
d’Situatioun kënnt datt herno, e
puer Joer méi spéit, d’Baupräisser
an d’Terrainspräisser nees staark
usteigen. Et ass also meeschtens e
ganz geféierlecht Spill wann d’öf-
fentlech Hand wëll hei weisen datt
si méi staark si wéi d’Forcë vum
Maart, a bis elo wor et nach ëmmer
esou datt d’öffentlech Hand herno
falsch louch.

Par contre do wou d’öffentlech
Hand soll a muss agräifen, dat ass
wou si selwer duerch hir adminis-
trativ Prozeduren zur Verdeierung
vun de Baukäschte bäidréit. Eng
dovun ass sonder Zweifel, an dat
huet och d’Kommissioun ganz rich-
teg ervirgestrach, déi ganz Proze-
dure fir e Plan d’aménagement
duerchzekréie wou dat heiansdo
dräi, véier, fënnef Joer dauert wou
d’Terrainë kaaft sinn, wou d’Inves-
tissementer solle gemaach ginn,
wou lauter Fräen hikommen. An do
gi mer och, Här Minister, eng Mo-
tioun eran, wou mer froen datt e
puer Reforme sollten duerchgezu
ginn, ganz einfacher elo.

Motion 7

La Chambre des Députés,

- considérant que la durée exces-
sive des procédures administrati-
ves d’élaboration des plans d’amé-
nagement du territoire réduit l’offre
de projets de construction d’im-
meubles, est la cause de frais im-
portants qui sont répercutés sur le
prix des constructions;

- considérant qu’il y a donc lieu de
raccourcir ces délais;

demande au Gouvernement

- d’organiser des réunions de la
commission de l’aménagement du
territoire au moins trois fois par se-
maine;

- de raccourcir les délais prévus
par la loi;

- d’assurer le caractère contradic-
toire des réunions de la commis-
sion de l’aménagement du territoire
de sorte à permettre aux parties
concernées (Etat, Commune, pro-
moteur) de réduire les procédures
administratives.

(s.) Jacques-Yves Henckes, Jean
Colombera, Fernand Greisen, Aly
Jaerling, Robert Mehlen.

Mir hu festgestallt datt wann een
déi eenzel Statistike kuckt déi mer
zur Verfügung hunn, da kommen
d’Woch ongeféier 30 Demandë fir
Lotissementer am Ministère de
l’Intérieur eran. Mat enger Sëtzung
vun der Commission de l’aména-
gement pro Woch wor et esou, datt
der an der Moyenne néng bis zéng
duerchkomm sinn. Anscheinend
kënnt elo zënter kuerzem déi Kom-
missioun zweemol zesummen,
esou datt een der Saach e bëssel-
che méi no kënnt. Mä mir mengen
datt déi Kommissioun nach misst
méi oft zesumme kommen a wéi-

negstens dräimol zesumme kom-
me fir déi eenzel Prozeduren ze
accéléréieren.

Da gesäit een och datt mer an der
Prozedur selwer, wéi dat Ganzt
analyséiert gëtt, nach esou fuere
wéi dat an der Zäit vun der Post-
kutsch gemaach gouf. Et geet fir
d’éischt bei de Ministère de
l’Intérieur eran, da geet et nees iw-
wert den Districtscommissaire bei
d’Gemengen, da geet et nees bei
de Promoteur, da geet et nees hin
an hier. Et gesäit een datt déi Pro-
zeduren äusserst laangwiereg
sinn, a mir stellen ons d’Fro a mir
mengen och, datt et besser wier
datt d’Kommissioun dat géing
kontradiktoresch, esou wéi dat am
Ausland oft de Fall ass, diskutéie-
ren, well ganz vill vun deene Pro-
blemer oder deenen Aménage-
menter, wa se tëschent dem Stat,
der Gemeng an dem Promoteur ze-
summen diskutéiert ginn, dann ass
ganz oft eng Léisung ganz rapid
an Aussiicht an da brauch een net
dat Hin an Hier während Jore vu
sämtlechen Dossieren duerchze-
zéien.

Mir gesinn datt et am Ausland 
geet. Firwat soll et hei zu Lëtze-
buerg net goen?

Da gesi mer datt mer verschidden
Hëllefen hei virgesinn hu fir d’Pro-
moteurs publics, an deelweis - gëtt
dann och nach virgesat - vu Pro-
moteurs privés. Ech bedaueren e
bësschen datt an der Motioun vun
de Majoritéitsparteien ëmmer nëm-
me vun de Promoteurs publics ge-
schwat gouf an d’Promoteurs pri-
vés, déi eventuell op de selwechte
Wee solle goen, keng Hëllefen a
keng Ënnerstëtzunge solle kréien.

(Interruptions diverses)

Ech mengen et ass wichteg datt
d’Leit séier Wunnenge kréien, a
wann ënnert de selwechte Bedin-
gungen de Promoteur privé méi
bëlleg a besser ka bauen, an do
ginn et jo Etüden déi dat noweisen,
dann ass et méiglech datt een dat
och soll de Leit zur Verfügung stel-
len. Dat Wichtegst ass datt séier a
rapid gebaut gëtt a mat Qualitéit,
esou wéi mer et gäre fir ons Bierger
hätten, an dofir muss een d’Kon-
kurrenz spille loossen tëschent
dem Promoteur public a privé.

Ech muss och do nach eng Kéier
bedauere wat ech déi leschte Kéier
bei der Debatt iwwert dat Loge-
mentsgesetz, déi mer hei haten,
datt mer higaange sinn an eng Pro-
motioun, eng Subsidiatioun
excluéiert hunn, dat ass déi datt
d’lëtzebuergesch Entreprisë keng
Subsidë kréie wa se Wunnenge
baue fir hiert Personal wat hei zu
Lëtzebuerg wunnt a wat d’Lëtze-
buerger Nationalitéit huet, oder Ré-
sident ass, dat muss ech éierlech
soen, Här Minister, dat verstinn ech
net. Dat ass eng Lacune am Ge-
setz.

(Interruptions)

Ech ka just soen dass dat esou
ausgeschloss ass, dat bleift esou
ausgeschloss an ech weess och
datt een Ablack diskutéiert wor fir
et nach eng Kéier ze amendéieren,
et ass net geschitt, ech wier frou
wann Der iergend een anert Ge-
setz elo hutt, ëm de Logement
wäert jo nach héchstwahrschein-
lech iergend e Gesetz awer bis um
Enn vun der Legislatur kommen,
datt Der dann d’Geleeënheet be-
notzt fir dee klengen Iertum, deen
awer wichteg ass, ze revidéieren.

Da muss een och soen, datt hei
ganz vill geschwat gëtt vum dem
Droit de préemption deen d’Ge-
menge solle kréien. Mir sinn do re-
lativ skeptesch derfir. Well et gesäit
een datt den Droit de préemption,
esou wéi en an Däitschland an am
Frankräich virgesinn ass, en Fait
eng Enteegnungsprozedur ass.
Hei gëtt se elo net als Enteeg-
nungsprozedur virgesinn, déi de
Gemengen zougesat gëtt. Hei gëtt
et net eng Enteegnungsprozedur
an deem Sënn datt elo vun de Ge-
mengen aus de Präis fixéiert gëtt
ënnert deem se kafen, mä datt si
sech selwer géingen um Maart-
präis orientéieren. Dat ass ganz
schéin a gutt, mä da mussen och

d’Gemengen d’Suen hu fir um offi-
zielle Maart kënnen ze intervenéie-
ren.
Ech wëll drun erënneren datt
d’Stad Lëtzebuerg een Ablack
beispillsweis en Haus fir 25 Milliou-
ne wollt kafen, op der Stee wor et
awer fir 80 Milliounen iwwergaan-
gen. Ech muss Iech éierlech soe
mir stoungen zimlech domm do,
wéi mer op eng Kéier gemierkt hu
wéi d’Differenzen an den Apprécia-
tioune woren.
(M. Jean Spautz reprend la Pré-
sidence)
Dat zweet ass, mir gesinn et am
Ausland, datt den Droit de préemp-
tion am Frankräich notamment
guer näischt bréngt. E bréngt just
nëmmen eng Verdeierung vun de
Gestehungspräisser vun den Ap-
partementer a vun de Bauterrain-
en. Iwwerall wor et e Fiasko. Wou-
fir? Während där Zäit wou d’De-
mande vum Notaire bei der Ge-
meng eragereecht gëtt a wou an
90% oder 99% vun de Fäll keng
Reaktioun kënnt, well d’Gemeng
net interesséiert ass fir egal wat hei
ze kafen, an der Stad Lëtzebuerg
beispillsweis oder zu Esch, datt
een deen Ablack ee Mount just ver-
léiert wou ee muss Tëschefinan-
zéierunge maachen, an et gesäit
een datt och den Notaire muss fir
déi Aarbecht rémunéréiert ginn,
datt dat och zu Fräe féiert.
D’Etüden déi am Frankräich ge-
maach gi sinn iwwert dat Ganzt
weisen datt et och zu ganz villen
Abüe kënnt. Et gesäit een zum
Beispill e Buergermeeschter deen
net wëllt datt Mietwunnenge fir Im-
migrante gemaach ginn, dann
exercéiert en den Droit de préemp-
tion; et gesäit een datt de Buerger-
meeschter mengt datt deen ee Pro-
moteur een ass deen him net ge-
nehm ass an datt en anere Promo-
teur him méi genehm ass, datt en
deen Ablack den Droit de préemp-
tion exercéiert. Dat sinn Donnéeën
déi mer vum Frankräich geliwwert
kruten. Bien entendu wäert et
héchstwahrscheinlech net hei zu
Lëtzebuerg esou goen. Mä et ge-
säit een datt, wann ee gesäit wou
den Droit de préemption exercéiert
ginn ass, dann huet e ganz ganz
wéineg bruecht, sauf eng Verdeie-
rung vun den Terrainen.
Da schéngt ons wichteg ze sinn,
datt mer higinn an awer eng aner
Informatioun mussen als Gemeng
kréien, wou d’Gemengen déi mus-
se kréien, dat ass dat wat een
nennt: e Baulückenkadaster. Et ass
wichteg, datt d’Gemengen infor-
méiert si wou et an dem Bauperi-
meter selwer, speziell wat méi no
zum Zentrum ass vun der Stad, dat
heescht datt een dat zirkonsphe-
resch kënnt gesinn, a wou ee ge-
säit hei ginn et Terrainen déi sinn à
l’abandon, hei kann nach drop ge-
baut ginn, hei si verschidden Hai-
ser déi sinn à l’abandon, déi net
gebraucht ginn a wou ee gesäit
datt et wichteg ass datt een inter-
venéiert fir do eppes ze maachen.

(Interruptions)
Beispillsweis datt wann ee feststellt
datt en Haus à l’abandon ass, datt
dat ka verschidde Grënn hunn.
Ganz oft gesäit een datt et Schwie-
regkeete sinn déi sech ergi well
een eng Baugenehmegung net
kritt, do brauch een nëmmen de
Pôle Nord hei an der Stad ze
kucken, et gesäit een datt op anere
Plazen net gebaut gëtt well déi Per-
soun, déi Propriétaire ass, ver-
stuerwen ass an d’Héritierë sinn
iergendwou an der Welt dorëmmer
verstreet. Bei anere Saache si mol
Leit Propriétaire déi a Gériatrie
sinn, bref mir gesinn datt et ganz
oft wichteg ass datt ee weess wou
iwwerhaapt sech de Problem stellt
an datt een da kann intervenéieren.
Och do wiere mer deen Ablack be-
reet, dee Moment wou en Haus à
l’abandon ass, datt een do kënnt
an der Gemeng ënnert verschidde-
ne Konditiounen den Impôt foncier
héijen. Well augenblécklech déi
eenzeg Aart a Weis wou ee kann
intervenéieren, dat ass ze waarde
bis wierklech d’Haus an d’Ruine
fält an deen Ablack eréischt eng
Interventioun kënne maachen, an
dofir gi mer an deem Sënn eng Mo-

tioun mat eran, dat ass déi drëtt an
déi lescht.

Motion 8

La Chambre des Députés,

- considérant qu’il existe dans tou-
tes les communes de nombreuses
places à bâtir isolées ou des mai-
sons à l’abandon, situées dans les
périmètres d’aménagement et de
construction;

- considérant que les communes
ne disposent pas d’un aperçu glo-
bal de ces terrains et maisons et
qu’il y a donc lieu de créer un ca-
dastre des terrains isolés non bâtis
et des maisons à l’abandon
(Baulückenkataster);

- considérant que ce type de ca-
dastre doit aller de pair avec la
possibilité pour les communes de
fixer un impôt foncier plus élevé
quant aux maisons à l’abandon;

demande au Gouvernement

- de créer un cadastre des places
isolées non bâtis et des maisons à
l’abandon (Baulückenkataster);

- de permettre aux communes de
fixer un impôt foncier plus élevé
quant aux maisons à l’abandon.

(s.) Jacques-Yves Henckes, Jean
Colombera, Fernand Greisen, Aly
Jaerling, Robert Mehlen.

Dann ass et esou datt mer ver-
schidden aner Saache wichteg
fannen, datt se och zur Debatt
kommen. Dat eent ass e Problem
dee mer hei schonn e puermol
ugeschwat hunn, dat ass datt déi
Leit déi Steiere bezuelen, datt déi
munnech Avantagen hunn, an datt
déi Leit déi keng Steier hunn, déi
kréien net genuch gehollef. Mir
mengen dofir a mir hunn dat jo och
schonns virun e puer Joer an enger
Motioun festgehalen, wou mer lei-
der déi eenzeg woren déi dat ge-
maach huet, datt mer do d’Nega-
tivsteier gefuerdert hunn.

Ech mengen datt mer op deem
Wee do och solle goe fir de Leit
kënnen ze hëllefen. Da schéngt
ons wichteg ze sinn, datt een eng
Assurance obligatoire beim Bau
virgesäit. Et ass offensichtlech datt
do wou et besteet, beispillsweis
am Frankräich, de Mehrkäschte-
punkt vun der Assurance obliga-
toire fir de Bau fäerdeg ze maa-
chen a géint d’Mal façon, datt dat
0,1% bis 0,15% vum Bau méi deier
gëtt. Wann en obligatoresch ass,
iwwerall. Datt awer och domadder
alleguer déi Schwieregkeeten déi
kënnen entstoen, wann op eng
Kéier e Promoteur oder eng Baufir-
ma Faillite mécht, wann op eng
Kéier Malfaçonen entstinn, datt déi
iwwert dee Wee do rapid kënne
behuewe ginn ouni datt et zu
Schwieregkeeten herno kënnt, an
ech erënneren do an deem Zesum-
menhang un déi Proposition de loi
déi ech erabruecht hat viru gerau-
mer Zäit an déi bal op alle Bänken
e groussen Accord fonnt hat.

Dann ass eng aner Saach, Här Mi-
nister, wou Dir selwer direkt impli-
zéiert sidd oder am Regierungs-
programm steet datt Der eppes
sollt maachen, a wou Der och an
dem Zéngpunkteprogramm fir de
Commerce et widderholl an uge-
deit hutt, mä wou mer awer de Pro-
jet de loi net hunn. Dat ass deen iw-
wert d’Réglementatioun vun der
Professioun vum Secteur immobi-
lier.

Et ass wichteg, Här Minister, datt
mer hei endlech dee Projet de loi
kréien. Ech wär frou, Här Minister,
wann Der ons kënnt soe wéini. Well
et gesäit een ëmmer méi datt just
déi Branche do gréisstendeels vu
Failliten ass a wou e gudden Deel
frauduleuse sinn. Mir gesinn och
do datt ganz vill Agents immobi-
liers ouni Mandat sinn a mir men-
gen datt et awer wichteg ass datt
déi e Mandat obligatoire mussen
hunn. Do ass et noutwendeg datt
een déi gutt Agents immobiliers
vun deenen trennt, déi hire Métier
op eng Aart a Weis duerchféieren,
déi ech léiwer net wëll qualifizéie-
ren, mä déi op jiddfer Fall sech ne-
gativ fir ganz vill Leit auswierkt. Hei
ass et wichteg datt endlech dat
Gesetz op den Dësch kënnt.

E leschte Punkt, Här Minister, dat
ass d’Impositioun vun de Plus-va-
luen. Wann een déi Gesetzgebung
kuckt mat de Reglementer an de
Circulairen an déi Zuel vu Prozes-
ser, déi mer op de Couren, um Tri-
bunal administratif an op de Cour
administrative hunn, ech mengen
da misst sech d’Regierung eng
Kéier iwwerleeë fir déi Gesetzge-
bung do eng Kéier ze vereinfa-
chen. Am Ausland ass et bei den
Immobilië ganz oft esou, datt e ge-
wëssene Prozentsaz vum Verkafs-
präis, 30, 40 oder 50% fräi ge-
maach gëtt, net imposéiert gëtt, an
de Rescht imposéiert gëtt. Dat ass
eng einfach Léisung an déi géif
munches évitéieren, well hei ganz
oft désagreabel Surprisë sinn, wou
allméigleches gefréckelt a ge-
maach gëtt. Et ass op jidde Fall net
dat richtegt, fir op deem Wee do ze
bleiwen an do muss sech d’Regie-
rung Verschiddenes iwwerleeën.
Dat gesot, Här Minister, sinn an
deem Rapport, dee vun der Kom-
missioun komm ass, ganz vill Saa-
chen déi mer weider och nach ën-
nerstëtzen, iwwert de Bail à loyer
und und und, an et sinn aner Saa-
che wou mer a verschiddene Pro-
positiounen, déi mer hei wollte
maachen oder preziséieren, méi
kritesch woren.
Ech hoffen, Här Minister, datt Der
aus där Debatt hei an aus dem Dia-
log och mat ons gesitt, datt mer
wëlle verschidde Saachen änne-
ren, verschidde Saache méi ein-
fach maachen an datt et elo un der
Regierung ass fir ze soen, wat se
dann endlech wëllt maachen, ouni
elo op de Wee ze goe fir ëmmer
zousätzlech a vill nei Mesuren ze
maachen, mä fir ze kucken, esou
effikass wéi méiglech, e puer wich-
teg Mesuren duerchzezéien a sech
dorobber ze konzentréieren.

� M. le Président.- Als nächste
Riedner ass den Här Robert Garcia
agedroen. Den Här Garcia huet
d’Wuert.

� M. Robert Garcia (DÉI
GRÉNG).- Här President, Dir Dam-
men an Dir Hären, ech gi mat e
bëssen engem komesche Gefill an
dësen Débat, engem Gefill vu
Moutarde après dîner. Ech hunn
éischter d’Gefill mir hunn hei en
Débat ex post pour orienter les Dé-
putés, wéi en Débat d’orientation
un d’Regierung.

Ech wëll drun erënneren, dass et
elo schonn 20 Méint hier sinn dass
mer d’Interpellatioun vum Kolleeg
Di Bartolomeo haten an dass mer
dozwëschen eng laboriéis Proze-
dur vum Débat d’orientation ge-
maach hunn, déi sécherlech ganz
luewenswäert war, mä wou een
awer och kann de Verdacht hunn,
dass eng Verzögerungstaktik hei
am Spill war, fir dem Interpellant
d’Waasser vun der Millen ze schäf-
felen.

Well während mir an der Kommis-
sioun ganz vill a ganz profund de-
battéiert hunn, huet d’Regierung e
Paquet vu fiskalesche Gesetzer am
Summer an am Hiescht vum lesch-
te Joer ficeléiert. Et gouf e Plan
d’action virgestallt - wat jo onge-
wéinlech ass, ech rappeléieren
dass bei PISA nach ëmmer kee
Plan d’action zustane komm ass -
an am vorauseilende Gehorsam
sinn eng Rei vu Mesuren an d’Wee
geleet ginn oder zumindest
ugekënnegt ginn, an domat huet
den Här Boden, dee jo éischter - fir
et diplomatesch auszedrécken - de
Ruff vun enger roueger Hand huet,
eng Rei vu Kritiker zimlech iwwer-
rascht.

(Interruption)

Mä vläicht war et och de grousse
Chef, deen e quokelegt Wahl-
kampfthema gericht huet an dofir
seng Logementsinspekteren mobi-
liséiert huet, ier et zu engem elek-
toralen Ultimatum komm ass an zu
engem Krich ronderëm verstoppte
Réserves foncières.
D’Situatioun an der Arena vum Par-
lament huet sech allerdéngs iwwert
déi 20 Méint spektakulär ent-
schäerft. Ob se sech allerdéngs
um Wunnengs- an um Bauterrains-
maart entschäerft huet, dat léisst

sech bis elo éischter bezweifelen.
Trotz deene Reserven an trotz
deem komesche Moutarde-après-
dîner-Gefill, muss ech dem Rap-
porteur hei mat ganzem Häerzen
an Nodrock félicitéiere fir seng
Seejomëssenaarbecht. Hien ass
vun der Disziplin vu 1.500, 5.000
oder 10.000 Meter op de Marathon
iwwergaangen an huet hei en
Opus magnum mat der Envergure
vun enger Dokteraarbecht ofgeliw-
wert.

(Interruption)
Oder Infirmieren.
Ech wëll awer och dem President
vun der Kommissioun nach
nodréiglech félicitéiere fir seng Be-
harrlechkeet a fir säin Esprit d’ou-
verture. Mir hu sou vill Leit emfaan-
gen, dass et mech net gewonnert
hätt, wa mer och nach eng Delega-
tioun vun Nuetseilen a vu Flieder-
mais iwwert de Logement emfaan-
gen hätten, sou vill Leit hu mer do
consultéiert. Mir hunn och den…

(Brouhaha général et interrup-
tions)
Als Vertrieder vu menger Fraktioun
hunn ech dem Rapport och zouge-
stëmmt. Net nëmme well en esou
gutt war, mä well mir an deem Rap-
port eng ganz Rei Iddie fonnt hunn,
déi duerch dee Rapport salonfäeg
gi sinn an déi mer scho säit Jore
vertrieden, wou se nach net salon-
fäeg waren. Zum Beispill den Droit
de préemption, de Primat vum
Aménagement du territoire, d’Be-
strofung vun der Rétentioun vun
Terrainen, d’Verantwortung vun de
Gemengen etc.
Allerdéngs ginn natierlech esou
Mesuren, wéi der Iech kënnt er-
waarden, net wäit genuch, mä et
ass awer duergaange fir dass mir
konnten dee Rapport stëmmen.
Ech wëll och elo net, wéi verschid-
den aner Leit, de Rapport nach
eng Kéier 30 Minutte laang para-
phraséieren, mä zwee, dräi wich-
teg Punkten erausgräifen.
Den éischten ass deen, dee fir eis
besonnesch wichteg ass, nämlech
d’Vernetzung vum Logement mam
Développement durable. Mir hunn
eis ëmmer scho fir eng Abettung
vun der Logementspolitik an eng
kohärent Politik vum Développe-
ment durable ausgesprach. Be-
sonnesch an der Perspektiv vun
deem berühmten 700.000-Awun-
ner-Stat kann een net op e gewës-
sene planwirtschaftleche Ruhm
verzichten.
Dat schéngt an dësem Land awer
net ëmmer sou evident ze sinn. Net
nëmmen datt ee bei all zaghaftem
Versuch, Uerdnung an de landes-
planeresche Chaos an an den ad-
ministrative Laisser-faire ze brén-
gen, dem Dirigismus oder der
Planwirtschaft bezichtegt gëtt, och
souguer wann et e Konsens iwwer
virausschauend Prospektioune
gëtt, geschitt nawell näischt.
Et war nämlech précisément bei
der Interpellatioun vum Här Barto-
lomeo iwwert de Wunnengsbau
vum Joer 2001, wou déi Gréng eng
faméis Motioun iwwer ëmfaassend
Etüde fir de Scénario 700.000 vir-
geluecht hunn. Déi ass unanime-
ment ugeholl ginn an de Premier
ass och scho widderhuelt dorun
erënnert ginn, mä et ass nach kee
Fiederstréch dovunner a Musek
ëmgesat ginn.
Firwat menge mir, et misst een e
Minimum vun Dirigismus och am
Beräich vum Logement aféieren?
Et bien, net nëmme well d’Situa-
tioun trotz alle Berouegungspëllen
nach ëmmer méi wéi ugespaant
ass, mä virun allem, an dat mag e
bësse cocasse kléngen, fir duerch
Dirigismus erëm Maartverhältnis-
ser hierzestellen. Et besteet
nämlech de Moment um Loge-
mentsmarché keng Distorsioun të-
schent Demande an Disponibilité,
mä tëschent Demande an Offer.

Kurioserweis brauch een also Diri-
gismus fir wirtschaftlech Gidder,
nämelch Bauterrainen a Wunnen-

gen, déi anscheinend a genügen-
der Zuel produzéiert ginn, an net
nëmme fir 450.000 Awunner, mä
anscheinend souguer fir eng Mil-
lioun Awunner, erëm op de Maart
ze ginn, fir also reell Maartkondi-
tiounen zu ugemoossene Kondi-
tiounen a Präisser erëm hierzestel-
len.

Dofir musse mer Oligopolen of-
schafen. Mir musse Maartblockéie-
rungen dereguléieren. Mir musse
feudal Zoustänn zugonschte vu Li-
beralismus ofschafen. D’Libéralisa-
tioun, also duerch Dirigismus, dat
ass mol e bëssen eng aner Method
wéi ee se soss sou gewinnt ass.
Dobäi limitéiert sech den Dirigis-
mus, deen hei néideg ass, awer zu
90% ganz einfach op d’Landespla-
nung, op de Primat vun der Lan-
desplanung, op de Primat vun en-
gem Programme directeur vun de
Plans sectoriels, vum Plan sectoriel
vum Transport, vum Naturschutz a
vum Plan sectoriel logement. An do
fält mer an, wou deen iwwregens
schwieft - well de Plan sectoriel lo-
gement ass jo ugekënnegt -: Ass
deen nach an engem Tirang oder
op engem Räissbriet vum Ministère
d’Aménagement du territoire oder
ass en an der Zwëschenzäit och
am Ministère du Logement gelant?

Mir wëllen awer feststellen, dass
och hei am Rapport déi landespla-
neresch Usätz schonn ënnert ver-
schnörkelte Formen ze fanne sinn.
Ech zitéieren hei ee ganze flotte
Saz: „Aussi, les nouveaux projets
d’aménagements communaux de-
vront être calqués sur une démar-
che à introduire dans le cadre d’un
plan de développement aboutis-
sant à la fois à l’expression spatia-
le, temporelle et financière d’un
plan communal qui traduit l’évoluti-
on potentielle des principaux com-
posants, à savoir démographique,
social, économique, environne-
mental, touristique, paysager, bud-
gétaire etc.“ Dat ass also eng
zimlech schwiereg Ëmschreiwung
vun dem Primat vun der Landes-,
vun der Stad- a vun der Duerfent-
wécklungsplanung.

Mir wëllen also eng Stad- an Duerf-
entwécklung déi Prioritéit virum
Wildwuchs genéisst, eng Stadent-
wécklung déi opgrond vun hire
Pläng rechtlech bindend ass, déi
opgrond vu Stadentwécklungs-
pläng muss Prioritéite fir d’Schléis-
sung vu Baulücken an d’Erschléis-
sung vu Bauterrainen definéieren,
déi opgrond vu kloeren Echéancë
festleeën, wou déi Terrainë mussen
um Maart sinn, mat Preferenz fir
d’Gemengen. Dat alles an nach
méi misst eigentlech an engem Ka-
dergesetz festgeluecht ginn oder
mindestens an engem rechtleche
bindende Plan sectoriel.

Déi méi wäitgehend Mesurë sollen
eis awer net entbannen, fir och
kuerzfristeg Mesuren an d’Aen ze
faassen, fir bestoend Bauterrainen
an den Uertschafte kënnen ze er-
schléissen an doriwwer eraus Bau-
landreserven der öffentlecher
Hand zouzeféieren. Ech wëll véier,
fënnef Punkten eraus picken aus
deene méigleche Mesuren.

Den éischten ass schonn hei
zitéiert ginn, nämlech den Droit de
préemption, deen eng relativ kom-
plizéiert Affär ass, well an der Kom-
missioun huet ee misse feststellen
dass verschidde Leit ganz
diamétralement opposéiert Mee-
nungen dozou haten. Well et waren
och Leit déi gemengt hunn et géif
duergoen dass d’Gemenge géifen
informéiert ginn, wann et zu enger
Transaktioun kënnt. Mä ech men-
gen dass den Droit de préemption,
an deene Länner wou en ugewannt
gëtt, e bësse méi wäit geet. E geet
zwar och net sou wäit wéi de Kol-
leeg hei gesot huet, dass et eng
verstoppten Expropriatioun wier. Et
ass ee Mechanismus, deen de Ge-
mengen awer erlaabt an deene ge-
wëssene Zones prioritaires oder de
Zones à aménagement différé, am
Kader vum PAG, kënnen eng aktiv
Urbaniséierungspolitik ze bedrei-
wen.

Dorauser ergëtt sech dann och
den Argumentaire fir déi Zonen ze
definéieren, wou den Droit de

préemption spillt, well déi musse jo
a priori definéiert ginn. Et ass eng
Konditioun, dass d’öffentlech Hand
net willkürlech Uspréch op Privat-
terrainen erhieft, mä dass an enger
laangfristeger Perspektiv kloer ass
fir wéi eng Zwecker d’öffentlech
Hand déi Terrainë braucht.
Do kënne sech natierlech zwee
Problemer stellen. Den éischten
ass deen, dass bei verschiddene
Projete sech kuerzfristeg Besoine
kënnen erginn, déi d’Gemeng net
an enger mëttelfristeger Perspektiv
erkenne konnt, zum Beispill beim
Bau vun engem Lycée. Déi Proble-
mer wäerte mir an nächster Zäit
nach méi genau kenne léieren.
Den zweete Problem, dee sech
beim Droit de préemption ka stel-
len, ass dee vun de Präisser vun
den Terrainen, wou en Droit de
préemption drop besteet an déi zu
engem gewëssenen Zäitpunkt op
de Maart kommen. Dat ass eng
komplex Diskussioun, déi och an
der Kommissioun gefouert ginn
ass, an ech hu mech emol versicht
e bësse kënneg ze maachen, an
zwar an engem Text vun den Häre
Comby a Renard am Kader vun en-
gem Rapport un d’Assemblée na-
tionale vu Frankräich.
Ech wëll dorauser e längert Zitat
brénge fir e bëssen de Choix ze
weisen, deen ee muss maachen,
wann een den Droit de préemption
op esou Terrainë spille loosse wëllt.
Déi Autore soen an hirem Gutach-
ten: « Une saine conception de la
préemption suppose donc qu’on
distingue assez radicalement deux
situations selon que la préemption
est un outil de drainage des plus-
values au profit du financement
d’un aménagement en cours ou en
projet ou selon qu’elle n’est que
l’exercice d’un droit de préférence
de la collectivité pour lui permettre
d’acheter les terrains qu’elle juge
nécessaire à la bonne gestion de
son territoire.
Si l’on est dans la première situa-
tion, c’est-à-dire dans un secteur
où se déroule une opération
d’aménagement qui valorise les
terrains, il est certain que leur ac-
quisition doit se réaliser non pas au
prix du marché, mais à un prix
révisé pour en retrancher les plus-
values liées à cet aménagement et
au changement de qualification ju-
ridique des sols; et dès lors, ce
sont tous les terrains qui doivent
être si possible acquis.
Par contre, lorsqu’on se trouve
dans la situation plus banale d’un
quartier dans lequel quelques ac-
quisitions peuvent être utiles à la
collectivité, il devient illogique
qu’en faisant jouer le droit de
préemption, on prétende acheter le
bien immobilier à un autre prix que
celui auquel il aurait sinon été ven-
du. Il faudrait mieux parler alors
d’un simple droit de préférence et
non d’un droit de préemption. »
Mir kommen also, wann een den
Droit de préemption géif grous-
sflächlech uwenden, unweigerlech
an eng Diskussioun zwëschent
Riichtpräisser a Maartpräisser. Mir
sinn der Meenung, dass an enger
normaler Situatioun net vill géint
d’Applikatioun vu Maartpräisser ze
soen ass. Wann awer eng Maart-
verzerrung besteet, an déi ass de
Moment net ze regelen, dann aller-
déngs ass e Kadaster vu Riicht-
präisser dat Mindest wat ee kann
als net contraignant Instrument fir
d’öffentlech Hand verlaangen.
Esou e Kadaster vu Riichtpräisser
soll dann och d’Basis fir Verhand-
lungen duerstelle wéi se kéinte mat
Mécanismen duerchgefouert ginn,
déi ech scho virun 20 Méint hei op-
gefouert hunn um Beispill vun der
däitscher Gemeng Bocholt, déi jo
eng speziell Stell vu Bodenmana-
gement installéiert huet, fir deen
Droit de préemption och aktiv kën-
nen ze gestalten. Iwwregens hunn
ech do rezenterweis gelies, dass
an der Zwëschenzäit op där Ge-
meng 40% vun den Transaktiounen
zumindest iwwert déi Stell gelaf
sinn, natierlech net vun der Ge-
meng kaaft gi sinn, mä dass awer
déi Stell do mat implizéiert war.

En zweet Instrument sinn déi stei-
erlech Mesuren, nämlech déi

drastesch Erhéijung vum Impôt
foncier am Fall vu Rétentioun vun
Terrainen. Dat ass eng Fuerderung,
déi mir scho säit fënnef oder zéng
Joer an eisem Programm gestallt
hunn. Esou eng Steier muss na-
tierlech substanziell héich sinn, fir
dass se wierksam ass. Dat gëllt be-
sonnesch bei Leit, déi ganz vill Ter-
rainen hunn, well soss mécht déi
Steier par rapport zu där Plus-
value, déi se kréien, well se d’Ter-
raine behalen, nëmme Peanuts
aus.
Déi Steier muss natierlech och zäit-
lech a raimlech gestaffelt sinn an
och vum PAG aus definéiert ginn,
mat deene bekannten Ausnahmen,
déi schonn zitéiert gi sinn, nämlech
déi vun de Baueren an déi vun
deem Fall, wou ee säin Terrain gä-
re senge Kanner vermécht.
Mir mengen, dass mer trotz deene
fiskalesche Faveure vum leschte
Joer net laanscht eng Bestrofung
vun der Rétentioun vu Bauterrainen
kommen, mä dass wahrscheinlech
déi nächst Regierung do muss an
de saueren Apel bäissen.
Ech kommen dann zu deem drëtte
Mechanismus, nämlech deem vun
de Réserves foncières. Bei deene
fiskalesche Mesurë vum leschte
Joer hätte mer d’Geleeënheet ge-
hat fir den öffentlechen Träger
d’Geleeënheet ze gi Réserves fon-
cières unzeleeën. Eis Iddi war et
nämlech, dass een déi fiskalesch
Faveure nëmme kéint uwenden,
wann een eng Vente u Promoteurs
publics géif maachen. Dat ass
awer net de Fall gewiescht.
Mir hunn zwar de Moment keng fia-
bel Zuelen, mä onsen Informatiou-
nen no gesäit et esou aus wéi wann
no den zäitlech begrenzte fiskale-
sche Mesuren d’Gemengen an de
Fonds du logement nach net
schrecklech vill Terrainen ugebue-
de kruten. Op där anerer Säit ass
mer gesot ginn, dass awer scho vill
Land private Promoteuren ugebue-
de gi wär. Wann dat esou ass, da
riskéiere mer zu folgender abstru-
ser Situatioun ze kommen: Et ginn
zwar déi ugestriefte Réserves fon-
cières geschafen, mä si befanne
sech net an öffentlecher, mä a pri-
vater Hand, an net an egal wéi en-
ger privater Hand, mä an der Hand
vun deene Spezialisten, déi scho
säit Jorzéngte wësse wéi ee mat
Bauterraine spekuléiert, fir herno e
maximale Benefiss erausze-
schloen.

� Une voix.- Très bien.
� M. Robert Garcia (DÉI
GRÉNG).- A wann déi Terraine
grouss an divers genuch sinn, kën-
ne se scheibchesweis op de Maart
bruecht ginn. An da wäert et 2005
esou wäit kommen, dass awer déi
ugedréite fiskalesch Strofaktiounen
ënnerholl ginn, allerdéngs eréischt
ënnert der nächster Regierung.
Domat hätte mer dann zwë-
schenzäitlech e Mechanismus
agefouert, wou d’öffentlech Hand
den Transfert vun Terrainë vun en-
ger privater Hand an eng aner sub-
ventionéiert, mat dem Effekt dass
déiselwecht öffentlech Hand spéi-
der dann eng Kéier erëm dropleeë
muss, wa se wëllt déi Terrainen zu
bestëmmten Zwecker kafen oder
sech Baulandreserve wëllt uleeën.
An dat kann et dann, Här Presi-
dent, Dir Dammen an Dir Hären,
net gewiescht sinn.
Déi véiert Mesure ass déi vun de
Baulücken a vun den Terrains va-
gues. Do besteet jo theoretesch
d’Méiglechkeet vun de Gemengen
eng Obligation de construire  aus-
zespriechen. Déi gëtt natierlech
seelen aus bekannte Grënn uge-
wannt, allerdéngs ass se a ville Si-
tuatiounen noutwendeg: a Situa-
tioune vun Denkmalschutz, fir
d’Esthetik vun de Stied an den
Dierfer ze erhalen oder vläicht
erëm ze schafen, fir eng innerstäd-
tesch Kohärenz oder och fir d’För-
derung vum innerstiedleche Com-
merce a vum innerstiedleche Wun-
nen. Dat ass natierlech eng delikat
Ugeleeënheet an dofir wëll ech
spéider drop zréckkommen, dass
ee vläicht zumindest d’Mécanis-
men dovunner kéint aus der Kom-
petenz vun de Gemengen eraus
huelen.

Wann een natierlech elo kuckt wéi
eng regional Strukture vu Bue-
demmanagement, fir dat mol esou
auszedrécken, iwwerhaapt a Fro
kommen, fir dass d’öffentlech
Hand méi eng aktiv Roll ka spillen,
dann hu mer eng Hellewull vu ver-
schiddene Programmer a vu Stu-
fen.
Op der Stuf 1 de Programme direc-
teur. Op der Stuf 2 d’Plans sectori-
els régionaux. Op der Stuf 3 de
Plan sectoriel logement, wann et
en nach ëmmer gëtt. Op der Stuf 4
d’Stad- an d’Duerfentwécklungs-
pläng. Op der Stuf 5 d’Plans
d’aménagement généraux.
Mir fannen, dass et zwëschent all
deenen Niveaue misst eng Form vu
Koordinatioun ginn, sief et national
oder regional, a Form vun enger
Agence, déi dee Bodenmanage-
ment ebe gestaltet. Déi géif dann
opgrond vun de PAGe festleeë wéi
eng prioritär Bebauungszonen de-
finéiert ginn. Si géif Riichtpräisser
etabléiere vun den Terrainen. Si
géif déi Obligation de construire an
d’Prozeduren ëmsetzen. Si wier
och den Adressat vum Droit de
préemption, haaptsächlech fir déi
kleng Gemengen, déi sech keng
opwendeg Consultingservicer
leeschte kënnen. A si géif och
d’Gemenge bei de Verhandlunge
mat de Propriétairë beroden. Ze-
summegefaasst: D’Gemenge solle
méi Moyene finanzieller an admini-
strativer Natur kréien, fir erëm den
Zepter vun dem Aménagement an
dem Logement an d’Hand ze kréi-
en.
Allerdéngs wëlle mir zumindest
d’Exécutioun vu verschiddene
Grenzsituatiounen aus dem direkte
Kompetenzeberäich vun de Ge-
mengen eraus huelen, quitte dass
d’Décisiounen nach ëmmer bei de
Gemenge bleiwe sollen, zum Bei-
spill d’Obligation de construire. Déi
Décisioun iwwert d’Obligation de
construire soll zwar weiderhin an
der Hand vun de Gemenge leien,
mä d’Exécutioun kéint ee bei regio-
nalen oder interkommunale Bo-
denmanagementstrukture leeën.
Zweetens d’Obligatioun fir d’Ge-
mengen, déi jo och festgesat ass,
fir bedürftege Leit en Daach iwwert
dem Kapp zur Verfügung ze stel-
len. Och hei soll d’Gemeng Ulaf-
stell bleiwen, mä vu dass déi
meescht Gemengen net iwwer
genuch Wunnengsreserven an och
natierlech net iwwer rapid Marges
de manoeuvre verfügen, wier et
besser déi praktesch Exécutioun
vun deem Droit an eng koordinéie-
rend Stell ze verlageren. Dat ass
de Moment natierlech haapt-
sächlech de Fonds du logement,
deen trotz aller Pénurie nach ëm-
mer iwwer e gewëssene Pool vu
Réserves a marges de manoeuvre
verfüge kann.
Drëttens d’Verhandlungen am Ka-
der vum Droit de préemption oder
dem Droit de préférence commu-
nale an och a leschter Instanz
d’Expropriation pour utilité publi-
que. Et sollen zwar weiderhin d’Ge-
menge sinn déi hiren Droit de
préemption am Kader vun dem
PAG definéieren, mä déi oft kompli-
zéiert an deier Prozedure géife
besser vun enger zentraler oder re-
gionaler Stell getätegt ginn, zumin-
dest bei de klengen Gemengen.

Mir wëllen hei eng Motioun dé-
poséieren, déi d’Regierung dozou
invitéiert emol e bësse studéieren
ze loosse wéi eng Mesuren et iw-
wert déi eraus, déi elo scho be-
schloss gi sinn, nach gëtt, fir eng e
bësse méi kohärent Politik an där
Matière duerchzeféieren.

Motion 10

La Chambre des Députés,

- saluant l’intention du Gouverne-
ment d’intervenir activement contre
la spéculation foncière et en faveur
d’un accès socialement respon-
sable à la propriété foncière;

- craignant que les moyens d’influ-
ence par le biais de mesures d’in-
citation ne risquent de s’avérer in-
suffisants et que des réglementa-
tions ne deviennent inéluctables fa-
ce à un accroissement probable
de la demande;

considérant que dans le scénario
d’un succès insuffisant des mesu-
res d’incitation proposées dans la
loi du 30 juillet 2002 il serait utile
que le Gouvernement dispose d’un
éventail de mesures plus efficaces,
le cas échéant ayant fait leurs
preuves à l’étranger, afin de pou-
voir choisir, le moment voulu et le
plus rapidement possible, celles
qui pourraient s’avérer efficaces
dans notre pays;

- considérant certaines expérien-
ces de « management du sol » au
niveau communal à l’étranger;

invite le Gouvernement

- à faire établir, par un bureau d’é-
tudes spécialisé, un inventaire des
principaux moyens envisageables
pour permettre aux pouvoirs pu-
blics, notamment à l’Etat et aux
communes, d’intervenir d’une
façon efficace pour mettre à dispo-
sition des citoyennes et citoyens
des terrains à bâtir à des prix so-
cialement soutenables;

- à proposer, sur base de cette étu-
de, un plan d’action visant à doter
les pouvoirs publics du dispositif
réglementaire et des moyens finan-
ciers nécessaires pour mener une
politique d’accès à la propriété fon-
cière socialement responsable.

(s.) Robert Garcia, François
Bausch, Camille Gira, Jean Huss,
Renée Wagener.

Ech kommen als drëtte Punkt zu de
Mesuren um Gebitt vum Logement
locatif. Do ass natierlech un éisch-
ter Stell den Ausbau vun dem
Fonds de logement ze nennen. Méi
Wunnenge bauen an enger mëttel-
fristeger Perspektiv, méi Wunnen-
ge verkafen, méi op de Marché vun
der Locatioun bréngen, méi beste-
hend Wunnengen opkafen, sanéie-
ren, weider verlounen oder verkaf-
en. Parallell dozou soll een awer
och Beméiunge maachen, méi
Wunnengen aus privater Hand op
de Marché ze bréngen. Dofir hu
mir kee Problem mat dem Prinzip
vun der Ophiewung vum Ënner-
scheed tëschent Haiser virum oder
nom Datum vum 11. oder 10. Sep-
tember 1944.

Et ass kee Problem, mä d’Gefor
datt dann eng gutt Partie schlecht
awer erschwénglech Wunnenge fir
d’Leit ewech falen, déi sech keng
aner méi deier leeschte kënnen,
ass natierlech reell. Dat kann na-
tierlech kee Grond si fir elo déi al
Häipe verfalen ze loossen, dofir
soll een zwou parallell Schinne fue-
ren. Engersäits kucken dass déi
Leit, déi sech wierklech keng Wun-
neng um fräie Maart kënne leesch-
ten, vun deem Wunnengspro-
gramm vum Fonds de logement an
aneren öffentlechen Träger voll
profitéiere kënnen. Parallell dozou
soll een e konsequente Sanéie-
rungsprogramm vun aler Bausub-
stanz duerchzéien. Ech erënneren
un d’Propositioune virun e puer Jo-
er vum Mouvement écologique ze-
summe mam OGB-L, déi do ge-
fuerdert hunn et soll e kohärente
Programm sinn, deen esouwuel déi
ekologesch wéi och déi energe-
tesch an déi sozial Kritäre soll bün-
delen an dorauser en Altbau-
sanéierungsprogramm mat sozia-
len Allocatioune verbannen.

Et ass och am Rapport scho gesot
ginn, dass et méiglech wär eng
Agence de location ze beoptragen
op Statskäschte Wunnengen oder
Haiser ze sanéieren, wou de Pro-
priétaire entweder keng Motiva-
tioun huet fir se ze sanéieren oder
schlicht keng Suen huet fir se ze
sanéieren. Ech mengen awer net
wéi ech do aus dem Rapport gelies
hunn, mä dat ass vläicht e bëssche
missverständlech, dass dee Loyer
sollt dann direkt erhéicht gi wann
déi Wunneng sanéiert ginn ass, mä
de Loyer soll deen ale bleiwen, well
d’Sanéierung gouf jo bezuelt vun
der öffentlecher Hand an eréischt
no enger Zäit vun Amortissement,
zéng oder 20 Joer, jee no Impor-
tenz oder Portée vun de Renova-

tiounen, fält dann d’Haus an déi
üblech Maartkategorie. Déi Loca-
tairen, déi dann de Loyer net méi
kënne bezuelen, sollen dann op
enger préférentieller Lëscht vum
Fonds de logement stoe fir eng
aner equivalent Wunneng ze kréi-
en. Domat hätt een dann dee ge-
féierleche Mechanismus vum Miet-
zuschuss ëmgaangen, dee ris-
kéiert allgemeng präisdreiwend op
de Mietniveau ze wierken. Et hätt
awer erreecht dass mëttelfristeg
eng grouss Zuel vun ale Wunnen-
ge sanéiert gi wären, wéi se ënnert
normale Konditiounen net hätte
kënne sanéiert ginn.

Niewent deene soziale Mesurë
misst awer och um Niveau vun de
generellen oder de normale
Loyeren intervenéiert ginn. Et ass
jo wahrscheinlech illusoresch fir
maximal Loyeren no Qualitéit a jee
no Lag ze fixéieren, an och ass de
Recours un d’Mietkommissioun
ëmmer e Schrëtt deen déi
wéinegste Leit wëlle maachen. Mä
et misst zumindest méiglech sinn
datt ee Riichtpräisser fixéiere léisst,
déi dann zumindest den Interes-
sente virleien an déi se kënnten an
de Verhandlunge mat de Pro-
priétairen uféieren.

A verschiddenen däitsche Stied
ginn et jo esou Mietsspigele wou
Expäre Schätzungen iwwert den in-
trinsèquë Wäert vun enger Wun-
neng ustellen. Dat géing et och er-
liichteren d’Wäertsteigerung no
méi oder wéineger durabele Reno-
vatioune festzestellen. Dat wär zum
Beispill och eng Aufgab vun deem
sougenannten Observatoire. Do-
mat kommen ech dann zu deem
leschte Punkt, nämlech dee vun
den nationalen a regionale Struktu-
ren déi missten agefouert gi fir all
déi sëlleche Programmer an Ak-
tioun ze féieren. Do hunn ech elo
schon hei eng ganz Lëscht vun
Institutiounen déi misste geschafe
ginn. Engersäits den Observatoire,
wou mir mengen dass en net nëm-
me soll Statistiken opstellen an
Trends beobachten, mä och aktiv
um Logementsmarché agräifen.
Zum Beispill fir d’Koordinatioun vu
verschiddenen Niveauë vum dem
Plan sectoriel logement verantwort-
lech ze sinn an och fir d’Koordina-
tioun vun den Droits de préemption
vun de Gemengen ze maachen.

Dann hätte mer dee vu verschid-
den aneren Orateure gefuerderte
Fonds communal fir de Gemenge
finanziell Moyenen ze gi sech Bau-
landreserven unzeleeën a fir eng
proaktiv Aménangementspolitik ze
bedreiwen. An dann déi Agence
de location déi soll d’Roll vun en-
ger sozial orientéierter Agence im-
mobilière spillen. Schliesslech eng
Bodenmanagementagentur, wéi
mir se gär hätten, déi d’Landespla-
nung mat der Stad- an Duerfent-
wécklung verbënnt.

Dat ass natierlech eng Hellewull
vun Aufgaben, eng Hellewull vun
Instanzen an Administratiounen, an
et stellt sech d’Fro ob et net méi
sënnvoll wär déi executiv Kompe-
tenze vun dësem Bodenmanage-
ment ze regruppéieren. D’Fro ass:
Soll een esou eng Agentur am
Aménagement du territoire usiede-
len, wou se jo och da vun der The-
matik hier géing passen, oder an
de Fonds de logement? A mir men-
gen, dass sécherlech de refor-
méierte Fonds de logement de Mo-
ment déi richteg Instanz wier, aller-
déngs misst een dann awer eng
méi kloer Trennung vu reglementa-
resche Befugnisser an deem ur-
sprénglechen Optrag vum Fong,
nämlech dem Baue vu Sozialwun-
nengen, duerchzéien.

Zum Schluss, Här President, Dir
Dammen an Dir Hären, wëllt ech
nach e ganz kuerze Rappel maa-
chen deen ech och scho bei der
leschter Ried gemaach hunn, dass
nämlech iwwer all déi méi oder
manner energesch a sozial moti-
véiert Mesuren och muss weiderhi
versicht ginn e Mentalitéitswandel
an der Bauten- an an der Loge-
mentspolitik unzestriewen. Et ass
scho gesot ginn: méi kleng Terrain-
en; méi kompakt Bauweisen; méi
Sënn vu kollektivem Wunnen;
ewech vun der Prioritéit vum Be-

sëtz vu Land, deen éischter an eng
Agrargesellschaft gehéiert, amplaz
hin zu Fleeg vun der Bausubstanz
selwer; méi e staarkt Hiféieren zu
Mechanisme wéi dem Bail em-
phytéotique; de Rehaussement
vun der Attraktivitéit vun den Duerf-
a Stadzentre par rapport zu de Lo-
tissementer baussen; an och staat-
lech a kommunal Initiative fir sozial
Strukturen an Uerter vu Begéig-
nung, awer och klenge Commerce
erëm an d’Uertskären ze kréien; a
schliesslech och fir do ze schaffe
fir d’Ideologie vun der Ofschottung
vun engem Eegenheem mat Thuja
umsäumt ofzeschwächen, zu-
gonschte vun Initiativen déi e Sens
communautaire an d’Zesummelie-
wen am Alldag erëm nei kënne be-
liewen.

Ech soen Iech merci.

� M. le Président.- D’Wuert
huet elo d’Madame Ferny Nicklaus.

� Mme Ferny Nicklaus-
Faber (CSV).- Här President, Dir
Dammen an Dir Hären, ech wollt
als éischt natierlech och dem Rap-
porteur merci soe fir säi ganz aus-
féierleche schrëftlechen a mënd-
leche Rapport. D’Egalitéskommis-
sioun hat schonn am Kader vun
der Debatt iwwert déi wirtschaft-
lech a sozial Positioun vun de Fra-
en an eiser Gesellschaft op de Pro-
blem vun der Wunnengsnout op-
mierksam gemaach. Och wann déi
Situatioun elo net onbedéngt dra-
matesch ass, huet sech d’Lag
awer an deene leschte Joren zou-
gespëtzt, virun allem wat präis-
wäert Wunnengen ugeet a strate-
gesche Localitéiten a Regioune
wéi d’Stad Lëtzebuerg an No-
peschgemengen, mä och de Süde
vun eisem Land.

Et sinn natierlech an éischter Linn
déi méi sozial schwaach Leit a Fa-
milljen déi betraff sinn. Si hu gréis-
ser Problemer eng adequat Wun-
neng ze fannen, esouguer ausser-
halb vun der Stad an aneren Zen-
tren. Vu Kafen ass hei keng Rieds.
Si si gezwongen a Gemengen ze
plënneren déi wäit ewech vun der
Haaptstad leien. Dës Gemengen
hunn oft den Désavantage datt se
schlecht un den öffentlechen
Transport ugebonne sinn, esou
datt d’Leit op privat Transportmët-
tel ugewise si fir schaffen ze goen.
Sozial schwaach Leit a Famillje
kënne sech awer oft keen Auto
leeschten a sinn domadder an hi-
rer Mobilitéit staark ageschränkt a
riskéieren ausgegrenzt ze ginn.

D’Fro vun enger adequater präis-
wäerter Wunneng stellt sech ëm-
sou méi fir elengerzéiend Elteren,
besonnesch elengerzéiend Mam-
men. Ech erënneren drun datt méi
wéi 80% vun de Ménages monopa-
rentaux vu Frae geleet ginn, Ten-
denz steigend wann een d’Statisti-
ke kuckt. Et ginn ëmmer méi Kop-
pele getrennt oder gescheet an an
deenen allermeeschte Fäll kréien
d’Mammen d’Suergerecht vun de
Kanner zougesprach.

Et geet ganz kloer aus der Fraen-
debatt vun dësem Joer ervir, datt
d’Stéit, déi vun enger Fra geleet
ginn, am Prinzip manner héich Re-
venuen zur Verfügung hu wéi déi
déi vu Männer geleet sinn. D’Frae
lafen also e vill méi grousse Risiko
aarm ze ginn oder aarm ze sinn.

Nieft den elengerzéiende Mamme
betrëfft d’Aarmutt och virun allem
net beruffstäteg Fraen a Wittfraen.
Wéinst hirer précairer finanzieller
Situatioun kënne sech dës Fraen
oft keng Wunneng um fräie Maart
leeschten a fir si fänkt mat der Fro
vun der Wunneng oft en Däiwels-
krees un.
Et ass also wichteg de sozial
schwaache Leit, an éischter Linn
den elengstehende Fraen, ze hël-
lefen, hinnen d’Moyenen ze ginn
eng adequat Wunneng ze fannen
déi no bei hirer Aarbechtsplaz ass,
no bei Opfangstrukturen a Schoule
fir d’Kanner, bref no beim ökono-
meschen, gesellschaftlechen a kul-
turelle Liewen. D’Wunneng däerf
net zum Haaptproblem ginn, deen
all Energie an all Ressource mobi-
liséiert an zur Ausgrenzung bäistei-
ert.

Et ass net esou datt d’Politik bis elo
vis-à-vis vun der Wunnengsnout
gläichgülteg gewiescht wor, ganz
am Géigendeel. Et si vill Efforte ge-
maach gi fir d’Offer vun neie Wun-
nengen zu moderate Präisser oder
Loyeren ze vergréisseren. Vill Fa-
milljen hunn hautdësdags eng ee-
ge Wunneng well se vum Stat oder
vun de Gemengen ënnerstëtzt gi
sinn. Anerer konnten an eng sozial
Wunneng plënneren, wou se e re-
lativ niddrege Loyer bezuelen, an
dat nëmme well sech an deene
leschte Jore staatlech a kommunal
Mëttele méi wéi verduebelt hunn.

D’Reform vum Gesetz iwwert d’Ai-
des au logement, déi kierzlech an
der Chamber gestëmmt gouf, ass
e weidert Beispill vum politesche
Wëllen, sech dem Problem Wun-
nengsnout ze stellen an no konkre-
te Solutiounen ze sichen.

D’Reform vum 8. November 2002
gesäit eng Rei vun interessante
Moossname vir, wéi zum Beispill
d’Méiglechkeet fir de Stat, bei der
Finanzéierung vun der Garantie lo-
cative ze hëllefen, wann de Loca-
taire déi entspriechend finanziell
Mëttelen net huet. Sou eng Mooss-
nam ass besonnesch interessant fir
Fraen, déi zum Beispill no enger
Scheedung op der Sich no enger
neier Wunneng sinn an déi oft net
déi néideg finanziell Ressourcen
hu fir kënnen eng Garantie locative
opzebréngen. Et muss een net ver-
giessen, datt esou eng Garantie oft
e Loyer vun e puer Méint duerstellt.

Et ass awer och esou, datt et mat
vereenzelte Pisten a Moossnamen,
déi duerchaus hiren Effekt op de
Wunnengsmaart hunn, net kann
duergoen. De Stat an d’Gemenge
sinn opgefuerdert sech dem Wun-
nengsproblem an engem globale
Kader unzehuelen. D’Situatiuon
wäert sech nämlech an deene
kommende Joren net verbesseren,
wann een zum Beispill de Bevölke-
rungszouwuess a Betruecht zitt.

Dozou gehéieren och Moossna-
men, déi deene Leit a Familljen ze-
gutt kommen, déi haut net kënne
vun de staatlechen Hëllefe pro-
fitéieren. Et gi Stéit mat niddrege
Revenuen, déi weder Moyenen hu
sech eng Eegewunneng ze leesch-
ten, nach e Loyerzouschlag am
Kader vum Mindestloun kréien. Si
hu keng aner Alternativ wéi um
fräie Maart en Haus oder Apparte-
ment ze lounen an e Loyer ze be-
zuelen, dee wäit iwwer hir finanziell
Kapassitéite geet.

Et geet ganz kloer aus dem Rap-
port vun der Commission des Clas-
ses moyennes, du Tourisme et du
Logement ervir, datt méi Sozial-
wunnenge gefrot sinn. Mä bis déi
stinn, verginn nach vill Joren. Kon-
kret Moossnamen, déi kuerzfristeg
kënnen agesat ginn, fir deene Leit
a Famillen entgéint ze kommen, déi
net vun den aktuellen Hëllefe pro-
fitéieren, sinn a mengen Aen nout-
wendeg. D’Egalitéitskommissioun
hat dëser Debatt eigentlech scho
virgegraff an am Kader vun der
Fraendebatt vun dësem Joer op
d’Wichtegkeet vun esou Mesuren
opmierksam gemaacht.

Ech begréissen dowéinst d’Motio-
un déi d’Regierung opfuerdert
d’Kritäre vun de Logementshëlle-
fen nozekucken, fir och deene Stéit
à revenu moyen entgéint ze kom-
men.

Ech hoffen och, datt d’Regierung
an dësem Dossier eng beson-
nesch Opmierksamkeet deene
Frae wäert schenken, déi eleng
oder mat hire Kanner, no enger
Trennung oder soss engem Evéne-
ment an hirem Liewen, ouni Wun-
neng do stinn an domat riskéieren
an d’Exclusioun ze falen.

Ech sinn iwwerzeegt, datt d’Regie-
rung sech dës Iwwerleeungen, déi
méi besonnesch d’Frae con-
cernéieren, wäert zu Häerz huelen.

Ech soen Iech merci.

� Plusieurs voix.- Très bien.

� M. le Président.- Als nächste
Riedner ass den Här Marco
Schroell agedroen. Den Här
Schroell huet d’Wuert.

� M. Marco Schroell (DP).-
Här President, Dir Dammen an Dir
Hären, fir d’éischt wëll och ech
dem Rapporteur, dem Här Hau-
pert, merci soe fir säin excellente
mëndlechen a schrëftleche Rap-
port. Et ass scho gesot ginn, de
Rapporteur huet hei eng quantita-
tiv a virun allem qualitativ ausser-
gewéinlech Aarbecht geleescht.
An och den Ady Jung, als effikasse
Kommissiounspresident, wëll ech a
mäi Merci abezéien.

Laut der Volkszählung, Här Presi-
dent, vun 2001 zielt Lëtzebuerg
ronn 172.000 Wunnenge fir
440.000 Awunner. Iwwer zwee
Drëttel vun der Bevölkerung liewen
an Haiser an een Drëttel wunnt an
engem Appartement. Laut därsel-
wechter Volkszählung zielt Lëtze-
buerg 113.650 Propriétairen,
36.810 Locatairen an eidele Wun-
nengen, 5.485 Locatairen a
Meubléen a 4.965 Locatairen à titre
gratuit.

Dat heescht datt iwwer 70% vun de
Ménagen zu Lëtzebuerg Pro-
priétaire sinn. Dës Ziffere sollen
d’Wunnengsnout hei am Land, déi
reell ass, awer relativéieren.
Ëmmerhin hu mer gëschter am Lët-
zebuerger Wort gelies, datt tëscht
1986 an 2000 jährlech nëmmen
2.400 Wunnenge gebaut goufen,
woubäi hirer 3.500 gefrot waren.

Meng Fraktiounskolleegin Simone
Beissel huet sech jo an hirer Inter-
ventioun méi spezifesch op de Lo-
gement public konzentréiert. Ech
mengersäits well a menger Inter-
ventioun méi op de private Wun-
nengsbau agoen.

Déi lescht Joren oder éischter Jor-
zéngten hu gewisen, datt et dem
Stat schwéier fält fir d’Evolutioun
um Wunnengsmaart ze begleeden.
Et ass och ëmmer erëm Rieds
gaangen…

(Interruption)

� M. le Président.- Fuert wei-
der, Här Schroell, an den Här Di
Bartolomeo lauschtert no.

(Hilarité et interruptions)

� M. Marco Schroell (DP).- En
zeckt mech, Här President.

Et ass och ëmmer erëm Rieds
gaangen, fir haaptsächlech an-
hand vun steierleche Mesuren den
Déséquilibre tëscht der Offer an
der Demande an de Grëff ze kréi-
en. Am Mee d’lescht Joer huet
dunn d’CSV-DP-Regierung ee
ganze Moossnamepackage virge-
stallt, deem säin Zil et ass fir mët-
tel- a laangfristeg d’Wunnengsnout
ze behiewen.

Et handelt sech hei ëm dräi Zorte
vu Mesuren, déi éischtens eng Hal-
béierung vun de Steieren op
d’Plus-valuë beim Verkaf vu Bau-
immobilien oder Bauplazen ervir-
ruffen, déi zweetens eng Réduc-
tioun vun den Droits d’enregistre-
ment erlaben, woubäi de souge-
nannte bëllegen Akt verallgemen-
gert gëtt.

An dësem Kontext wëll ech drop
hiweisen, datt d’Demokratesch
Partei sech schonn 1990 an hirem
Positiounspabeier iwwert de Loge-
ment, am Sënn vun enger Généra-
lisation immédiate du tarif réduit
des droits d’enregistrement et hy-
pothécaires derfir agesat hat. 
D’Demokratesch Partei ass domat
ëmsou méi frou, dass dës Propos
elo ëmgesat gëtt.

Eng drëtt Mesure besteet am
accéléréierte Remboursement vun
der TVA, deen als Nieweneffekt
och eng gréisser Entlaaschtung
vun der Steierverwaltung bewierke
wäert, well den Entrepreneur beim
Ausbau an der Renovatioun direkt
de reduzéierte Steiersaz vun 3%
entriichte kann, anstatt wéi bis elo
déi 15%. Zousätzlech gëtt bei Miet-
wunnengen den Taux d’amortisse-
ment vu 4 op 6% eropgesat, an dat
fir déi éischt sechs Joer.

D’Gesetz gesäit fir, datt dës
Moossname sech op d’Steierjoren
2002 bis 2004 bezéien. Am Joer
2005 huet d’Regierung geplangt e
Bilan vun dëse Moossnamen ze
maachen, an deemno wéi soll

dann eng spezifesch Taxe op
d’Spéculation foncière agefouert
ginn.

Här President, hei wëllt d’Demokra-
tesch Partei ënnersträichen, datt et
absolut noutwendeg ass datt esou
eng Taxe eleng an exklusiv déi Leit
betrëfft, déi wierklech mat de
Grondstécker spekuléieren. Et
muss een awer festhalen - an do
stëmmt d’DP der Union des pro-
priétaires zou - datt vill Leit hir Ter-
rainen net verkafen, well si se spéi-
der hire Kanner oder Enkelkanner
wëlle schenken. Et handelt sech al-
so hei sécher net ëm eng Spekula-
tioun, mä ëm eng Gestioun vum
Patrimoine famillial.

(Interruption)

Dofir verweist d’DP op den Artikel
16 vun der Consitutition, dee seet:
„Nul ne peut être privé de sa pro-
priété sauf pour cause d’utilité pu-
blique, dans les cas et de la maniè-
re établis par la loi, et moyennant
une juste et préalable indemnité.“

Soll de Stat iwwerhaapt agräifen, fir
et dem Propriétaire vun eidelen Im-
meubelen oder ongenotze Grond-
stécker onrentabel ze maachen, op
sengem Bien sëtzen ze bleiwen?

Hei komme mer natierlech an e
ganz schwieregt Gebitt. Ech erën-
neren drun, datt am Gesetz vum
25. Februar 1979 d’Obligation de
construire scho virgesinn ass. Dëst
gesetzlecht Instrument gëtt bis elo
bis awer net applizéiert, an ech
froe mech firwat. Vläicht kann den
Här Minister eis doriwwer eppes
soen.

Här President, am Kader vu stei-
erleche Moossname géing ech
nach gären drop hiweisen, datt déi
Demokratesch Partei an hirem Pa-
beier vun 1990 och nach Folgen-
des virgeschloen hat, an ech
zitéieren: « Des mesures de sub-
vention et de dégrèvement fiscal
cohérentes doivent être envi-
sagées, comportant d’une part les
possibilités d’amortissements
accélérés et d’autre part des ex-
emptions de l’imposition sur les re-
venus touchés. » Dëst ass
sécherlech eng Iwwerleeung
wäert, fir zum Beispill de Revenu
locatif während fënnef Joer net ze
besteieren an op déi Manéier den
Investissement an d’Immobilie méi
interessant ze gestalten.

Här President, den Droit de
préemption schéngt mir prinzipiell
eng gutt Initiativ ze si fir d’Réserves
foncières vun der öffentlecher
Hand opzestocken, mä et dierf
awer net virkommen datt hei eng
Politique à la tête du client entsteet.
An anere Wierder: E Buerger-
meeschter dierf net aus méi perfi-
den Ursaache wéi déi vum allge-
mengen Intérêt säi Préemptiouns-
recht geltend maache kënnen.
D’Virverkafsrecht soll mat Mooss
genotzt ginn, an zwar nëmmen am
Intérêt vun der Allgemengheet. Op
kee Fall kéint d’Demokratesch Par-
tei domadder d’accord sinn, wann
dat Virverkafsrecht a Richtung vun
enger Enteegenung géing goen.

D’Beispill vu Frankräich, wou den
Droit de préemption no klore Kritä-
re festgeluecht an no festen Objek-
tiver ausgeriicht ass, ass a mengen
Aen derwäert méi intensiv consi-
déréiert ze ginn.

Här President, et ginn eng ganz
Rei Grënn wiesou et am Laf vun
der Zäit zu dësem Déséquiliber um
Wunnengsmaart koum. Am grous-
se Ganzen ziele mir hei zu Lëtze-
buerg eng sëllech Zuel vun Aiden
a Primen, déi de Leit sollen hëllefen
den Dram vum eegenen Haus oder
Appartement méi no ze bréngen.

Ëmmer an ëmmer awer si Stëmme
säitens zum Beispill vun de Be-
ruffskummeren ze héieren, datt de
Stat op dës Manéier derzou bäige-
droen huet, datt den Décalage të-
schent der Offer an der Demande
bestänneg gewuess ass. Ëmmer-
hin, trotz all de Primen, Aiden a
Subventioune konnt de Stat et net

verhënneren, datt mir haut dës Si-
tuatioun um Wunnengsmaart vir-
fannen. Ass et net esou, datt dës
Subventiounen d’Demande artifi-
ziell opblosen an haaptsächlech
de Propriétairen an de Promoteu-
ren duerch d’Hausse vun de Präis-
ser zegutt kommen?

Här President, fir en équilibréierte
Wunnengsmaart ze hunn, brauche
mer eng équilibréiert Politik, déi
d’Demande an d’Offer gläich
staark ënnerstëtzt oder dem Be-
soin vum Marché Rechnung dréit.

An hirem Pabeier vun 1990 huet
d’Demokratesch Partei een ënner
anere wichtege Saz geschriwwen,
deen ech mir erlaben un dëser
Stell ze zitéieren: «Les initiatives
publiques, ainsi que l’encadrement
législatif ne doivent pas avoir pour
objet de se substituer aux méca-
nismes du marché, mais veiller à
ce que ces mécanismes puissent
se dérouler dans des conditions
normales. Il appartiendra aux pou-
voirs publics, le cas échéant, de
corriger certains dérapages ou si-
tuations abusives qui peuvent naît-
re d’une mauvaise adéquation ent-
re l’offre et la demande.» An anere
Wierder, d’Gesetzer vum Maart
spille wuel esou eng grouss Roll
wéi d’Gesetzer déi mir hei an der
Chamber stëmmen. Dëse Prinzip,
Här President, schéngt mir haut
wéi gëschter aktuell ze sinn.

Wa mir awer bedenken, datt d’Be-
völkerung kontinuéierlech wiisst a
gläichzäiteg d’Erschléissung vun
neiem Wunnengsraum éischter
lues virugeet, wier et duerchaus un
der Zäit fir no neie Méiglechkeeten
ze kucken an dat net zulescht fir
um schnellste Wee den aktuelle
Wunnengsmangel laangfristeg an
de Grëff ze kréien.

Här President, et bleift nieft de stei-
erleche Moossnamen, déi ech
kuerz ernimmt hunn, virun allem
am Beräich vun de Mietwunnengen
esou munch Hiewelen a Bewegung
ze setzen. Et geet hei drëm d’At-
traktivitéit fir déi potenziell Investis-
seuren ze steigeren an doduerch
d’Offer a puncto Locatioun ze ver-
besseren. Bis haut zitt de Lëtze-
buerger et vir manner an Immobilië
wéi a Mobilien ze investéieren.
Nach ass d’Vertraue méi grouss an
d’Bank wéi an de sougenannten In-
vestissement dans la pierre. Dat
leider, well de Locatiounsmarché
bäi Wäitem net attraktiv genuch
ass.

E weidere Problem, deen net nëm-
men dem Bau vun neien Haiser, mä
och vun Appartementer an domat
als Konsequenz dem Parc locatif
ze schafe mécht, sinn déi laang
Files d’attente, déi op administrati-
ver Säit entstinn. Fir de Parc locatif
ënnert anerem ze erweidere mus-
sen d’Autorisatioune méi zügeg
virugoen.

Un dëser Stell wëll ech dofir ze be-
denke ginn, datt laut der ALOC - an
dat ass, mengen ech, vum Här Cle-
ment schonn erwähnt ginn -, der
Association luxembourgeoise des
organismes de la construction, en
zukünftege Wunnraum vu ronn 1
Millioun Meter carré fir ongeféier
5.000 Appartementer an 800 Hai-
ser en attente d’autorisation ass.
D’Demokratesch Partei ass der
Meenung, datt an dësem Punkt
mussen effizient Léisunge fonnt gi
fir d’Waarden op déi respektiv Au-
torisatioune bedeitend ze kierzen.
Dat hei ass just ee vun deene ville
Grënn, déi zum aktuellen Déséqui-
liber bäidroen. An dësem Kontext
verweisen ech op d’Äntwert vum
Innenminister gëschter op eng Fro
vu mengem Kolleeg Niki Betten-
dorf iwwert de Fonctionnement vun
der Commission d’aménagement.

Här President, ech kommen elo
méi spezifesch op de Sujet Loca-
tioun ze schwätzen. D’Demokra-
tesch Partei ass der Meenung, datt
dëse Marché ganz vill Méiglech-
keete besëtzt fir de Wunnengsbau
nei an dauerhaft unzekuerbelen,
virausgesetzt et ginn eng ganz Rei
Adaptatioune virgeholl.

Et muss een och bedenken, datt
vun allen neien Immeublen, déi an
de leschten zéng Joer gebaut gou-

fen, laut Statec vun 2001 nëmmen
12% Appartementer waren, awer
ëmmerhin 32% Eefamilljenhaiser,
26% leien am Bau vun industriellen
Immeublen an 11% ware fir Week-
endhaiser. D’Appartementer kom-
men also absolut ze kuerz. Enger-
säits ginn et genuch Demandeure
fir Mietwunnengen an anerersäits
bestinn och um Marché vill poten-
ziell Mietwunnengen déi awer net,
an dat huet seng Grënn, als sol-
ches exploitéiert ginn, mä vill méi
als Büroflächen ëmmodeléiert sinn.

Här President, eng vun de Konse-
quenze vum Déséquiliber tëschent
Offer an Demande ass och, datt
d’Präisser vun der Locatioun sub-
stanziell geklomme sinn. Un dëser
Stell wëll ech awer drop hiweisen,
datt mir dës Situatioun net dierfen
iwwerbewäerten. Laut engem Arti-
kel vun enger Consultingsfirma an
der Zäitschrëft Forum vum Mee/Ju-
ni d’lescht Joer läit d’Stad Lëtze-
buerg an Europa mat engem
Duerchschnëttsloyer vu plus ou
moins 35 Euro pro Meter carré pro
Mount un aachter Stell. London läit
un der Spëtzt, da kënnt Paräis,
Zürich, Frankfurt, Athen, Madrid a
Berlin. Zu Roum, Amsterdam a
Bréissel allerdéngs sinn d’Loyere
méi niddreg.

Dës Situatioun entsteet zu engem
groussen Deel aus der Rigiditéit
vun de Loyeren, déi am Gesetz iw-
wert de Bail à loyer festgehale
ginn. Am Moment ass d’Situatioun
déi, datt potenziell Propriétairen-In-
vestisseuren net tentéiert si fir hir
Suen op dës Manéier unzeleeën,
dat ëmsou méi well zum Beispill
d’Rentabilitéit fir an d’Locatioun vu
Büroen ze investéiere bedeitend
méi héich ass wéi bei Wunnengen.
D’Législatioun vum Bail commer-
cial erlaabt et nämlech fir
d’Loyeren dem Indice des prix à la
consommation unzepassen. Hei-
rausser entsteet och den aktuelle
Problem vun der Désaffectatioun
vu Wunnengen andeems si a
Büroen ëmgewandelt ginn, e Pro-
blem op dee meng Fraktiouns-
kolleegin Simone Beissel jo agaan-
gen ass.

Ech zitéieren och hei nach eng
Kéier den DP-Pabeier vun 1990,
wou mir schonns drop higewisen
hunn, datt eng Reform vum Mietge-
setz absolut noutwendeg ass. Ech
zitéieren: « La réforme de la légis-
lation sur les baux à loyer, ça con-
cerne la loi du 27 août 1987, qui a
donné lieu à de nombreuses con-
troverses sur le plan politique, n’a
pas apporté la détente sur le front
de l’immobilier, bien au contraire. Il
y a fort à parier que pour l’essentiel
elle est restée lettre morte, tout
comme la loi de 1955 qu’elle a
remplacée. »

Am Numm vun der Demokrate-
scher Partei wëll ech däitlechst be-
tounen, datt e Relancement vum
Wunnengsmaart anhand vun en-
gem attraktive Locatiounsmarché
fir Propriétairen a fir Locatairen eng
déifgräifend Reform vum Mietge-
setz virausschéckt.

Un éischter Stell muss d’Differen-
ziatioun vu Wunnengen, déi virun
an no dem 10. September 1944
gebaut goufen, opgehuewe ginn.
Op dës Manéier gëtt et nees inter-
essant fir de Propriétaire an d’Re-
novatioun vu senger Wunneng ze
investéieren. Et ass och wichteg ze
betounen datt op dës Manéier net
nëmmen eisen aktuelle Parc locatif
an automatesch och eise Patrimoi-
ne nei valoriséiert ka ginn. Mir soll-
ten och bedenken datt op dës
Manéier eng Rëtsch u weidere
Wunnengen op de Marché kënnte
kommen an esou de Parc locatif
nennenswäert vergréisseren an
och qualitativ verbesseren. Et ass
och wichteg d’Mietgesetz de Ge-
gebenheete vun haut unzepasse fir
datt d’Mieter an och d’Vermieter
sech besser an dësem Gesetz
erëmfannen.

Natierlech ass et net einfach fir dës
zwou Parteien op ee gemeinsamen
Nenner ze bréngen, deen ee wunnt
gäre bëlleg an deen aneren hätt
gären en normale Rendement vu
sengem Geld. Dat ass momentan
net méiglech fir d’Propriétairë vu

Wunnengen déi virun 1945 gebaut
goufen. Fir d’Demokratesch Partei
ass et an dësem Kontext och be-
gréissenswäert, datt d’CSV-DP-Re-
gierung sech asetzt fir de Carnet
de l’habitat esou séier wéi méig-
lech ëmzesetzen. Dës Initiativ huet
zum Zil eng systematesch Identifi-
catioun an Analys vun de gesam-
ten Immobilië virzehuele fir dann
déi entspriechend Moossnamen a
puncto Revalorisatioun, Renova-
tioun, Sanéierung vun der Wun-
nengsqualitéit ze förderen.

Mir wiere frou wann d’Chamber
ganz schnell mat dësem Projet be-
faasst géing ginn.

Här President, am Kader vun enger
Politik déi agesäit datt de Wun-
nengsmaart nohalteg ka verbes-
sert ginn, andeems méi Wäert op
d’Locatioun geluecht gëtt, géif ech
nees op den DP-Pabeier vun 1990
verweisen. Mir haten ons deemools
fir eng Propositioun vum Conseil
économique et social aus dem
Joer 1983 ausgesprach. Et handelt
sech hei ëm d’Aféierung vun enger
Astufung vun de Wunnengen an
dräi Kategorien:

- Catégorie de luxe, wou ee kënnt
de Marchésmechanisme fräie Laf
loossen;

- Catégorie moyenne: déi sollt un-
hand vun der Festleeung vun en-
gem Taux maximal geregelt ginn;
an

- Catégorie sociale: wou e Kader
ausgeschafft misst gi fir d’Loyeren
un de Revenu vun de Leit unzepas-
sen.

Bei dëser Opdeelung mussen déi
eenzel Kategorien natierlech esou
prezis wéi méiglech definéiert ginn.

Här President, e weidere Punkt,
deen ëmmer erëm zur Diskussioun
steet, ass d’Limitatioun vum Ren-
dement locatif op 5%. Schonn
1990 hat d’Demokratesch Partei
dëse Punkt relevéiert, deen d’In-
vestitioun an de Locatif net ëmmer
besonnesch interessant mécht. Wa
mer privat Investisseure fir de Mar-
ché vun der Locatioun wëlle be-
geeschteren, da misste mer och
bereet si fir hinnen e bessere Ren-
dement ze erméiglechen.

An deem Kontext wëll ech zum
Schluss nach e puer Wuert zu de
private Promoteure soen. Et ass
duerchaus luewenswäert, datt de
Stat anhand vum neie Gesetz iw-
wert d’Aide au logement de Promo-
teurs publics eng Participatioun
vun net méi 40%, mä 70% respek-
tiv 75% vum Bau oder vum Kaf-
präis zouséchert, wann den Im-
meuble à vocation locative ass. Mä
do derniewent soll een awer och
net déi privat Promoteure vergies-
sen, déi och e groussen Deel zum
Bau vun neie Wunnenge bäidroen.
De Stat oder d’Gemenge sollen net
déi eenzeg sinn déi sech um Inves-
tissement an dem soziale Wun-
nengsbau bedeelegen. Privat Pro-
moteure si keng Finanzhaien déi
d’Leit nëmme wëlle schröpfen, si si
Geschäftsleit déi och grouss Risi-
ken ze sécheren hunn. Wien haut
baut huet ënner anerem eng
grouss Oplo a kasséiert net auto-
matesch bei all Projet riseg Plus-
valuen.

Här President, et gi vill Méiglech-
keete fir de Wunnengsmaart nei a
laangfristeg unzekuerbelen. Eleng
d’Liese schonns vum Rapport vun
der Chamberskommissioun zu dë-
sem Débat stellt dat ënner Beweis.
Wéi eng Mesuren och geholl ginn,
si mussen am Aklang an an der Ko-
operatioun mat de Concertéierte
geholl ginn. Och d’Gemenge mus-
sen iwwerzeegt ginn, datt si hir
Quartieren oder Dierfer esou wues-
se kënne loossen, datt déi nei Leit
sozial integréiert ginn. Si musse
vum Stat déi finanziell Ënnerstët-
zung kréie wat déi zousätzlech néi-
deg Infrastrukture wéi Schoulen,
Kultur a Sportinstallatiounen ugeet.

Fir d’Wunnengsnout an de Grëff ze
kréien, dierfe mer ganz bestëmmt
net de Kapp an de Sand stiechen.
All Mesuren déi scho geholl si ginn
an déi nach musse geholl gi si
wichteg, mä all dës Hëllefe mussen
och periodesch kuerzfristeg ëm-

mer erëm évaluéiert an ugepasst
ginn, well de Marché permanent
évoluéiert.

An deem Sënn sinn a bleiwen de
Stat, d’Gemengen, d’Promoteuren
an déi politesch Responsabel ge-
fuerdert. Si sinn opgefuerdert e
vläicht innovativen Dialog an Zu-
kunft ze féieren.

Ech soen Iech merci.

� M. le Président.- Kolleegen,
ier mer elo dem Wunnengsbaumi-
nister d’Wuert ginn, wollt ech nach
e Wuert soen. Ech si verschiddent-
lech ugesprach gi wéi wäit mer
haut géinge fueren. Mir fuere bis
dee Punkt hei ofgeschloss ass. Al-
so d’éischt äntwert elo de Minister
Boden, an ech ka mer net virstellen
datt dee manner wéi déi Zäit
schwätzt wéi virgesinn ass,
nämlech 40 Minutte laang.

(Brouhaha général)

Ma neen, et si mindestens aacht
Riedner déi hei opgestallt sinn an
déi him Froe gestallt hunn, also ech
mengen da muss een dem Minister
och d’Méiglechkeet ginn ze änt-
werten, an dann hu mer uschléis-
send nach zéng Motiounen an eng
Resolutioun. Et hänkt elo vun eis
alleguer of, also un deenen déi Mo-
tiounen abruecht hunn, wéi laang
dass et elo dauert. Ech wollt dorop
opmierksam maachen. Gitt net fort.
Loosst mer elo schéin nolauschte-
re wat de Minister eis ze soen huet
an da stëmme mer herno of, fir datt
mer eisen Ordre du jour haut erlee-
degt kréien, well fir muer de Mue-
ren a muer de Mëtte si mer och voll
ausgelaascht. Et huet also guer
kee Wäert fir dann elo éischter op-
zehalen, well da musse mer dat
muer derbäihuelen.

D’Wuert huet elo den Här Wun-
nengsbauminister Fernand Boden.

� M. Fernand Boden, Ministre
des Classes moyennes, du Touris-
me et du Logement.- Merci, Här
President. Ech wëll mäi Bescht
maachen, hei déi Debatten net ze
vill laang ausuferen ze loossen,
well am Virfeld ass jo scho ganz vill
geschafft a gesot ginn. Ech wëll
domat ufänken, fir op déi vir-
bildlech parlamentaresch Aar-
becht hinzeweisen, déi bei dëser
Debatt gemaach ginn ass am Vir-
feld an och haut an der Diskus-
sioun.

Déi parlamentaresch Kommissioun
huet eng grëndlech Diskussioun
mat alle Partner geféiert, och mat
dem Wunnengsbauminister. Déi
Aarbecht ass vläicht erliichtert
ginn, dat wëll ech soen, well mer e
Plan d’action logement haten.
D’Regierung war also net ontäteg,
wéi gesot ginn ass. Am Géigen-
deel, an dat huet ouni Zweifel
d’Aarbecht vun der Kommissioun
erliichtert, mä ech wëll awer soen,
datt och wann de Plan d’action lo-
gement d’Basis vun den Diskus-
siounen an der Kommissioun war,
esou wëllt dat awer näischt vun de
Mériten, vun de Verdéngschter vun
der Kommissioun ewech huelen. Si
hu wierklech, wéi gesot, sech ganz
vill Méi ginn.

Ech wëll besonnesch dem Rappor-
teur, mengem Frënd Norbert Hau-
pert, merci soen net nëmme fir
deen ausgezeechente Rapport,
mä och fir déi vill Aarbecht a Méi,
déi hie sech gemaach huet fir datt
dës Diskussiounen an der Kommis-
sioun an och hei an der Chamber
wierklech op ganz héijem Niveau
waren, datt en Dokument ausge-
schafft ginn ass wat bleiwende
Wäert huet a festhält wat d’Proble-
mer um Wunnengsbaumaart sinn,
a wat fir eng Mëttelen a Méiglech-
keeten datt et gëtt fir do Léisungen
ze fannen. Net jiddferee war mat all
Propositioun d’accord, mä et hu
sech awer an engem konstruktive
Geescht ganz vill Gemeinsamkee-
ten eraus geschielt an ech wëllt do-
fir och dem President, dem Ady
Jung, merci soen, dee bei deenen
22 Diskussiounen ëmmer derbäi
war a se op eng gutt Aart a Weis
geleet huet. Och hien huet e grous-
se Mérite dorun, datt déi Aarbecht
konnt esou gutt gemaach ginn.
Ech wollt awer alleguer deenen,

déi ëmmer an der Kommissioun
present waren a matdiskutéiert
hunn, och merci soe fir déi Aar-
becht déi se do geleescht hunn.

Ech sinn och mat villem vun deem
wat vun der Kommissioun ge-
schriwwen a festgehale ginn ass
d’accord. Och mat der Grondiw-
werleeung a Feststellung, datt de
Wunnengsbauproblem reell ass
ouni awer dramatesch ze sinn. Ech
mengen et ass och vun enger Rei
vu Riedner hei ënnerstrach ginn,
datt dat d’Meenung, géif ech soen,
vun deene meeschten hei am Haus
ass.
Et muss een och drop hiweisen,
datt mer hei zu Lëtzebuerg ronn
70% Eegenheembesëtzer hunn,
dat ass ee vun deenen héchste
Prozentsätz a ganz Europa. Dat
ass also ganz sécher e ganz positi-
ve Punkt. Mir hunn an deene lesch-
ten zéng Joer, ech wëll dat och eng
Kéier soen, ronn 2.000 Stéit pro
Joer bäikritt. Mir wëssen alleguer
datt mer eng Bevölkerungsent-
wécklung hunn, déi méi staark ass
wéi an anere Länner, datt och
d’Stéit méi kleng gi sinn. An där En-
quête déi elo gemaach ginn ass,
ass drop higewise ginn, datt d’Stéit
vun eppes méi wéi dräi op 2,51
Unitéite pro Stot erofgaange sinn.
Also an deene leschten zwee Joer
si pro Joer 2.000 Stéit bäikomm an
et sinn awer pro Joer 2.700 Wun-
nenge geschaf ginn. Dat heescht
et si vill méi Wunnenge bäikomm
wéi Stéit. De Bedarf ass och méi
grouss ginn. D’Leit wëllen éischter
eege Wunnengen hunn. Et gi Wun-
nengen déi eidel stoe bliwwe sinn.
Et sinn der ofgerass ginn, déi hu
missten erneiert ginn. Ech wëll
awer dorop hiweisen datt vill ge-
baut ginn ass. Et gëtt ëmmer ge-
schwat vun engem groussen Désé-
quilibre dee géif bestoen, wéi wa
mer alles verschlof hätten, wéi den
Här Di Bartolomeo dat esou genti-
lerweis gesot huet. Neen, et sinn
an deene leschten zéng Joer 2.700
Wunnenge pro Joer bäikomm an et
sinn 2.000 Stéit bäikomm. Dat huet
awer net dozou bäigedro, wéi ge-
sot, fir alleguer deen Nohuelbe-
darf, deen och do war, kënnen op-
zeschaffen.
Ech wëll net soen datt kee Problem
do ass. Ech wollt just eng Kéier op-
grond vun enger Rei vun Donnéeë
soen, datt villes gemaach ginn ass
an dass dat och net vum selwe
gaangen ass - dat wëll ech och
derbäi soen -, well 1991, fir och
nach eng Kéier déi Zuel ze nen-
nen, do huet de Stat 1,5 Milliarde
Lëtzebuerger Frang u Bäihëllefen
an de Wunnengsbau ginn, an hei
eise President, dat war deen éisch-
te richtege Full-Time-Wunnengs-
bauminister, deen huet dofir ge-
suergt datt eng ganz Panoplie vu
Moossnamen an d’Wee geleet gi
sinn, déi si stänneg ausgebaut
ginn, esou datt mer am Joer 2000
ronn 125 Milliounen Euro Bäihëllefe
vum Stat ginn hunn, dat sinn der al-
so méi wéi dräimol sou vill wéi
manner wéi zéng Joer virdrun.
Dat heescht also, datt do vill Efforte
gemaach gi sinn, an ech wëll nach
eng Kéier soen, datt ouni déi
Bäihëllefe ganz vill Stéit net hätte
kënnen zu enger dezenter Wun-
neng kommen. Déi Bäihëllefen
hunn also, och wa vläicht Deeler
dovunner an aner Kanäl gefloss
sinn, awer wesentlech dozou bäi-
gedroen, datt vill Stéit konnten eng
dezent Wunneng kréien. Ouni déi
Bäihëllefe wär dat net méiglech ge-
wiescht, an dofir wëlle mer och net
drun denken, déi Bäihellefen ofze-
schafen, mä si solle souguer wei-
der ausgebaut a cibléiert agesat
ginn. 
An de leschte Jore gesäit een awer
- dat ass jo och hei vu jiddferen-
gem gesot ginn - e ganz staarkt
Uwuesse vun de Baulandpräisser.
Ech géif soen, en iwwerdriwwent
Uwuesse vun de Baulandpräisser,
well de Baukäschtenindex selwer
ass zënter 1993 pro Joer ëm ronn
3% an d’Luucht gaangen.

Dat, wat mer also hei héieren hunn,
datt d’Leit soen, d’Baue selwer wär
sou vill an d’Luucht gaangen, kann
ech net gleewen. De Baukäschten-
index ass vun 1993 un ëm 3% pro
Joer an d’Luucht gaangen, also
praktesch dat, wat och d’Deirecht
war. Mä et ass richteg, datt d’Bau-
landpräisser explodéiert sinn, an
dat ass eppes wat een net ka wei-
der esou hinhuelen. Dat ass och
den Haaptproblem, wéi elo hei all-
gemeng gesot ginn ass, a wou mer
och musse kucken, fir deem ent-
géint ze wierken, sou gutt wéi dat
méiglech ass, a mat deene Mëtte-
len déi mer zur Verfügung hunn. 

Dann hu mer festgestallt - an dat
huet mer Suerge gemaach -, datt
an deene leschten zwee, dräi Joer
d’Zuel vun de Baugenehmegunge
réckleefeg ass. A mer wëssen,
wann d’Baugenehmegunge réck-
leefeg sinn, dat wierkt sech herno
och op déi fäerdeggestallte Wun-
nengen aus. Dat ass also e bëssen
trendweisend, an do ass eppes
wat net méi sou fonctionnéiert wéi
et misst fonctionnéieren an dofir hu
mer och gemengt et misste schnell
Aktioune gestart ginn.

Dann ass och allgemeng gesot
ginn - an et ass och richteg -, datt
mer e Mangel u soziale Mietwun-
nengen hunn, fir Leit mat ganz
klengem Akommes, déi Problemer
hunn, fir Wunnengen um private
Maart ze fannen, well se net
genuch Suen dofir hunn, an datt
d’Offer um soziale Mietwunnengs-
bau net grouss genuch ass, datt
mer also och fir déi Kategorië vu
Leit nach eng Schëpp mussen
noleeën, fir et mol sou ze soen.

D’Konsequenz vun deem wat ech
elo gesot hunn ass, datt e Mangel
do ass u Wunnengen zu akzepta-
belen oder abordable Präisser, an
den Haaptproblem ass virun allem
d’Knappheet vu fäerdege Bau-
terrainen an d’Präisspiral vum Bau-
land, sou datt mer do also mussen
awierken. D’Ursaachen dovunner
sinn och hei genannt ginn, ech wëll
der awer vläicht nach eng Partie
hei ernimmen.

D’Nofro huet ouni Zweifel zouge-
holl, dat ass sécher, dat dréckt
sech och op de Präis aus, dat wës-
se mer alleguer a mir gesinn och,
datt den Terrainverbrauch grouss
ass, méi grouss wéi dat normaler-
weis de Fall ass, an och méi
grouss, wéi et dierft de Fall sinn.

Mir hunn och eng ganz Rei vun
Oplagen, déi mer haut maachen,
do wou soll gebaut ginn, déi och
ganz sécher zur Präisentwécklung
bäigedroen hunn. Déi hunn och
derzou bäigedroen, datt Proze-
duren, fir eng Genehmegung ze
kréien, vill méi laang gi sinn. 

Mir mierken och eng Retizenz vun
de Gemengen, dat ass vu ville Leit,
déi an der Kommissioun gehéiert
gi sinn, gesot ginn. D’Retizenz vun
de Gemengen, déi méi laang Pro-
zeduren an dat méi laangt Daueren
ier e Lotissement ka realiséiert
ginn, dréckt natierlech och op de
Präis. Vill Gemengen hunn do - lei-
der, géif ech soen -, eng Brems
ageluecht, a mir hu jo versicht, iw-
wer Moossnamen, déi Brems ze
lackeren an d’Gemenge mat der-
zou ze encouragéieren, fir och hei
hir Responsabilitéit ze iwwerhue-
len. 

Da sinn d’Prozedure méi laang
ginn - dat wëll ech och bestätegen
-, net nëmme bei de Gemengen,
och beim Stat selwer, an den In-
nenminister huet jo dozou gëschter
op eng parlamentaresch Ufro
geäntwert, a jo och scho Schrëtt
ënnerholl an an d’Wee geleet, fir
deem kënne besser gerecht ze
ginn. 

Da muss een och soen, datt ëm-
mer nach potentiellt Bauland op-
kaaft gëtt oder souguer Wisen zu
Präisser, déi net méi raisonnabel
an net méi normal sinn. Also dat
geet nach monter virun, an dofir
musse mer Moossnamen ergräifen,
datt mer deen dote Phenomeen
gestoppt a gebremst kréien. Dat
ass méi liicht gesot wéi gemaach,
mä hei sinn eng Rei Ureegunge
komm, an ech mengen, mer solle

seriö iwwerleeën a kucken, wéi mer
deem doten Trend en Enn kënne
setzen.

Dës politesch Debatt hei soll och e
kloert Signal sinn, un déi, déi mat
potenziellem Bauland spekuléiere
wëllen, déi haut Terrainen zu Präis-
ser opkafe gin déi net méi zoumutt-
bar sinn, fir déi, déi wëlle bauen,
datt mir alles wäerte maachen, datt
se eventuell herno op hirem Terrain
kënne sëtze bleiwen oder se mus-
se mat Verloscht veräusseren. Well
ech menge mat deene Präisser, déi
haut fir gréng Wise bezuelt gi wou
nach guer keng Infrastrukture sinn,
déi sinn esou, datt een herno,
wann d’Infrastrukture bis do sinn,
de Leit net méi kann zoumudden,
déi Präisser do ze bezuelen. Dat
heescht do musse mer e Signal
ginn, sou kann an duerf et an déi
Richtung net viru goen.

(Interruption)

Dann ass och hei gesot ginn - an
dat ass och richteg -: Mir hu
genuch potenziellt Bauland, mir
brauchen also net iwwerall am
Land d’Bauperimeteren ze erwei-
deren. Gott sei Dank ass dat esou.
Mir musse just dofir suergen, datt
dat an de Perimeteren ausgewisent
Bauland méi schnell a méi rationell
op de Maart kënnt, a wéi gesot,
datt déi Präisser net esou ausufe-
ren, wéi dat de Moment ze vermier-
ken ass.

Ech sinn der Meenung, datt d’Kräf-
te vum Maart eleng dat do net an
de Grëff kréien, et net fäerdeg
bréngen, an datt do d’öffentlech
Hand muss begleedend Moossna-
men an d’Wee leeden. D’öffentlech
Hand muss och hir Responsabilitéit
iwwerhuelen an ech wëll soen, datt
d’Regierung de Wonsch an
d’Recht op eng dezent Wunneng
zu raisonnabele Präisser eescht
hëlt. Dofir hu mir och net gezéckt,
fir hei Verantwortung ze iwwerhue-
len, an zousätzlech zu deene be-
stehende Moossnamen - et ginn
der scho ganz vill - nei Akzenter ze
setzen, fir de Wunnengsbaumaart
unzekuerbelen. 

Wéi gesot, mir hunn den Aktiouns-
programm Logement ausgeschafft
a mir hu ganz zügeg ugefaangen
eng ganz Rei vu Moossnamen do
ëmzesetze wou mer direkt zoustän-
neg waren. An ech muss och soen,
datt am Allgemenge jo Unerken-
nung an Zousproch war, fir déi Aar-
becht, déi do geleescht ginn ass,
datt och bei den Hearingen an der
Chamber déi Moossnamen zum
gréissten Deel positiv ukomm a be-
gréisst gi sinn, an ech géif soen
och haut hei an der Debatt vun der
Chamber.

Den Aktiounsprogramm Logement
ëmfaasst - an ech wëll dat nach
eng Kéier soen - eng ganz Pano-
plie vu Moossnamen, un där vill Mi-
nistèren, awer och vill Gemengen,
vill öffentlech an och vill privat Bau-
träger mussen tatkräfteg matschaf-
fen. Et ass also eng kohärent Ap-
proche do, déi den Här Di Bartolo-
meo agefuerdert huet, an ech wëll
awer och dobäi soen, datt déi Ap-
proche nëmmen erfollegräich ass,
wa souwuel d’Regierung, wéi d’Ge-
mengen, déi öffentlech Bauträger
an och déi privat, un engem Strang
zéien a wëlles sinn an eng gewës-
se Richtung gemeinsam virun ze
goen, dat heescht, déi Präisspiral
ze stoppen. Dat geet och nëmme
wa mer all déi Acteure mobiliséiert
kréien, an ech géif hoffen a wën-
schen, datt och déijéineg, déi sel-
wer Responsabilitéit an de Gemen-
gen hunn, mathëllefen, fir och an
de Gemengen eng gewësse Mobi-
lisatioun ze kréien, fir méi Bauland
ze erschléissen, fir méi Terrainen
op de Maart ze kréien, a fir do-
duerch, wéi gesot, och eisem Zil
méi gerecht kënnen ze ginn.
Et ass och kloer gesot ginn, datt
d’Wunnengsbaupolitik fir d’Regie-
rung eng politesch Prioritéit ass, an
ech hoffen och, datt dës Debatt
haut ënnersträicht, datt de Wun-
nengsbaumaart och fir d’Chamber
eng politesch Prioritéit ass. 2001
an 2002 huet de Statsminister jo,
am Kader vu senger Ried zur Lag
vun der Natioun, dës Problematik
ervirgestrach, hir en héije Stelle-

wäert ginn, an och eng Rei vu prio-
ritären Aktiounen ugekënnegt, wou
der eng ganz Partie schonn an
d’Wee geleet gi sinn an anerer am-
gaange sinn an d’Wee geleet ze
ginn. Mä, wéi gesot, dat verlaangt
Partnerschaft vun de Gemengen,
déi hei mat an deemselwechte
Boot sëtzen a mat mussen hëlle-
fen, datt mer déi Problematik do
geléist kréien. 
D’Offer vergréisseren ass ouni
Zweifel eng Haaptprioritéit; an dat
ass och ënnerstrach ginn. Mir mus-
sen e bessert Gläichgewiicht të-
schent der Offer an der Demande
kréien a virun allem, wéi gesot,
d’Präisspiral am Bauland gestoppt
kréien. 
Mir hunn och déi Retizenz vun de
Gemengen zur Kenntnis geholl. Ei-
se Statsminister huet kloer gesot,
datt d’Regierung bereet ass d’Ge-
mengen ze encouragéieren a fi-
nanziell och ze ënnerstëtzen, wa si
bereet sinn hire Bevölkerungs-
wuesstum aktiv ze begleeden. Et
gëtt och heiansdo e bëssche vun
de Gemengen iwwerdriwwen a sou
gemaach wéi wann all Mann oder
Fra, déi zousätzlech an d’Gemeng
kënnt, nëmme géif Käschte mat
sech bréngen.
Ech wëll och soen, datt de staat-
leche Beitrag un eng Gemeng, déi
en Awunner bäikritt, ronn 3.500 Eu-
ro ass; dat ass also och net
näischt. Si kritt also och schonn ep-
pes iwwert d’Verdeelung vun de
Statssteieren un d’Gemengen, wa
Leit bei si an d’Gemeng dobäi
kommen.
Mä mir sinn eis bewosst, datt a ge-
wëssene Fäll de staarke Wuesstum
vun der Bevölkerung grouss Nofol-
gekäschten huet, a wéi gesot,
d’Regierung ass bereet, an den In-
nenminister huet den Optrag jo
kritt, fir mat de Gemengen ze
kucken, wa se Plans de dévelop-
pement erstellen, wéi een déi No-
folgekäschten do begleede kann,
wann d’Gemenge bereet sinn, fir
hir Bevölkerung ze vergréisseren a
mat aktiv sinn, fir neie Wunnraum
ze schafen.
Dann ass eng drëtt Axe, déi
ugekënnegt ginn ass, déi och
schonn zum groussen Deel exe-
kutéiert ginn ass, fir déi öffentlech
Bauträger - dat sinn d’Gemengen,
et ass de Fonds de logement, et
ass SNHBM, et sinn e puer anerer -
unzereegen an och finanziell méi
staark ze ënnerstëtzen, fir hiert
Ugebot vum subventionéierte Wun-
nengsbau ze erhéijen, dat souwuel
wat de Mietwunnengsbau wéi och
de Verkaf vu subventionéierte Wun-
nengen ubelaangt, mä awer och
wat d’Zur-Verfügung-Stelle vu Bau-
terrainen ubelaangt. 

Am Mee 2002 ass jo och direkt e
Reglement gemaach ginn iwwer e
Méijoresprogramm fir de subven-
tionéierte Wunnengsbau. Norma-
lerweis sollen an esou engem Méi-
joresprogramm 4.500 Wunnenge
geschafe ginn. Deen heiten ass
eropgeschrauft ginn op 9.000. Mir
hate jo eng Sensibilisatiounscam-
pagne gemaach, déi vun enger
Partie vu Gemengen a besonnesch
vum Fonds de logement a vun der
SNHBM gutt opgeholl ginn ass. Si
hunn e groussen Effort gemaach fir
ze weisen, dass iwwert d’Vergréis-
serung vun der Offer d’Präisser e
bësse gedréckt gi kënnen. Den In-
vest, deen do an den nächste Jore
soll geschéien, ass e Gesamtinvest
vun iwwer enger Milliard Euro, wou-
vun de Stat ronn 340 Milliounen Eu-
ro bäileet. Dat heescht dat ass
schonn en zolidde Schub fir d’Of-
fer ze vergréisseren a fir doduerch
d’Präisser erof ze kréien.

Dann hu mer e Gesetz gemaach
vum 8. November 2002, an an
deem Gesetz sinn déi Bäihëllefen,
déi mer den öffentleche Bauträger
ginn, nach wesentlech an d’Luucht
gehuewe ginn, ënner anerem fir
d’sozial Mietwunnengen, wou jo
gesot gëtt, do hätte mer e Bedarf.
Do kréien d’Gemengen an Zukunft
75% Bäihëllefen, wa se soziale
Mietwunnengsbau maachen. Vir-
dru waren dat 40%. Dat ass en En-
couragement fir an déi Richtung ze
goen. Ech géif hoffen a wënschen,
datt niewent deene Gemengen, déi

schonn en Effort gemaach haten,
och elo anerer kommen a bereet si
mat an déi Richtung ze goen an
deem grousse Bedarf do entgéint
ze kommen.

Mir hu jo och dobäi gesot, dass
mer 50% bäi ginn, wann duerch
esou Projete vu Constructions
d’ensembles eng Crèche muss ge-
maach ginn oder wann eng
Schoulklass muss gemaach ginn,
dass da 50% kënne bäigeluecht gi
fir déi Käschten do mat ze iwwer-
huelen. Do ass also wierklech en
Incentive geschafe ginn, a mir
leeën och net méi 50, mä 70% bäi,
wa Spillplazen a Gréngplaze ge-
maach ginn, fir d’Gemengen an
d’öffentlech Bauträger ze encou-
ragéieren, fir wéi gesot nach eng
Schëpp nozeleeën an niewent dee-
nen 9.000 Wunnengen, déi elo ge-
plangt sinn, der nach eng Partie ze
maachen. Ech géif hoffen a wën-
schen, dass do d’Gemenge sech
nach e Ruck ginn an do nach e
weideren Effort maachen.

A well verschidde Leit ëmmer
soen, dass et net gutt ass wann de
soziale Wunnengsbau nëmmen
eleng gemaach gëtt, mä dass do
eng sozial Vermëschung komme
muss, dofir ass och am Gesetz
vum 8. November 2002 festgehale
ginn, dass mer d’Mixitéit fördere
wëllen. Dat heescht, dass bei all
Projet, dee gemaach gëtt fir de
Verkaf och 10% sozial Mietwunnen-
ge sollen dobäi sinn. Et ass des
Weidere festgehale ginn, dass déi
Méiglechkeet besteet, dass bis zu
40% vun de Wunnengen, déi ge-
schafe gi bei esou engem Projet,
kënnen um fräie Maart verkaaft
ginn. Esou kënnen och Leit, déi net
éligibel si fir de subventionéierte
Wunnengsbau, sech esou eng
Wunneng kafen an domat gëtt déi
sozial Mixitéit gefördert.

Et ass och versprach ginn, an dat
wäert och a kuerzer Zäit gemaach
ginn, dass deen Akommesplafong
wesentlech an d’Luucht gehuewe
gëtt fir kënnen en Haus bei esou
Constructions d’ensembles vu Ge-
mengen, dem Fong oder der
SNHBM ze kafen, fir datt vill méi
Leit éligibel si fir sech do kënnen
en Haus ze kafen. Dëst maache
mer fir dozou bäizedroen, dass déi
sozial Mixitéit vergréissert gëtt a fir
dass keng Spannungen optrieden
an eng gréisser Akzeptanz entsteet
vis-à-vis vum subventionéierte
Wunnengsbau.

Mir wëllen net d’Primen an d’Aidë
fir déi Leit ganz schnell an d’Luucht
hiewen, mä d’Akommesplafongen
esou an d’Luucht hiewen, dass se
ouni gréisser Primen an Aiden
awer éligibel ginn, fir bei esou Pro-
jete Keefer ze sinn. Dat ass, men-
gen ech, eng ganz wichteg Mooss-
nam am Intérêt vun de Leit, déi
mëttler Revenuen hunn.

Dann ass de Stat selwer och be-
reet fir Efforten ze maachen, selwer
Wunnenge schafen ze loossen. Dir
wësst, dass bei de Frichen e relativ
groussen Areal festgehale ginn ass
fir Wunnengsbau ze maachen. De
Fonds de Kirchberg gëtt jo och vill
Land elo fräi fir Wunnengsbau ze
schafen. Laangfristeg ass virge-
sinn, dass do 25.000 Leit solle
wunne kommen. De Fonds de la
Vieille Ville ass amgaangen an der
Aalstad ze schaffen. De Fonds de
Logement huet eng ganz Rei vun
Terrainen oder vu gréissere Gebai-
er vum Stat iwwerdroe kritt, fir
dorobber Wunnengsbau ze maa-
chen, zum Beispill an deem ale
Postgebäi an der Hollerecher-
strooss. Et ginn eng ganz Partie
esou Beispiller, wou och de Stat elo
dem Fong entweder Immeublen
oder Terrainen zur Verfügung ge-
stallt oder verkaaft huet, fir dass do
ka Wunnengsbau gemaach ginn.
De Stat ass also selwer bereet déi
Efforten, déi hie maache kann, och
zum Droe kommen ze loossen.

Dann ass hei vun e puer wichtege
Moossname geschwat ginn, déi
mer och am Aktiounsplang Loge-
ment festgehalen haten, déi allge-
meng Zoustëmmung fannen an déi
och an eenzelne Motiounen hei
zum Virschäi kommen; dat ass
d’Problematik vun der Schafung vu

Baulandreserven, vu Réserves fon-
cières. Dat ass e wichtegt Instru-
ment, souwuel fir d’Gemenge wéi
och fir déi aner öffentlech Bauträ-
ger a mir encouragéieren dat.
Wann eng Gemeng Terrainen op-
keeft fir Baulandreserven ze scha-
fen, da kritt se 40% Bäihëllefe vum
Ministère du Logement. Mir hoffen
a wënschen, dass d’Gemenge ge-
ziilt an déi Richtung do ginn a wann
den Droit de préemption, vun
deem hei geschwat ginn ass, do-
zou ka bäidroen, da sinn ech gäre
bereet fir dat och ze ënnerstëtzen.
Ech wëll awer och gewësse Reser-
ve maachen. Den Droit de préemp-
tion kann net fir alles spillen.

(Interruption)

Ech wëll dat just nach eng Kéier
soen, well ganz liicht Demagogie
ka mat deem Droit de préemption
gemaach ginn. Do musse gewësse
Kritären a Konditioune festgehale
ginn, fir dass wierklech dat Zil er-
reecht gëtt, wat mer gären hätten.
D’Gemenge sollen Terraine kréien
a si sollen eben och bereet sinn déi
Terrainen ze viabiliséieren, fir dass
dat kënne Bauterraine ginn.

En Instrument, wat och ganz wich-
teg ass, ass de Bail emphytéo-
tique. Ech menge vun deem ass
net genuch geschwat ginn. Dat ass
fir mech dat wesentlecht Instru-
ment fir d’Baulandpräisser erof ze
kréien. Beim Bail emphytéotique
kritt een et erlaabt fir op 99 Joer
oder wéi laang och ëmmer déi Ter-
rainen zu ganz gënschtege Kondi-
tiounen zur Verfügung gestallt ze
kréien, amplaz Millioune musse léi-
nen ze goe fir se direkt ze kafen.

Fir fënnef Ar muss ee jo praktesch
haut - fir nach an deenen ale Fran-
gen ze schwätzen - véier Millioune
léine goe fir déi ze bezuelen.
800.000 Frang pro Ar ass jo nach
niddreg geschat wéi den Här Di
Bartolomeo seet. Do muss een da
praktesch 20.000 Frang de Mount
bezuelen eleng fir déi Schold do
zréckzebezuelen. Wann een awer
iwwer e Bail emphytéotique kann
ënnert gënschtege Konditiounen
zu Bauland kommen, da kann een
déi Suen, déi een huet, komplett an
de Bau stiechen an da kann een
och do zu gudde Konditiounen
nach zu engem Eegenheem kom-
men. Ech mengen de Bail em-
phytéotique ass ganz wichteg.

� M. Mars Di Bartolomeo
(LSAP).- Wann ee Baulandreserven
huet, Här Minister. Dat ass nämlech
d’Viraussetzung, dass een de Bail
emphytéotique ka spille loossen.

(Brouhaha général)

� M. Fernand Boden, Ministre
des Classes moyennes, du Touris-
me et du Logement.- De Bail em-
phytéotique ass fir öffentlech Bau-
träger geduecht. De Bail em-
phytéotique gëtt leider haut nëm-
me vum Fong applizéiert. D’SN-
HBM huet elo och domat ugefaan-
gen, mä d’Gemenge maachen dat
de Moment nëmme bei Industrie-
terrainen. Si hunn et awer net ge-
maach bei Bauterrainen. Ech géif e
waarmen Appel hei un déi Gemen-
ge maachen, déi Terrainen hunn, fir
déi sous forme de bail emphytéo-
tique zur Verfügung ze stellen. Do-
mat kréie mer déi Käschtenexplo-
sioun bei de Bauterrainen am
beschten, am schnellsten an am
effikassten an de Grëff. Ech hoffe
wéi gesot, dass mer mat Hëllef vun
de Gemenge méi staark an déi
Richtung do weidergoe kënnen.

Dann ass och vun de Mietwunnen-
ge geschwat ginn. Et ass jo elo an
där Enquête, déi gemaach ginn
ass, festgehale ginn a gekuckt gi
wéi héich d’Loyere sinn, déi be-
zuelt ginn an deenen eenzelne
Géigende vum Land, an do sinn
déi 12 gréisste Gemenge geholl
ginn. Ech muss soen, dass do an
der Stad Lëtzebuerg selwer 55%
vun deene Leit, déi Locataire sinn,
e Loyer tëschent 15.000 Frang a
30.000 Frang bezuelen. Ech hunn

dat elo a Frangen an der Kopp, an
net direkt an Euroen. Dat sinn awer
Loyeren, déi trotz allem net esou
héich si wéi ëmmer gesot gëtt.

An déijéineg, déi déi sou genann-
ten - ech hunn d’Donnéeën elo do-
hanne leien, soss hätt ech Iech se
nach méi genee gesot - Luxus-
loyere bezuelen, dat heescht
Loyeren iwwer 70.000 Frang, maa-
chen nëmmen 3 bis 4% aus.

(Interruption)

Et ass also net, dass dat esou ex-
traordinär ass. Et gesäit een, dass
nach an der Stad Lëtzebuerg an
och a gréissere Gemengen awer
zu akzeptable Präisser kënne Miet-
wunnenge fonnt ginn. Mir mussen
natierlech kucke fir den Invest an
d’Mietwunnengen nach ze verbes-
seren an ze vergréisseren. Mir
wëssen, dass haut vill Leit léiwer
hir Suen op der Bank placéiert hu
wéi an de Bau vu Mietwunnengen. 

(Brouhaha général)

Majo, dat ännert elo. Gott sei Dank
och.

An duerfir hu mer scho bei de stei-
erlechen Erliichterungen a Moos-
snamen, déi mer geholl hunn, an
déi wichteg sinn, an déi vu jiddfe-
rengem begréisst gi sinn, och
Moossnamen ergraff, fir de Miet-
wunnengsbau unzeregen. Den
Taux d’amortissement accéléré ass
erop gesat gi vu 4 op 6% an dat net
méi während fënnef, mä während
siwe Joer. Dat heescht während
deene siwen éischte Jore kann een
42% amortiséieren. Dat ass wierk-
lech en Incentive fir doranner ze in-
vestéieren.

Mir wëssen, dass och nach en
zweet Instrument muss kommen,
an dat ass d’Mietgesetz. Ech sinn
d’accord mat deene Propositiou-
nen, déi hei gemaach ginn. Et
schéngt sech e relativ grousse
Konsens hei erauszeschielen, mat
eenzelnen Nuancen, dass mer am
Mietgesetz sollen an eng gewësse
Richtung goen, déi och an der Ma-
joritéitsmotioun festgehalen ass.
Ech kann dat ënnerstëtzen. Ech
hunn och schonn eng Kéier gesot,
dass wann dës Debatt eriwwer
ass, dass ech da wäert mat engem
Projet de loi kommen, deen an déi
Richtung geet, déi hei ugekënnegt
ginn ass.

Ech hoffen och, dass déi zäitbe-
grenzte Steiererliichterungen ep-
pes bréngen. Well et ass och gesot
ginn, wa se näischt bréngen, da
muss ee méi contraignant Mooss-
namen ergräifen, an do ass allge-
meng jo gesot ginn, den Impôt fon-
cier, dat wär ee gutt Instrument fir
Leit, déi aus Spekulatiounsgrënn
einfach fäerdeg Bauterraine leie
loossen, dass déi iwwert den Impôt
foncier kënnen dozou encou-
ragéiert ginn - fir et emol esou ze
soen - fir méi schnell hir Bauterrai-
nen op de Maart ze ginn, an dass
dorobber ka gebaut gi vu Leit déi
gären een Eegenheem hätten.

Also och do sinn ech d’accord do-
mat, dass een sech elo iwwerleet a
Gedanke mécht: Wéi kënne mer
déi méi contraignant Phas virbe-
reeden, wa se eventuell néideg
ass? Do ass eng Iddi komm vum
Här Garcia fir dat iwwer Bodenma-
nagementinstituter ze maachen.
Ech si gäre bereet fir weider doriw-
wer nozedenken, mä ech froe
mech ob mer schonn direkt en aus-
lännescht Institut sollen domadder
beoptragen, well mer hunn eng Rei
Instrumenter jo selwer scho virge-
sinn a proposéiert. Déi mussen ex-
aminéiert gi vum SYVICOL zesum-
me mat verschiddene Ministèren,
fir ze kucke wat fir eis richteg a
wichteg ass, a wat fir eng Richtung
ee goe kann a wat politesch méig-
lech ass. An ech mengen, wann
emol do ee gewëssene Konsens
fonnt ginn ass, wat déi eenzel
Moossnamen sinn déi a Fro kënne
kommen, an de graffe Kader dovu
gesat ginn ass, dass een da vläicht
nach een Institut hëlt wat nach
seet: „Eiser Meenung no bréngt
dat an dat am meeschten“, wéi di-
rekt eng Etüd ze maachen. Ech
weess net ob déi auslännesch In-
stituter esou genee am Bild sinn iw-
wert d’Situatioun wéi se hei zu Lët-

zebuerg ass; da muss een deenen
dat ganz laang erklären. Ech men-
gen et wär besser mir géifen emol
dee Groupe de travail do virgesinn,
deen och begréisst ginn ass, mir
géifen dee mol schaffe loossen an
da kucke wéi mer kënnen Exper-
tisë vu baussen nach dobäi kréien.

Ee Punkt dee jo och ënnerstrach
ginn ass, ass dass d’Renovatioun
wichteg ass; dat ass och eng wich-
teg Prioritéit vun eisem Programme
d’action. Fir Haiser déi do stinn, déi
renovéiert ginn, do brauche mer
kee neit Bauland ze erschléissen.
Dofir ass et wichteg, dass mer do
och versichen iwwer Bäihëllefen,
iwwer aner Incentiven d’Renova-
tioun ze encouragéieren.

En Instrument wat begréisst ginn
ass, ass de Carnet de l’habitat. Ech
wëll just dem Här Schroell soen,
dat ass e Reglement, d’Gesetz ass
scho gestëmmt ginn, also dat Re-
glement brauch net hei an d’Cham-
ber ze kommen, mä d’Reglement
ass de Moment beim Statsrot. Mer
hoffen dass de Statsrot méiglechst
schnell do säin Avis dozou gëtt,
dass mer d’Instrument vum Carnet
de l’habitat kënne méiglechst
schnell asetzen. Do geet et also
drëm fir de Leit ze hëllefen, déi Hai-
ser hunn, déi méi wéi 15 Joer al
sinn, fir ze kucke wat d’Boboen an
deem Haus sinn, a wat d’Mängel
sinn déi eventuell musse prioritär
behuewe ginn, dass och dann
Ureegunge komme wéi een dat soll
maachen an dass se dann och
Bäihëllefe kréie fir dat kënnen ze
maachen, ënnert deenen normalen
Akommesgrenzen bei mir am
Ministère vum Logement oder awer
wa se energiespuerend Moossna-
men ergräifen, da kënne se onof-
hängeg vum Akommes vun dem
Ëmweltministère Bäihëllefe kréien.

Et geet also drëm fir an d’Nohalteg-
keet ze investéieren a fir d’Leit ze
encouragéieren eng nohalteg Re-
novatioun vun hiren Haiser ze maa-
chen. Assainissement vum Stadkär
ass wichteg, net nëmme well
schlecht ënnerhalen Haiser ganz
oft d’Stadkäre verschandelen, mä
och well do oft Bausubstanz
brooch läit, déi kann erschloss
ginn, an d’Gemenge ginn iwwert
d’Gesetz vun 1979, wat jo elo refor-
méiert ginn ass, encouragéiert fir
d’Stadkären ze sanéieren. Mir hël-
lefen do ganz staark bäi, an ech
hoffen, wéi gesot, dass dat och
weider Usproch an Zousproch vun
de Gemenge fënnt.

Dann ass vill iwwert d’Prozedure
geschwat ginn, effektiv, an ech wëll
et nach eng Kéier soen: D’Proze-
dure sinn ze vill laang, esouwuel
op Gemengeplang wéi och op
anere Pläng bei de Ministèren. Do-
fir ass jo virgesinn, am Kader vum
Gesetz vun 1937, an den Innenmi-
nister wäert jo, denken ech, vläicht
mar bei der Debatt iwwert de Plan
directeur vum Aménagement du
territoire dorobber agoen, dass
emol Délaie fixéiert ginn, dass de
Schäfferot muss a gewëssenen
Délaien en Avis ofginn an dass och
d’Commission d‘aménagement
sech muss u gewëssen Délaien
halen. Dass also do emol, wéi mer
dat beim Kommodo-Inkommodo
hunn, contraignant Délaie festge-
hale ginn, fir e bësse méi Wach ze
kréien, mä dass awer och dofir ge-
suergt gëtt, dass verschidde wich-
teg Moossnamen, déi scho
bestinn, an dësem Gesetz nach
eng Kéier rappeléiert ginn a vläicht
e bëssen anescht agencéiert ginn,
zum Beispill d’Obligation de cons-
truire vun där jo Rieds gaangen
ass, an de Remembrement légal.

D’Regierung huet scho gesot: Mir
si bereet eventuell och e Schrëtt
matzemaachen, mä d’Décisioun
soll beim Gemengerot bleiwen. Ou-
ni de Gemengerot geet et net. Ech
mengen hie muss décidéiere wou,
wat a wéi soll gebaut ginn. Mä
wann de Gemengerot seet: „Do
ass en Terrain, dat wär fir eis e Lo-
tissement wat eng Prioritéit huet,
mir sinn der Meenung do misst a
soll drop gebaut ginn, hei ass e
Plang, e PAP, esou soll dat ge-
schéien“, da muss eventuell déi
Exekutioun an déi lescht Décisioun
net vun dem Gemengerot geholl

ginn, mä vun der Regierung oder
vun enger anerer Instanz.

Ech mengen do sinn ech gär be-
reet mat driwwer ze schwätzen,
well ech verstinn dass et heiansdo
net einfach ass fir esou Décisiou-
nen ze huelen, mä hei ass ebe po-
litesch Verantwortung néideg. Wa
se net op Gemengeplang ka geholl
ginn, da kann dat vläicht op regio-
nalem oder op nationalem Plang
gemaach ginn. Also mir verschléis-
sen eis net fir an déi Richtung do
matzegoen, well mer et och wich-
teg fannen, dass net kënnen een-
zel Spekulanten Terrain opkafen, a
wann et nëmmen e puer Ar sinn,
mat dem feste Wëlle fir do Lotisse-
menter, déi fir eng Gemeng wich-
teg sinn, ze empêchéieren. Mer
dierfen déi net gewäerde loossen,
dass déi ongestrooft laang kënnen
déi Terrainen do leie loossen, an
der Hoffnung dass hir aner Terrain-
en op anere Plazen héich am Präis
bleiwen.

Mir mussen also dofir suergen,
dass esou net aus Spekulatiouns-
grënn grouss Lotissementer kën-
nen empêchéiert bleiwen oder an
d’Längt gedriwwe ginn. Do musse
mer eis Moossnamen a Mëttele gi
fir dat kënne méi schnell virun ze
dreiwen. Wéi gesot, d’Regierung
ass bereet fir mat an déi Richtung
ze goen. Et soll och net iwwerdriw-
we ginn, dat wëll ech och dobäi
soen, an et ass och net dru ge-
duecht fir Land ze huele wat nach
an der Landwirtschaft genotzt gëtt,
oder wann do een Terrain ass wou
ee Papp, deen zwee Kanner huet,
de Kanner deen Terrain wëllt ginn,
fir dass déi sollen dorobber bauen.
Et geet guer net drëm fir dat ze
maachen, mä et geet drëm fir Ter-
rainen, déi aus Spekulatiounsgrënn
zréckgehale ginn, dass ee sech do
besser Mëttele gëtt, méi efficace
Mëttele gëtt fir do Lotissementer
kënne méi schnell ze maache wéi
dat haut de Fall ass, well d’Recht
op eng dezent Wunneng ass och e
Recht, an dat dierf net vun aneren,
déi vläicht och Rechter hunn, dat
wëll ech net hei leegnen, mä déi
däerfen net vun deenen hire Rech-
ter komplett ausser Kraaft gesat
ginn.

Da vläicht e lescht Wuert nach zu
dem Aménagement du territoire;
mar ass, wéi gesot, jo eng Diskus-
sioun doriwwer. Et ass ganz kloer
dass d’Politik vum Wunnengsbau
sech muss erapassen an den all-
gemenge Programme directeur
vum Aménagement du territoire.
Mir solle jo versiche fir dezentral
Wunnengsbau ze erschléissen an
dofir suergen, dass d’Erschléis-
sung vum Wunnengsbau Hand an
Hand geet mat der Schafung vun
Aarbechtsplazen, mat der Léisung
vun Transportproblemer. Dofir hu
mer och déi IVL-Etüd an Optrag
ginn, fir en integréiert Verkéiers- a
Landesentwécklungsplanungsins-
trument ze kréien. Et soll op eng
kohärent Aart a Weis viru gedriwwe
ginn, dass mer wunnen, schaffen,
liewen, dass mer dat versichen
esou gutt wéi méiglech ënner ee
gemeinsamen Hutt ze bréngen, no
engem Schema dee soll wéi gesot
am Kader vum Aménagement du
territoire festgehale ginn.

Ech denke schonn dass an deem
Kader dann och de Plan sectoriel
logement erstallt gëtt. Et ass wich-
teg dass mer fir d’éischt emol dat
allgemengt Konzept vum Plan di-
recteur gutt geheescht kréien hei
an der Chamber, dass dat och op
de reglementaresche Wee ka
goen. Mir sinn amgaangen dee
Plan sectoriel logement ausze-
schaffen, mä fir d’éischt muss dat
anert Instrument vum Programme
directeur do stoen. Da kënne mer
och de Plan sectoriel a Kraaft set-
zen. Viraarbecht ass gemaach. Dat
muss natierlech nach verfeinert
ginn an an déi heite ganz Etüd mat
agepasst ginn.

Ofschléissend wëll ech Iech nach
eng Kéier merci soe fir déi gutt De-
batt. Ech wëll awer da vläicht ganz
schnell agoen op déi Motiounen
déi hei déposéiert gi sinn. Et ass
eng Motioun do vun de Majoritéits-
parteien. Déi Motioun, déi hëlt am

Fong geholl dat erëm wat an deem
ganzen Dokument hei steet; et ass
kompatibel mat dem Programme
d’action logement. Et sinn eng Par-
tie nei Iddien dra mat deenen ech
mech kann d’accord erklären, dofir
ass d‘Regierung gär bereet déi
Motioun vun der Majoritéit unze-
huelen. Dat ass och e wichtegt Ins-
trument an Dokument, dat eis
wäert hëllefen an der Wunnengs-
baupolitik weider virun ze kommen.

D’Motioun Nummer 2 vun de Sozia-
listen, do geet et drëm fir d’Reve-
nusplafongen an d’Primen ëm 50%
respektiv 25% integral an d’Luucht
ze hiewen, an e Règlement grand-
ducal ze déposéiere fir de Septem-
ber 2003 wou dat soll integral ge-
maach ginn. Dir wësst dass mer
schonn doriwwer diskutéiert hunn,
dass mer dat net kënnen akzep-
téieren. Ech wëll awer nach eng
Kéier soen dass ech bereet sinn u
gewësse Plafongen an u gewësse
Primen ze goen, léiwer u Plafonge
wéi u Primen, mä virun allem ass et
mer wichteg dass mer de Plafong
erhéije fir éligibel ze ginn, fir kënne
matzemaachen a Projets d’ensem-
ble vu subventionéiertem Wun-
nengsbau. Et schéngt mer wichteg
ze sinn dass vill Leit éligibel ginn,
mä dat wat Dir hei proposéiert, dat
kënne mer net esou akzeptéieren.

Dann an der Motioun Nummer 3,
do geet Rieds fir Réserves fonciè-
res ze schafen, zesumme mat de
Gemengen, an dat och iwwer Kre-
ditter ze subventionéieren. Dat be-
steet schonn, ech hunn drop hige-
wisen, an ech géif hoffen a wën-
schen, méi Gemenge géife Réser-
ves foncières schafen. Déi 40%,
déi gi mer de Gemengen, an de
Fonds de logement kritt och déi
Suen.

(Interruption)

Jo.

Also ech kann nëmmen all öffentle-
che Bauträger encouragéieren,
Réserves foncières ze maachen.
Mir si bereet dat ze encouragéie-
ren a mir hunn dat och scho gesot.
Fir en extrae Fong dofir ze maa-
chen, dat ass eiser Meenung no
net néideg.

An der Motioun Nummer 4...

� M. Jeannot Krecké (LSAP).-
Dir wäert se awer elo net all of-
schéissen; dat wär awer schlecht.

(Interruptions)

� M. Fernand Boden, Ministre
des Classes moyennes, du Touris-
me et du Logement.- Mä et ass eng
do, déi ass esou gutt, déi ëmfaasst
alles. Dat, wat do doniewent kënnt,
dat ass meeschtens eppes wat
schonn an der Kommissioun ofge-
leent ginn ass a wat elo erëm op
den Dësch kënnt.

� Une voix.- Déi hutt Dir selwer
geschriwwen, Här Boden.

� M. Fernand Boden, Ministre
des Classes moyennes, du Touris-
me et du Logement.- Neen. Ma Dir
ënnerschätzt d’Deputéierte vun der
Majoritéit.

� Une voix.- Ma neen, mir ken-
ne se.

(Interruptions et hilarité)

� M. Robert Mehlen (ADR).-
Den Här Minister léisst schreiwen.

� M. Fernand Boden, Ministre
des Classes moyennes, du Touris-
me et du Logement.- Dir ënner-
schätzt déi also.

� M. Jeannot Krecké (LSAP).-
Här Minister weist ons awer och
emol dass Der Propositioune vun
der Oppositioun kënnt unhuelen.
Weist e bësse Grandeur.

� M. Fernand Boden, Ministre
des Classes moyennes, du Touris-
me et du Logement.- Mä vill vun
deene Saachen, déi hei gesot gi
sinn, déi fannen ech an der Majo-
ritéitsmotioun erëm, also misst Dir
Iech am Fong domat identifizéie-
ren. Ech hätt mer jo gewënscht,
datt Der eng gemeinsam Motioun

gemaacht hätt, wou Dir Iech alle-
guer dran erëm fonnt hätt.

(Interruption)

Well ech mengen an der Kommis-
sioun ware vill Gemeinsamkeeten,
an do wou keng Gemeinsamkeete
waren, do hätt ee kënnen am Mo-
ment e bëssen drop verzichten,
dann hätt een hei och e kloeren Hi-
weis ginn, datt hei eng gemeinsam
Politik géif gemaach ginn. 

(Interruptions diverses)

� M. Mars Di Bartolomeo
(LSAP).- Si wollten dat net Här Mi-
nister!

� M. Fernand Boden, Ministre
des Classes moyennes, du Touris-
me et du Logement.- Jo, d’Loyers-
gesetz ass ee Problem. Do hätt
een och kënnen een oder zwee Ti-
reten ewech huelen, dann hätt Dir
erëm e Konsens gehat, well ech
mengen iwwert d’Objektiver vum
Loyersgesetz, do sinn déi meescht
d’accord - hunn ech d’Impressioun
an der Kommissioun gehat -, et
mag sinn, datt elo politesch Iwwer-
leeungen dat erëm op d’Kopp ge-
heien, mä sou wéi ech dat mater-
lieft hunn an der Kommissioun, wa-
ren an der…

� M. Mars Di Bartolomeo
(LSAP).- Neen, neen, neen, et ware
verschidden Dispositiounen, déi
bis zum Schluss kontestéiert wa-
ren, an d’Majoritéit huet drop geha-
len, fir déi dran ze behalen. An dat
ass och eng vun deenen Ursaa-
chen, firwat datt mir eis beim Rap-
port enthalen hunn - entschëllegt,
Här President, ech si sëtze bliw-
wen, mä dat wëll ech net maachen
-, well mer der Meenung waren,
datt mer net zevill an déi Wun-
nengsbaudiskussioun sollen era
packen. 

D’Regierung wollt awer onbedéngt
den Accord vun der Kommissioun,
fir am Loyersgesetz an eng gewës-
se Richtung ze goen, wou mir Be-
denken haten, besonnesch bei der
Opléisung vum Mieterschutz. An
do sinn eng Rei vun Dispositiounen
dran, wou d’Majoritéit sech festge-
luecht huet, wou mir der Meenung
sinn, datt nëmme Geriichter dat
mat den Délaien definéieren kën-
nen, an net de Législateur.

� M. Fernand Boden, Ministre
des Classes moyennes, du Touris-
me et du Logement.- Jo, mä e Ge-
setzgeber kann ëmmer Délaie
fixéieren, also…

� M. Mars Di Bartolomeo
(LSAP).- Awer net wann d’Geriicht
driwwer ze décidéieren huet, dat
ass awer ganz problematesch. 

� Une voix.- Et geet elo duer!

� M. le Président.- D’Diskus-
sioun ass ofgeschloss. Här Minister
fuert weider.

(Brouhaha général)

� M. Fernand Boden, Ministre
des Classes moyennes, du Touris-
me et du Logement.- Also bei der
Motioun Nummer 4 - dat ass och
eng al Diskussioun, déi mer scho
gefouert hunn, Här Bartolomeo, Dir
hätt gären datt de Stat soll staat-
lech Garantië bis 100% ginn.

Mir sinn der Meenung, datt jonk
Leit - sou wéi et ëmmer an der Ver-
gaangenheet war - mol solle leie-
ren ze spueren, an dofir hu mer jo
déi Prime d’épargne logement
agefouert…

(Interruption)

…an do si mer amgaange mat de
Banken ze diskutéieren - dat hunn
ech jo gesot -, fir datt och si inte-
ressant Instrumenter schafen, datt
déi jonk Leit bereet sinn, vun esou
Offeren ze profitéieren, an datt déi
Spuerbicher, déi do gemaach ginn,
op d’Spuere fir en Eegenheem
axéiert ginn an net fir en Auto ze

kafen oder fir soss eppes ze kafen,
mä fir en Eegenheem.

Haut kréien der eng Partie jo net
méi déi Spuerprime an déi Garan-
tie, well se d’Suen ophiewe gaan-
ge sinn, fir eppes aneschters ze
kafen, well se op eemol Freed
dorunner haten an net iwwerluecht
hunn, datt domat eng ganz Rei vu
Bäihëllefe verluer gaange sinn.

Ech hunn Iech gesot, datt mir wël-
len d’Leit encouragéieren ze spue-
ren, mir leeën do eppes drop, a mir
sinn och bereet, dat hunn ech Iech
och gesot, fir eng Kéier iwwert
d’Héicht vun der Garantie vum
Stat, déi haut 30% ass, ze dis-
kutéieren, ob een do net kann an
d’Luucht goen, mä fir 100% staat-
lech Garantie ze verlaangen, ech
mengen dat ass iwwerdriwwen, an
dat ass och net dee Wee, op deem
mir kënne matgoen. 

� Une voix.- Dat ass bedau-
erlech; dat ass extrem bedau-
erlech.

� M. le Président.- Jo, an dann
d’Motioun Nummer 5.

� M. Fernand Boden, Ministre
des Classes moyennes, du Touris-
me et du Logement.- D’Motioun
Nummer 5, do hätt Dir gären, datt
mer eng Garantie locative sollen
aféieren. Déi Garantie locative ass
iwwert d’Gesetz vum 8. November
2002 agefouert ginn. Mir mussen
d’Reglement elo maachen an ech
hunn Iech drop higewisen, datt déi
Kommissioun amgaangen ass
ganz intensiv dorunner ze schaf-
fen, an datt schnell e Reglement
kënnt, fir dat an d’Wee ze leeden.

Da frot Dir och eng Allocation de
loyer, wou mer der Meenung sinn,
dat wär net dee richtege Wee, mä
datt mer solle kucken, datt d’Ge-
menge selwer dozou bäidroe so-
ziale Mietwunnengsbau ze scha-
fen, datt déi Leit déi net en héich
genucht Akommes hunn, fir um pri-
vate Maart eng Mietwunneng ze
kréien, datt déi dat kënnen iwwer e
subventionéierte Mietwunnengs-
bau kréien. 

D’Motioun Nummer 6…

(Interruption)

Gutt, dat ass eng Motioun do kann
ee Jo soen an Nee soen…

(Hilarité)

� Une voix.- Da sot Jo!

� M. Fernand Boden, Ministre
des Classes moyennes, du Touris-
me et du Logement.- Mä Dir sot,
mir sollen a verschiddene Géigen-
de vum Land Informatiounsbüroen
en matière de logement opmaa-
chen. Mir sinn amgaangen zu Esch
doriwwer ze diskutéieren, ob ee do
net soll ee maachen. Et mécht
awer net Sënn, fir iwwerall sou
Büroen opzemaachen, well déi
meescht Informatiounen déi gi ge-
maach vun de Banken…

� M. Mars Di Bartolomeo
(LSAP).- Ah dat ass awer net gutt,
Här Minister!

� M. Fernand Boden, Ministre
des Classes moyennes, du Touris-
me et du Logement.- Jo, mä dach,
dat ass awer schon...

� Une voix.- Berouegt Iech!

� M. Mars Di Bartolomeo
(LSAP).- Dat ass aus der Vergaan-
genheet wou mer nach d’Spuer-
keess als Statsbank haten. Dat ass
awer net méi de Fall!

� M. Fernand Boden, Ministre
des Classes moyennes, du Touris-
me et du Logement.- Gaart an 
Heem mécht eng Brochure mat
dem Wunnéngsbauministère wou
op eng ganz kloer an einfach Aart
a Weis gesot gëtt, wat fir eng
Bäihëllefen ee kréie kann. Et gëtt
de Guide de la construction, a Foi-
ren, wou Informatioune kommen,
also ech mengen net datt et néideg
ass iwwerall esou Büroen ze maa-
chen.

(Interruptions)

D’Motioun Nummer 7, dat ass déi,
déi vum Här Henckes déposéiert
ginn ass.

� Une voix.- Et ass keng vun
der Majoritéit.

� M. Fernand Boden, Ministre
des Classes moyennes, du Touris-
me et du Logement.- Do verstinn
ech net grad alles, do ginn e puer
Saachen duerchernee gehäit, do
gëtt ëmmer vun de Plans d’aména-
gement du territoire geschwat, dat
solle sécher d’PAGe sinn, ech
weess et net.

� Une voix.- Dat sinn d’PAGen.

� M. Fernand Boden, Ministre
des Classes moyennes, du Touris-
me et du Logement.- Gutt, an déi
Kommissioun soll och d’Commissi-
on d’Aménagement sinn, fir déi…

� Une voix.- Jo.

� M. Fernand Boden, Ministre
des Classes moyennes, du Touris-
me et du Logement.- Ok, gutt. Mä
Dir sot, do soll een d’Délais prévus
par la loi méi kuerz maachen. Et
geet ebe just drëm, dat huet den
Här Wolter jo och gesot, datt am
Gesetz vun 1937 mol sollen
d’Délaie fixéiert ginn. Dat ass jo
dat, wat wichteg ass. Haut kann de
Schäfferot dat einfach leie loossen,
en huet keng kontrahent Délaien.

Also mir musse mol versichen déi
Délaien iwwert d’Gesetz anzeféie-
ren. Datt se da musse méiglechst
kuerz sinn, do sinn ech d’accord
domat; si sinn ze laang. Also mam
Objektiv sinn ech d’accord, mä mat
deem, wat proposéiert gëtt, kënne
mer net d’accord sinn.

Dat nämlecht ass bei där nächster
Motioun. Do schwätzt Dir vun en-
gem Baulückenkadaster, ech
weess net ob dat néideg ass, fir
sou een ze maachen, mä wat mer
jo gären hätten, dat ass, datt am
Kader vun der Reform vum Bail-à-
loyer-Gesetz am Fong eng Obliga-
tioun kënnt, fir ze soen: „Do ass en
Haus wat besat ass, do ass en
Haus wat eidel ass“, an datt och do
ka gesot ginn - bon dat missten
d’Gemengen haut zwar scho wës-
sen -: „Do ass eng Bauplaz, do läit
all Infrastruktur, mä et ass nach net
drop gebaut“; ech mengen dat
hunn d’Gemenge schonn an dem
PAG, an et ass net néideg e
Baulückekadaster ze maachen.

An da frot Dir en Impôt foncier
„plus élevé“ fir „maisons à l’aban-
don“. Ech hu gemengt dee gestaf-
felten Impôt foncier, dee wier och
fir d’Bauterrainen. An der Motioun
vun der Majoritéit do gëtt dat méi
vaste traitéiert. Ech mengen dat
wär och dee beschte Wee, datt ee
sech net beschränkt op Haiser déi
eidel sinn, mä datt een och d’Bau-
terrainen, déi einfach brooch leie
bleiwen, besteiert. 

(Interruption)

D’Motioun Nummer 9. Ech mengen
dat wär eng Verschlechterung, fir
ze soen, de Prêt soll op 1% gesat
ginn. Mir hunn haut schonn en Taux
vun 0% fir Leit déi ganz wéineg
verdéngen; déi kréien haut schonn
iwwert d’Zënsbäihëllefen en Taux
vun 0%, fir zréck ze bezuelen. Dat
heescht mir si scho méi wäit wéi Dir
et gären hätt. 

� M. Jacques-Yves Henckes
(ADR).- Anerer sinn driwwer!

� M. Fernand Boden, Ministre
des Classes moyennes, du Touris-
me et du Logement.- Anerer sinn
driwwer, mä Dir wëllt jo awer net ee
wéi deen anere behandelen, datt
een, deen 130.000 Frang de Mount
verdéngt an een, deen der 50.000
de Mount verdéngt, datt déi sollen
déiselwecht Zënsverbëllegung
kréien. Ech mengen och net, datt
dat dee richtege Wee wär. Do
muss awer eng Staffelung sinn no
der Familljekompositioun an dem
Akommes, an ech mengen ouni
dat géif et net goen; also déi kënne
mer och net unhuelen.

D’Motioun Nummer 10, wéi gesot,
do hunn ech eng ganz Rei vu Sym-

pathien dofir, ech muss awer soen,
ech weess net ob dat Instrument,
sou wéi et virgeschloen ass, dat
richtegt wär. Also ech mengen, fir
d’éischt soll een emol de Groupe
de travail schaffe loossen, an dann
eventuell eng Etüd vun engem Ex-
pär maache loossen, wou ech
d’accord domat sinn, datt mer den
Objektiv dovunner musse fäerdeg
bréngen, d’Bauterrainen zu rai-
sonnabele Präisser op de Maart ze
kréien.

An eng Rei vun Instrumenter si jo
hei ugeschwat ginn, a mir musse
kucken, fir déi beschten Instrumen-
ter duerchzesetzen, an datt mer
dat do musse mam SYVICOL ze-
summen duerchdiskutéieren, do-
zou sinn ech gär bereet an dat ass
och virgesinn, an duerno da vläicht
kucken, fir eng Etüd vun engem
auslänneschen Expert ze maa-
chen.

Voilà, ech mengen ech hätt elo
d’Motiounen alleguerten duerchge-
holl, ech soen Iech wéi gesot nach
eng Kéier merci fir déi konstruktiv
Diskussiounen.

� Une voix.- D’Resolutioun.

� M. Fernand Boden, Ministre
des Classes moyennes, du Touris-
me et du Logement.- Jo, d’Resolu-
tioun, domadder huet d’Regierung
net vill ze doen.

Ech wëll just drop opmierksam
maachen, datt déi bestehend stei-
erlech Moossnamen zäitlech be-
grenzt si fir dräi Joer: 2002, 2003
an 2004. A wann ee gären, och där
nächster Regierung, e raisonnabe-
le Timing léisst, fir ze examinéieren,
huet et eppes bruecht oder huet et
näischt bruecht, da misst een op
d’mannst vun 2004 op 2005 goen.
Also dat ass just eng Suggestioun
déi ech wëll maachen. Merci. 

� M. le Président.- Dir Dam-
men an Dir Hären, mir kommen
dann elo zur Ofstëmmung iwwert
d’Motiounen.

Motion 1

Mir komme fir d’éischt un d’Mo-
tioun 1.

Vote

Wien ass derfir?

(Interruption)

Den Här Di Bartolomeo freet
d’Wuert.

� M. Mars Di Bartolomeo
(LSAP).- Här President, just ee
Wuert zu der Motioun 1. Et ass ef-
fektiv richteg, dass eng Rei vu po-
sitive Punkten dran enthale sinn.
Mir kënnen allerdéngs net fir déi
heite Motioun stëmmen. Mir mus-
sen eis dobäi enthalen, well och
d’Reform vum Mietgesetz dra ge-
paakt ginn ass a well d’Majoritéit
op deem Punkt de Forcing wollt
maache fir eng Rei vu Verschlech-
terungen dran ze setzen, wou mir
der Meenung waren, dass een zu-
mindest een Débat de fond heiriw-
wer misst féieren ier ee sech op
esou Moossname festleet. Mir hät-
te léiwer den Avant-projet oder de
Projet de loi virleie gehat.

Ech wëll just zum Ofschloss vun
der Diskussioun iwwert d’Motioune
soen, dass mer an der Kommis-
sioun d’Gefill haten, dass konstruk-
tiv diskutéiert gi géif, an dass deen
ee Versteesdemech fir d’Virschléi
vun deem aneren hätt an och be-
reet wär sech op deen aneren zou-
zebewegen. Mir sinn allerdéngs
haut vun der Regierung eppes
Bessere beléiert ginn an eng Rei
vu Virschléi, déi an eise Motiounen
zréckbehale gi sinn, sinn duerch e
kloert Jo vun der Regierung ofge-
lehnt ginn, esou dass ech d’Im-
pressioun hunn dass d’Chamber
vill méi diskussiounsfreedeg a vill
méi bereet ass sech an engem
komplexen Dossier ze bewege wéi
d’Regierung dat ass.

� M. le Président.- Den Här
Henckes freet nach d’Wuert.

� M. Jacques-Yves Henckes
(ADR).- Här President, ech menge

mir kënnen déi Motioun vun de Ma-
joritéitsparteien net stëmme wéinst
deenen Donnéeën, déi um Plan fis-
cal virgesi sinn, wéinst der Erhéi-
jung um Impôt foncier op de Bau-
terrainen a well mer och kee Ver-
trauen an d’Regierung hunn,…

(Brouhaha général)

…datt se déi Donnéeën, déi se hei
virgeschriwwen huet, esou rea-
liséiert wéi mir se mengen. Et ass
och fir ze weisen datt, wann d’Re-
gierung den Dialog net mat der
Oppositioun sicht, mir en och net
mat der Regierung brauchen ze si-
chen.

� Plusieurs voix.- Très bien.

� M. le Président.- Da stëmme
mer also elo of.

Vote

Déi fir d’Motioun 1 sinn, si gebie-
den d’Hand an d’Luucht ze hie-
wen.

(Interruption)

De Vote électronique ass ver-
laangt.

Vote

Déi dofir si stëmme mat Jo, déi der-
géint si mat Neen oder si enthale
sech.

D’Motioun 1 ass ugeholl mat 35 
Jo-, 6 Nee-Stëmmen an 18 Absten-
tiounen.

Ont voté oui: MM. Lucien Clement,
Marcel Glesener, Jean-Marie Hals-
dorf, Norbert Haupert, Ady Jung,
Nico Loes, Paul-Henri Meyers (par
M. Jean-Marie Halsdorf), Mme Ma-
rie-Josée Meyers-Frank, M. Lau-
rent Mosar, Mme Ferny Nicklaus-
Faber, MM. Patrick Santer (par M.
Ady Jung), Marcel Sauber, Marco
Schank, Jean Spautz, Mme Nelly
Stein, MM. Nicolas Strotz, Fred
Sunnen (par M. Lucien Clement),
Lucien Weiler (par M. Nico Loes) et
Claude Wiseler;

Mme Simone Beissel, MM. Jeannot
Belling, Xavier Bettel, Niki Betten-
dorf, Emile Calmes, Mme Agny
Durdu, MM. Gusty Graas, Paul Hel-
minger (par Mme Simone Beissel),
Alexandre Krieps, Claude Meisch
(par M. Xavier Bettel), Mme Maggy
Nagel (par M. John Schummer),
MM. Jean-Paul Rippinger, Marco
Schroell, John Schummer et Théo
Stendebach;

M. Aly Jaerling.

Ont voté non: MM. Jean Colombe-
ra, Gast Gibéryen, Fernand Grei-
sen (par M. Jacques-Yves
Henckes), Jacques-Yves Henckes,
Jean-Pierre Koepp et Robert Meh-
len.

Se sont abstenus: MM. Jean Assel-
born (par M. Ben Fayot), Alex Bo-
dry, Mme Mady Delvaux-Stehres,
M. Mars Di Bartolomeo, Mme Lydie
Err, MM. Ben Fayot, Jean-Pierre
Klein, Jeannot Krecké, Lucien Lux,
Mme Lydia Mutsch, MM. Jos
Scheuer, Georges Wohlfart et Marc
Zanussi (par M. Alex Bodry);

MM. François Bausch, Robert Gar-
cia, Camille Gira, Jean Huss (par
M. François Bausch) et Mme
Renée Wagener (par M. Camille
Gira).

Motion 2

Da komme mer zur Motioun 2.

Vote

Déi dofir si stëmme mat Jo, déi der-
géint si mat Neen oder si enthale
sech.

D’Motioun 2 ass verworf mat 34
Nee- a 25 Jo-Stëmmen.

Ont voté oui: MM. Jean Asselborn
(par M. Ben Fayot), Alex Bodry,
Mme Mady Delvaux-Stehres, M.
Mars Di Bartolomeo, Mme Lydie
Err, MM. Ben Fayot, Jean-Pierre
Klein, Jeannot Krecké, Lucien Lux,
Mme Lydia Mutsch, MM. Jos
Scheuer, Georges Wohlfart et Marc
Zanussi (par M. Alex Bodry);

MM. Jean Colombera, Gast
Gibéryen, Fernand Greisen (par M.
Aly Jaerling), Jacques-Yves
Henckes, Aly Jaerling, Jean-Pierre
Koepp et Robert Mehlen;

MM. François Bausch, Robert Gar-
cia, Camille Gira, Jean Huss (par
M. Robert Garcia) et Mme Renée
Wagener (par M. Camille Gira).

Ont voté non: MM. Lucien Clement,
Marcel Glesener, Jean-Marie Hals-
dorf, Norbert Haupert, Ady Jung,
Nico Loes, Paul-Henri Meyers (par
M. Laurent Mosar), Mme Marie-
Josée Meyers-Frank, M. Laurent
Mosar, Mme Ferny Nicklaus-Faber,
MM. Patrick Santer (par M. Ady
Jung), Marcel Sauber, Marco
Schank, Jean Spautz, Mme Nelly
Stein, MM. Nicolas Strotz, Fred
Sunnen (par M. Norbert Haupert),
Lucien Weiler (par M. Nico Loes) et
Claude Wiseler;

Mme Simone Beissel, MM. Jeannot
Belling, Xavier Bettel, Niki Betten-
dorf, Emile Calmes, Mme Agny
Durdu, MM. Gusty Graas, Paul Hel-
minger (par M. Niki Bettendorf),
Alexandre Krieps, Claude Meisch
(par M. Gusty Graas), Mme Maggy
Nagel (par M. John Schummer),
MM. Jean-Paul Rippinger, Marco
Schroell, John Schummer et Théo
Stendebach.

Motion 3

Da komme mer zur Motioun 3.

Vote

Déi dofir si stëmme mat Jo, déi der-
géint si mat Neen oder si enthale
sech.

D’Motioun 3 ass verworf mat 33
Nee-, 17 Jo-Stëmmen a 7 Absten-
tiounen.

Ont voté oui: MM. Jean Asselborn
(par M. Ben Fayot), Alex Bodry,
Mme Mady Delvaux-Stehres, M.
Mars Di Bartolomeo, Mme Lydie
Err, MM. Ben Fayot, Jean-Pierre
Klein, Jeannot Krecké, Lucien Lux,
Mme Lydia Mutsch, MM. Jos
Scheuer, Georges Wohlfart et Marc
Zanussi (par M. Alex Bodry);

MM. François Bausch, Robert Gar-
cia, Camille Gira et Jean Huss (par
M. Robert Garcia).

Ont voté non: MM. Lucien Clement,
Marcel Glesener, Jean-Marie Hals-
dorf, Norbert Haupert, Ady Jung,
Nico Loes, Paul-Henri Meyers (par
M. Jean-Marie Halsdorf), Mme Ma-
rie-Josée Meyers-Frank, M. Lau-
rent Mosar, Mme Ferny Nicklaus-
Faber, MM. Patrick Santer (par M.
Ady Jung), Marcel Sauber, Marco
Schank, Jean Spautz, Mme Nelly
Stein, MM. Nicolas Strotz, Fred
Sunnen (par M. Norbert Haupert),
Lucien Weiler (par M. Nico Loes) et
Claude Wiseler;

Mme Simone Beissel, MM. Jeannot
Belling, Xavier Bettel, Niki Betten-
dorf, Emile Calmes, Mme Agny
Durdu, MM. Gusty Graas, Paul Hel-
minger (par M. Jeannot Belling),
Alexandre Krieps, Claude Meisch
(par M. Xavier Bettel), Jean-Paul
Rippinger, Marco Schroell, John
Schummer et Théo Stendebach.

Se sont abstenus: MM. Jean Co-
lombera, Gast Gibéryen, Fernand
Greisen (par M. Aly Jaerling), Jac-
ques-Yves Henckes, Aly Jaerling,
Jean-Pierre Koepp et Robert Meh-
len.

Motion 4

Da komme mer zur Motioun 4.

Vote

Déi dofir si stëmme mat Jo, déi der-
géint si mat Neen oder si enthale
sech.

D’Motioun 4 ass verworf mat 34
Nee- a 25 Jo-Stëmmen.

Ont voté oui: MM. Jean Asselborn
(par M. Ben Fayot), Alex Bodry,
Mme Mady Delvaux-Stehres, M.
Mars Di Bartolomeo, Mme Lydie
Err, MM. Ben Fayot, Jean-Pierre
Klein, Jeannot Krecké, Lucien Lux,
Mme Lydia Mutsch, MM. Jos
Scheuer, Georges Wohlfart et Marc
Zanussi (par M. Alex Bodry);

MM. Jean Colombera, Gast
Gibéryen, Fernand Greisen (par M.

Aly Jaerling), Jacques-Yves
Henckes, Aly Jaerling, Jean-Pierre
Koepp et Robert Mehlen;

MM. François Bausch, Robert Gar-
cia, Camille Gira, Jean Huss (par
M. Robert Garcia) et Mme Renée
Wagener (par M. Camille Gira).

Ont voté non: MM. Lucien Clement,
Marcel Glesener, Jean-Marie Hals-
dorf, Norbert Haupert, Ady Jung,
Nico Loes, Paul-Henri Meyers (par
M. Marco Schank), Mme Marie-
Josée Meyers-Frank, M. Laurent
Mosar, Mme Ferny Nicklaus-Faber,
MM. Patrick Santer (par M. Jean-
Marie Halsdorf), Marcel Sauber,
Marco Schank, Jean Spautz, Mme
Nelly Stein, MM. Nicolas Strotz,
Fred Sunnen (par M. Ady Jung),
Lucien Weiler (par M. Lucien Cle-
ment) et Claude Wiseler;

Mme Simone Beissel, MM. Jeannot
Belling, Xavier Bettel, Niki Betten-
dorf, Emile Calmes, Mme Agny
Durdu, MM. Gusty Graas, Paul Hel-
minger (par M. Xavier Bettel), Alex-
andre Krieps, Claude Meisch (par
M. Gusty Graas), Mme Maggy Na-
gel (par Mme Simone Beissel),
MM. Jean-Paul Rippinger, Marco
Schroell, John Schummer et Théo
Stendebach.

Motion 5

Da komme mer zur Motioun 5.

Vote

Déi dofir si stëmme mat Jo, déi der-
géint si mat Neen oder si enthale
sech.

D’Motioun 5 ass verworf mat 34
Nee- a 25 Jo-Stëmmen.

Ont voté oui: MM. Jean Asselborn
(par M. Ben Fayot), Alex Bodry,
Mme Mady Delvaux-Stehres, M.
Mars Di Bartolomeo, Mme Lydie
Err, MM. Ben Fayot, Jean-Pierre
Klein, Jeannot Krecké, Lucien Lux,
Mme Lydia Mutsch, MM. Jos
Scheuer, Georges Wohlfart et Marc
Zanussi (par M. Alex Bodry);

MM. Jean Colombera, Gast
Gibéryen, Fernand Greisen (par M.
Aly Jaerling), Jacques-Yves
Henckes, Aly Jaerling, Jean-Pierre
Koepp et Robert Mehlen;

MM. François Bausch, Robert Gar-
cia, Camille Gira, Jean Huss (par
M. François Bausch) et Mme
Renée Wagener (par M. Camille
Gira).

Ont voté non: MM. Lucien Clement,
Marcel Glesener, Jean-Marie Hals-
dorf, Norbert Haupert, Ady Jung,
Nico Loes, Paul-Henri Meyers (par
M. Jean-Marie Halsdorf), Mme Ma-
rie-Josée Meyers-Frank, M. Lau-
rent Mosar, Mme Ferny Nicklaus-
Faber, MM. Patrick Santer (par M.
Ady Jung), Marcel Sauber, Marco
Schank, Jean Spautz, Mme Nelly
Stein, MM. Nicolas Strotz, Fred
Sunnen (par M. Laurent Mosar),
Lucien Weiler (M. Lucien Clement)
et Claude Wiseler;

Mme Simone Beissel, MM. Jeannot
Belling, Xavier Bettel, Niki Betten-
dorf, Emile Calmes, Mme Agny
Durdu, MM. Gusty Graas, Paul Hel-
minger (par M. Jeannot Belling),
Alexandre Krieps, Claude Meisch
(par Mme Simone Beissel), Mme
Maggy Nagel (par M. Xavier Bet-
tel), MM. Jean-Paul Rippinger, Mar-
co Schroell, John Schummer et
Théo Stendebach.

Motion 6

Da komme mer zur Motioun 6.

Vote

Déi dofir si stëmme mat Jo, déi der-
géint si mat Neen oder si enthale
sech.

D’Motioun 6 ass verworf mat 33
Nee-, 17 Jo-Stëmmen a 7 Absten-
tiounen.

Ont voté oui: MM. Jean Asselborn
(par M. Ben Fayot), Alex Bodry,
Mme Mady Delvaux-Stehres, M.
Mars Di Bartolomeo, Mme Lydie
Err, MM. Ben Fayot, Jean-Pierre
Klein, Jeannot Krecké, Lucien Lux,
Mme Lydia Mutsch, MM. Jos
Scheuer et Georges Wohlfart;

MM. François Bausch, Robert Gar-
cia, Camille Gira, Jean Huss (par

M. François Bausch) et Mme
Renée Wagener (par M. Camille
Gira).

Ont voté non: MM. Lucien Clement,
Marcel Glesener, Jean-Marie Hals-
dorf, Norbert Haupert, Ady Jung,
Nico Loes, Paul-Henri Meyers (par
M. Laurent Mosar), Mme Marie-
Josée Meyers-Frank, M. Laurent
Mosar, Mme Ferny Nicklaus-Faber,
MM. Patrick Santer (par M. Ady
Jung), Marcel Sauber, Marco
Schank, Jean Spautz, Mme Nelly
Stein, MM. Nicolas Strotz, Lucien
Weiler (par M. Nico Loes) et Clau-
de Wiseler;

Mme Simone Beissel, MM. Jeannot
Belling, Xavier Bettel, Niki Betten-
dorf, Emile Calmes, Mme Agny
Durdu, MM. Gusty Graas, Paul Hel-
minger (par Mme Simone Beissel),
Alexandre Krieps, Claude Meisch
(par M. Xavier Bettel), Mme Maggy
Nagel (par M. Gusty Graas), MM.
Jean-Paul Rippinger, Marco
Schroell, John Schummer et Théo
Stendebach.

Se sont abstenus: MM. Jean Co-
lombera, Gast Gibéryen, Fernand
Greisen (par M. Aly Jaerling), Jac-
ques-Yves Henckes, Aly Jaerling,
Jean-Pierre Koepp et Robert Meh-
len.

Motion 7

Da komme mir zur Motioun 7.

Vote

Déi dofir si stëmme mat Jo, déi der-
géint si mat Neen oder si enthale
sech.

D’Motioun 7 ass verworf mat 33
Nee-, 5 Jo-Stëmmen an 18 Absten-
tiounen.

Ont voté oui: MM. Jean Colombe-
ra, Gast Gibéryen, Aly Jaerling,
Jean-Pierre Koepp et Robert Meh-
len.

Ont voté non: MM. Lucien Clement,
Marcel Glesener, Jean-Marie Hals-
dorf, Norbert Haupert, Ady Jung,
Nico Loes, Paul-Henri Meyers (par
M. Laurent Mosar), Mme Marie-
Josée Meyers-Frank, M. Laurent
Mosar, Mme Ferny Nicklaus-Faber,
MM. Patrick Santer (par M. Ady
Jung), Marcel Sauber, Marco
Schank, Jean Spautz, Mme Nelly
Stein, MM. Nicolas Strotz, Lucien
Weiler (par M. Nico Loes) et Clau-
de Wiseler;

Mme Simone Beissel, MM. Jeannot
Belling, Xavier Bettel, Niki Betten-
dorf, Emile Calmes, Mme Agny
Durdu, MM. Gusty Graas, Paul Hel-
minger (par M. Jeannot Belling),
Alexandre Krieps, Claude Meisch
(par Mme Simone Beissel), Mme
Maggy Nagel (par M. John Schum-
mer), MM. Jean-Paul Rippinger,
Marco Schroell, John Schummer et
Théo Stendebach.

Se sont abstenus: MM. Jean Assel-
born (par M. Ben Fayot), Alex Bo-
dry, Mme Mady Delvaux-Stehres,
M. Mars Di Bartolomeo, Mme Lydie
Err, MM. Ben Fayot, Jean-Pierre
Klein, Jeannot Krecké, Lucien Lux,
Mme Lydia Mutsch, MM. Jos
Scheuer, Georges Wohlfart et Marc
Zanussi (par M. Alex Bodry);

MM. François Bausch, Robert Gar-
cia, Camille Gira, Jean Huss (par
M. François Bausch) et Mme
Renée Wagener (par M. Robert
Garcia).

Motion 8

Da komme mer zur Motioun 8.

Vote

Déi dofir si stëmme mat Jo, déi der-
géint si mat Neen oder si enthale
sech.

D’Motioun ass 8 verworf mat 34
Nee-, 12 Jo-Stëmmen an 13 Abs-
tentiounen.

Ont voté oui: MM. Jean Colombe-
ra, Gast Gibéryen, Fernand Grei-
sen (par M. Aly Jaerling), Jacques-
Yves Henckes, Aly Jaerling, Jean-
Pierre Koepp et Robert Mehlen;

MM. François Bausch, Robert Gar-
cia, Camille Gira, Jean Huss (par
M. François Bausch) et Mme
Renée Wagener (par M. Robert
Garcia).

Ont voté non: MM. Lucien Clement,
Marcel Glesener, Jean-Marie Hals-
dorf, Norbert Haupert, Ady Jung,
Nico Loes, Paul-Henri Meyers (par
M. Jean-Marie Halsdorf), Mme Ma-
rie-Josée Meyers-Frank, M. Lau-
rent Mosar, Mme Ferny Nicklaus-
Faber, MM. Patrick Santer (par M.
Ady Jung), Marcel Sauber, Marco
Schank, Jean Spautz, Mme Nelly
Stein, MM. Nicolas Strotz, Fred
Sunnen (par M. Lucien Clement),
Lucien Weiler (par M. Nico Loes) et
Claude Wiseler;

Mme Simone Beissel, MM. Jeannot
Belling, Xavier Bettel, Niki Betten-
dorf, Emile Calmes, Mme Agny
Durdu, MM. Gusty Graas, Paul Hel-
minger (par M. Jeannot Belling),
Alexandre Krieps, Claude Meisch
(par Mme Simone Beissel), Mme
Maggy Nagel (par M. Gusty
Graas), MM. Jean-Paul Rippinger,
Marco Schroell, John Schummer et
Théo Stendebach.

Se sont abstenus: MM. Jean Assel-
born (par M. Ben Fayot), Alex Bo-
dry, Mme Mady Delvaux-Stehres,
M. Mars Di Bartolomeo, Mme Lydie
Err, MM. Ben Fayot, Jean-Pierre
Klein, Jeannot Krecké, Lucien Lux,
Mme Lydia Mutsch, MM. Jos
Scheuer, Georges Wohlfart et Marc
Zanussi (par M. Jeannot Krecké).

Motion 9

Mir kommen elo un d’Motioun 9.

Vote

Déi dofir si stëmme mat Jo, déi der-
géint si mat Neen oder si enthale
sech.

D’Motioun 9 ass verworf mat 34
Nee-, 6 Jo-Stëmmen an 19 Absten-
tiounen.

Ont voté oui: MM. Jean Colombe-
ra, Gast Gibéryen, Fernand Grei-
sen (par M. Aly Jaerling), Jacques-
Yves Henckes, Jean-Pierre Koepp
et Robert Mehlen.

Ont voté non: MM. Lucien Clement,
Marcel Glesener, Jean-Marie Hals-
dorf, Norbert Haupert, Ady Jung,
Nico Loes, Paul-Henri Meyers (par
M. Marco Schank), Mme Marie-
Josée Meyers-Frank, M. Laurent
Mosar, Mme Ferny Nicklaus-Faber,
MM. Patrick Santer (par M. Ady
Jung), Marcel Sauber, Marco
Schank, Jean Spautz, Mme Nelly
Stein, MM. Nicolas Strotz, Fred
Sunnen (par M. Lucien Clement),
Lucien Weiler (par M. Nico Loes) et
Claude Wiseler;

Mme Simone Beissel, MM. Jeannot
Belling, Xavier Bettel, Niki Betten-
dorf, Emile Calmes, Mme Agny
Durdu, MM. Gusty Graas, Paul Hel-
minger (par M. Jeannot Belling),
Alexandre Krieps, Claude Meisch
(par M. Xavier Bettel), Mme Maggy
Nagel (par M. John Schummer),
MM. Jean-Paul Rippinger, Marco
Schroell, John Schummer et Théo
Stendebach.

Se sont abstenus: MM. Jean Assel-
born (par M. Ben Fayot), Alex Bo-
dry, Mme Mady Delvaux-Stehres,
M. Mars Di Bartolomeo, Mme Lydie
Err, MM. Ben Fayot, Jean-Pierre
Klein, Jeannot Krecké, Lucien Lux,
Mme Lydia Mutsch, MM. Jos
Scheuer, Georges Wohlfart et Marc
Zanussi (par M. Jeannot Krecké);

M. Aly Jaerling;

MM. François Bausch, Robert Gar-
cia, Camille Gira, Jean Huss (par
M. Robert Garcia) et Mme Renée
Wagener (par M. François
Bausch).

Motion 10

Mir stëmmen elo iwwert d’Motioun
10 of.

Vote

Déi dofir si stëmme mat Jo, déi der-
géint si mat Neen oder si enthale
sech.

D’Motioun 10 ass verworf mat 34
Nee-, 18 Jo-Stëmmen a 6 Absten-
tiounen.

Ont voté oui: MM. Jean Asselborn
(par M. Ben Fayot), Alex Bodry,
Mme Mady Delvaux-Stehres, M.
Mars Di Bartolomeo, Mme Lydie
Err, MM. Ben Fayot, Jean-Pierre
Klein, Jeannot Krecké, Lucien Lux,
Mme Lydia Mutsch, MM. Jos
Scheuer, Georges Wohlfart et Marc
Zanussi (par M. Jeannot Krecké);

MM. François Bausch, Robert Gar-
cia, Camille Gira, Jean Huss (par
M. Robert Garcia) et Mme Renée
Wagener (par M. François
Bausch).

Ont voté non: MM. Lucien Clement,
Marcel Glesener, Jean-Marie Hals-
dorf, Norbert Haupert, Ady Jung,
Nico Loes, Mme Marie-Josée Mey-
ers-Frank, M. Laurent Mosar, Mme
Ferny Nicklaus-Faber, MM. Patrick
Santer (par M. Ady Jung), Marcel
Sauber, Marco Schank, Jean
Spautz, Mme Nelly Stein, MM. Ni-
colas Strotz, Fred Sunnen (par M.
Lucien Clement), Lucien Weiler
(par M. Laurent Mosar) et Claude
Wiseler;

Mme Simone Beissel, MM. Jeannot
Belling, Xavier Bettel, Niki Betten-
dorf, Emile Calmes, Mme Agny
Durdu, MM. Gusty Graas, Paul Hel-
minger (par M. Xavier Bettel), Alex-
andre Krieps, Claude Meisch (par
Mme Simone Beissel), Mme Mag-
gy Nagel (par M. John Schummer),
MM. Jean-Paul Rippinger, Marco
Schroell, John Schummer et Théo
Stendebach;

M. Robert Mehlen.

Se sont abstenus: MM. Jean Co-
lombera, Gast Gibéryen, Fernand
Greisen (par M. Aly Jaerling), Jac-
ques-Yves Henckes, Aly Jaerling et
Jean-Pierre Koepp.

Dann hu mer hei nach d’Resolu-
tioun.

Résolution 1

Kënne mer do par main levée of-
stëmmen?

(Négation)

Jo, den Här Clement.

� M. Lucien Clement (CSV).-
Wann den Auteur vun der Resolu-
tioun d’accord wier fir 2005 dran ze
setzen, dat gëtt och méi ee
kohärente Bilan, well déi fiskalesch
Moossnamen dann och oflafen, da
wiere mer bereet déi Resolutioun
do ze stëmmen.

� M. le Président.- Jo, den Här
Krecké.

� M. Jeannot Krecké (LSAP).-
Beim beschte Wëlle kann ech net
verstoe wéi Der da wëllt no 2005
eppes maachen. Maacht et 2004.
Dir wësst jo dass Der dat am Viraus
musst stëmme loossen dann. Soss
ass et ze spéit.

(Interruptions)

Duerfir, mir bleiwe bei deem wat
mer hei gesot hunn.

� M. le Président.- Den Här
Rippinger freet och nach d’Wuert.

� M. Jean-Paul Rippinger
(DP).- Jo. Ech, Här President, …

(Brouhaha général et coups de
cloche de la Présidence)

Ech gesinn also bei der Opposi-
tioun…

(Brouhaha général)

� M. le Président.- Ma loosst
dach den Här Rippinger schwät-
zen!

(Coups de cloche de la Prési-
dence)

� Une voix.- Mer sinn opge-
reegt!

� M. Jean-Paul Rippinger
(DP).- Ech gesi bei der Opposi-
tioun keng Kompromëssbereet-
schaft. Här President, ech froe
mech allerdéngs…

(Interruption)

…wéi een dat heiten, aus prakte-
sche Grënn ebe just, wëllt maa-
chen, e Bilan ze zéien an der
Chamber ouni dass iwwerhaapt
d’Regierung an déi zoustänneg Mi-
nistèren Donnéeë gi fir et ze maa-
chen.

(Interruption)

Aneschters ass et jo net méiglech.

� Une voix.- Wéi solle se eis dat
da refuséieren, wa mer et nofroen?

� M. Jean-Paul Rippinger
(DP).- Ech hunn net gesot dass se
eis se refuséieren.

(Brouhaha général et coups de
cloche de la Présidence)

Ech hunn net gesot datt se et re-
fuséieren. Ech hu just nëmme ge-
sot dass dat heite just e fromme
Wonsch ass vun Iech an net méi.

(Interruptions diverses et coups
de cloche de la Présidence)

� M. le Président.- Also ech
mengen de Rimm läit elo rof! Mer
solle kucken dass mer elo hei zum
Schluss kommen.

� Une voix.- Si hunn Angscht vi-
run hirem Fiasko!

� M. Jeannot Krecké (LSAP).-
Här President, ech ka wierklech net
verstoe wéi een heimat net kann
d’accord sinn, fir dass wann een
déi Mesurë wëllt weider féieren, da
muss ee se Enn 2004…

(Interruptions)

…weider féieren, gegebenenfalls
beim Budget.

Wann een dat also op 2005 verleet,
weess ech net, wann een et net
rétroaktiv mécht, wéi een dat do
kënnt weider féieren.

(Interruption)

Wann een also festgestallt huet
dass d’Mesurë gutt wieren, muss
een et 2004 maachen an net 2005!

� Une voix.- Très juste!

� M. le Président.- Da stëmme
mer elo of an da gesi mer.

(Interruptions diverses)

Vote

Déi dofir si stëmme mat Jo, déi der-
géint si mat Neen oder si enthale
sech.

� Une voix.- Et ass just d’Guillo-
tine hei!

(Interruptions diverses)

� M. le Président.- D’Resolu-
tioun ass verworf mat 33 Nee- a 25
Jo-Stëmmen.

Ont voté oui: MM. Jean Asselborn
(par M. Ben Fayot), Alex Bodry,
Mme Mady Delvaux-Stehres, M.

Mars Di Bartolomeo, Mme Lydie
Err, MM. Ben Fayot, Jean-Pierre
Klein, Jeannot Krecké, Lucien Lux,
Mme Lydia Mutsch, MM. Jos
Scheuer, Georges Wohlfart et Marc
Zanussi (par M. Jeannot Krecké);

MM. Jean Colombera, Gast
Gibéryen, Fernand Greisen (par M.
Aly Jaerling), Jacques-Yves
Henckes, Aly Jaerling, Jean-Pierre
Koepp et Robert Mehlen;

MM. François Bausch, Robert Gar-
cia, Camille Gira, Jean Huss (par
M. Robert Garcia) et Mme Renée
Wagener (par M. François
Bausch).

Ont voté non: MM. Lucien Clement,
Marcel Glesener, Jean-Marie Hals-
dorf, Norbert Haupert, Ady Jung,
Nico Loes, Paul-Henri Meyers (par
M. Marco Schank), Mme Marie-
Josée Meyers-Frank, M. Laurent
Mosar, Mme Ferny Nicklaus-Faber,
MM. Patrick Santer (par M. Ady

Jung), Marcel Sauber, Marco
Schank, Jean Spautz, Mme Nelly
Stein, MM. Nicolas Strotz, Fred
Sunnen (par M. Norbert Haupert)
et Claude Wiseler;

Mme Simone Beissel, MM. Jeannot
Belling, Xavier Bettel, Niki Betten-
dorf, Emile Calmes, Mme Agny
Durdu, MM. Gusty Graas, Paul Hel-
minger (par Mme Simone Beissel),
Alexandre Krieps, Claude Meisch
(par M. Gusty Graas), Mme Maggy
Nagel (par M. Théo Stendebach),
MM. Jean-Paul Rippinger, Marco
Schroell, John Schummer et Théo
Stendebach.

Domat wiere mer um Enn vun der
Sitzung ukomm. Déi nächst Sitzung
ass mar de Mueren a fänkt um
néng Auer un.

D’Sitzung ass opgehuewen.

(Fin de la séance publique à
19.24 heures)

